
   Г О Д Ж Ы Ц А Т Ы Г е о рг и

  Н А Р М Ё Б А Л Ц

А ф о н у а л д з ӕ д ж ы х ӕ д о н ы
Х ъ а з г ӕ  ‘ р б а т ы х т а йӕ  б а р ц.
А б о н р а й д з а с т, р у х с р а й с о м ы
Н а р м ӕ  с а рӕ з т а м н ӕ  б а л ц.

У н ӕ  зӕ р д ӕ  ц и н тӕ й й е д з а г.
Р а й г у ы р д а м ӕ м ӕ  ф ы с т а, 
С т ӕ й ц ы м а ӕ н х ъ ӕ л м ӕ  к а с т и 
М а х м ӕ , у а з д ж ы тӕ м, К ъ о с т а. 

М а х л ӕ у у ӕ м ӕ м ӕ  фӕ л г ӕ с ӕ м 
И р ы ц ъ и т и д ж ы н х ӕ х т ы л. 
Д а р д ӕ й з о н г ӕ  з а рӕ г х ъ у с ӕ м – 
У ы й и р о н ф ӕ н д ы р ц ӕ г ъ д ы. 

Ӕ р д з ы у д д з ӕ ф ӕ й н ӕ м х ъ у ы с ы 
Р а с т н ӕ р ӕ м о н х ъ ӕ л ӕ с ӕ й, 
М ӕ н ӕ  ц ы м а и с нӕ  ц у р ы: 
« М и д ӕ м ӕ , уӕ  х о р зӕ х ӕ й ».  

М и д ӕ м ӕ  цӕ у ӕ м ӕ в в о н г ӕ й. 
‘ Р г ъӕ в с т х а л о н н ӕ м с ы н д з ӕ й к а с т, 
Ф е д т а м с и д з ӕ р т ы ы с т о н г ӕ й, 
Ф е д т а м Н а р – т ы м ы г ъ ӕ й х а с т. 

А р т т ӕ д з г ӕ  ы с к ъӕ т ы с у д з ы, 
Ц у а й н а г д у р т и м ӕ  ф ы ц ы. 
С и д з ӕ р г ӕ с ц ы д ӕ р ӕ м п ъ у з ы, – 
Ц а р д ы с а г ъ ӕ с т ӕ  х ы н ц ы. 

У ӕ р т ӕ  х ъӕ д р ӕ б ы н ц ъ ӕ х б и р ӕ г ъ 
А т ы л д, а д а р г ъ и ӕ в а с т. 
У ы м ӕ  ‘ в в а х с хӕ л а р х ъ р и х ъ у п п
Д з а г ъ ы р ц ӕ с т ы т ӕ м н ы м д з а с т. 

Поэз

Хохы цъуппы сӕрӕй худгӕ  
Фыййау урс мигътӕм кӕсы. 
Артмӕ хӕстӕг та йӕ хъарммӕ 
Гӕды къонайыл хуыссы. 

Хъӕды сӕрмӕ сау къӕдзӕхӕй 
‘Рттивынц айнӕджы былтӕ. 
Уырдыгӕй зӕронд Ӕфсати 
Алкӕд цуанӕтты уыдта. 

Донбыл егъау дур ӕрхуыссыд, 
Цъӕх фыдхъуынӕй йын фӕлыст. 
Бамбӕрстам ӕй, уый кӕй уыди 
Мӕгуыр лӕскъдзӕрӕджы ‘лгъыст. 

Фынгыл мыд, мӕстёлгъӕд – йе ‘нгӕс 
Хъулон булчъы ‘рдӕм кӕны.
Стӕй ӕваст нӕ рӕзты рувас
Дзыхы цыхты къӕртт хӕссы. 

Федтам мах мӕгуыр сылгоймаг, – 
Нал зынди бӕлвырд йӕ кар. 
Уалынмё йӕ хъӕр ныццарыд 
‘Нӕхъӕн ‘гас комыл: «Лӕгмар!» 

Разӕй – лӕг, нӕ уыд хёхбӕстӕй,
Тагъд, тагъд уӕрдонмӕ цӕуы. 
Саби та йё тары ‘мбӕхстӕй 
Судзгӕ хӕкъуырццӕй кӕуы. 

Махӕн дӕр цӕуынӕн – афон, 
Уадзӕм диссаджы бӕстӕ. 
Хатӕм та Къостайӕ уддзӕф: 
«Уӕнт уӕ хъуыддӕгтӕ рӕстмӕ. 

Раттут ‘фсымӕртау уӕ къухтӕ, 
Архайут, цӕмӕй ӕрвыл 
Цины зард цӕуа нӕ Ирӕй, 
Додой ма хъуыса зӕххыл!»

ПЛИТЫ ГРИС: 110 АЗЫ

(1913 – 1999)

Зёххыл рёсугъд цёрынён фидар
Дыууё стыр ныфсы ис лёгён:
Фыдыбёстё ёмё сёрибар.
Циу цард ёнё сымах? – Ингён.

ПЛИТЫ Грис

УДЁЙ РАФЁЛДИСГЁ ЗАРЁГ
                     * * *

Цыма фенцад ёваст 
                        ёнкъард хъарёг, 
Цыма арвёй ёркаст 
                        цырагъдарёг, –
Аив сёрды ёппёт 
                        йё хёрдгёйё 
Атад, алыгъди мёт 
                        мё зёрдёйё... 
Фёлё н‘ аскъуыд ёваст 
                        ёнкъард хъарёг, 
Нёдёр арвёй ёркаст 
                       цырагъдарёг: 
Уый рёстёгмё фёхъус 
                       нё хёст-тыфыл, 
Ёмё уайы дё хуыз 
                       мё цёстытыл. 
                                          

                         УРС БЁЛОН 
Урс бёлонау мём ёрбатахт 
Хёцёны дё фыстёг, 
Ёмё зёрдё барухс уайтагъд –
Нал у ныр ёнтъыснёг. 

Бёлонмё кёсын, ёмё мын 
Байдыдта дё бустё... 
Хъусын, ёмё дё кёуын 
Азёлы мё хъустыл: 

«Раздёх, ра, нёхимё тагъддёр», – 
Алы фысты домыс, –

Фёлё хёст уынгёг у, знаг дёр 
Тагъд сёттын нё комы. 

Фёлё нал у фёндаг тынг даргъ – 
Хъизёмарёй здёхын. 
Урс бёлонау дём, мё зынаргъ, 
Хъуыдыты фётёхын: 

«Бабыхс, ме скаст, байдай худын, 
Сахуыр у фёразын, 
Зынты бафёразёг удён 
Адджындёр у уарзын. 

Ды цыкурайы фёрдыг дё 
Удхайраг салдатён. 
Уый дё сау цёстытыл сыгтё 
Бахус кёндзён батёй». 

                                    АТАКЁ 
Гъеныр дё зынтён ёрхёццё кёрон,  
Зёрдё фёйнёрдём рёмудзы.
Ралёууыд адёмы мастисён бон, 
Дур дёр сырх пиллонёй судзы. 

Цал бёстыл рахызтё! Хох уа, быдыр –  
Ивтой кёрёдзи дё разы, 
Ёмё цы сырдты цёгъдгё цыдтё, ныр 
Уёртё сё сау лёгёт разынд! 

Мин-мин нёмгуытё дзы калынц цёхёр, – 
Къах ма йын бавёр йё цурмё!.. 
О, фёлё рацыди бардзырд уёддёр: 
Фидар нын исгё у штурмёй! 

Иу цёсты фёныкъуылд ма баззад ёрмёст, – 
Цардыл фёстаг фёлгёст акё... 



10

Райдыдта ниудты-ниуд, лёгты дзынёзт, 
Хъарджыты хистёр – атакё! 

Фенкъуысти быдыр, ныннёрыд ёваст... 
Фёлё мё уёз та цы фёци?.. 
Диссаг: мё салдёттён тас ёмё маст 
Цёсгёмттыл ивынц кёрёдзи. 

Фёлё нём нал и цёрынмё хёлёг, – 
Райдыдта не ‘рмхёст джебогъёй: 
Топпы хъёр нал цёуы, бакъуырма лёг 
Ахх ёмё ухх ёмё оххёй... 

Гъеныр, гъе! Бахёр дё сыгъдёгдёр ард, 
Ракён дё мастисён сомы, 
Де знаджы ахстон кёй уадздзён цъёх арт 
Де ‘дзард ёфсымёрты номёй! 

Гъей-да-гъа! Бацыд йё куысты мёлёт, – 
Сырддон сырх пиллёттё калы!  
Адёмы мастёй фыдгулты лёгёт 
Фестади уайтагъд ёвзалы. 

                  САЛДАТЫ ЦЁСТЫСЫГТЁ 
Фёхёц, фёхёц, салдат, дёхиуыл, 
Уысммё ма бафёраз ёрмёст!  
Тыхсаст фыдгулы зёххы риуыл 
Кёны йё фёстаг улёфт хёст. 
Йё фёстаг улёфт, фёлё удён 
Нырма йё хуылфы ризы тас: 
Зёххыл цы хотыхтё ис, уыдон 
Кёнынц ёртхъирёнёй ныхас. 
Хъёр, богъ-богъ алырдыгёй хъуысы, 
Мёр судзы, раст цыма хъёмп у, 
Пырхкалгё ‘гас быдыр ёнкъуысы, 

Зёхх ёмё арв кёнынц ёмбу... 
Фёлё уый циу? Цы кодта бёстё?  
Ёваст хъёр ахём хъус фёци, 
Цыма ёнусты дёргъы хёстён 
Йё кой дёр никуыма уыди, 
Цыма хъаймёт бынтон ёрхёстёг, 
Ёрхёстёг нё – цыма ёрцыд: 
Куы ратахт мыдыбындз мыдхёссёг, 
Йё тёнёг базырты хъёр цыд... 
Ёркаст рёсугъд зёрин тын хурёй, 
Йё уёлё ахём цин уыд фыст!  
Ёмё салдаты зёрдё дурёй 
Сындёггай бёмбёгмё ёрхызт. 
Кёсы салдат, йё цёст ёвзары:  
Ёфтауы акъаци сыфтёр, 
Тъёллангёй булёмёргъ ныззары, 
Ёнкъусы дидинёг йё сёр. 
Сё фале саппыл бур саг хизы, 
Йё роды дзидзийё хынцы... 
Салдат ныджджих и, бацыд дисы: 
Зёххыл цы диссёгтё и, цы! 
Цымё ёцёг уой ёви фыны? –
Йё зёрдё байдыдта кёрзын, 
Ёмё йё цёстытён сё быны 
Дыууё егъау сыджы фёзынд. 
Йё зынты фатау цы лёг ацыд, 
Ныр уый бёрзёйкъулёй лёууы, 
Ёмё салдат, дыууиссёдзаздзыд, 
Цёхджын цёстысыгтёй кёуы. 

                          ЁРТХУТЁГДОН 
Ёрыгон нёу, нёмадёр у зёронд 
Ирон инёлар, йе стъолы цур бады, 
Йё разы та – бёхы сёфтёгёй конд 
Хуымётёджы ёртхутёгдон цёфхадыл. 

Ёдзард сёфтёгмё инёлар ныккаст, 
Цыма дзы ивгъуыд тохы мыртём хъуыста... 
Кёсы, ёмё йём фёздёгёй ёваст 
Мыр-мыргёнгё йё саулохаг бёх сыстад. 

Уёд саулохагыл инёлар ёрбадт, 
Йё дадзинты хёстон туг ногёй схъазыд. 
Цыма йын уыд хёцён быдыр йё уат, 
Ёмё фёбырсы йе ‘фсёдтён сё разёй. 

 
Зёй нё ракалди уёлвёзтёй, 
Уымёй не змёлынц а бёстё, – 
Уый фёхоны йё цёргёсты 
Иры инёлар сау хёстмё. 

Нымёт дымгёмё спака и, 
Уёнтыл фестади базыртё,– 
Уый фётёхынц атакёйы 
Иры сагсур бёгъатыртё. 

– Размё, размё, мёхи ‘мгёрттё! – 
Хъусынц йе ‘фсёдтё Плионёй, 
Ёмё се ‘лвёст фёринк кёрдтё 
Хурмё судзынц сырх пиллонёй... 

Ёваст... фёцёф и саулохаг... Ёваст 
Йё саргъёй атахт балхонёг хъёбатыр. 
Фёстаг хатт бёх йё барёгмё фёкаст, 
Ныууасыди, ёрхауд, ныррызт, ныссабыр. 

– Бёх мын! – фёдзырдта инёлар. – Бёх, тагъд! 
Ёмё та судзгё хёцёны фётёхы... 
Куы фёци хёст, ингён ёрцыд уёд къахт, 
Сёфтёгцухёй дзы баныгёдтой бёхы... 

Ёрыгон нёу, нёмадёр у зёронд 
Ирон инёлар, йе стъолы цур бады, 
Йё разы та – бёхы сёфтёгёй конд 
Хуымётёджы ёртхутёгдон цёфхадыл. 

                                    ЁГЪДАУ 
Урсбоцъо барёг фёуайы тъёбёрттёй, 
Аргъёутты баззайёг кадджын зёдау. 
Уынджы йын зёрёдтё радтой ёгъдау 
Ёмё йё хонынц сё фёрныг хёдзёрттём, – 
Не ‘рлёууыд барёг: фынккалгё бёхыл 
Фатау, ёнё зилгё, размё тёхы. 
 
Адём йё фёдыл ныккастысты джихёй, 
Барёг та даргъ уынджы уайы ёмраст. 
Уалынмё диссаг: ёд гогон ёваст 
Иу чызг йё хёд размё ракасти тигъёй. 
Барёг фёурёдта сау бёх цёхгёр, 
Рахызти, риуыл ёруагъта йё сёр. 

Цалынмё дондзау нё фёаууон, бёхыл 
Не сбадти барёг, ёндзыгёй лёууыд, 
Стёй та йё ехсы къёрцц ногёй фёцыд, 
Ёмё та раст уынджы фатау фётёхы... 
Арфё йын ракёнын не сси мё бон, 
Фёлё йё фёдыл мё сёрёй куывтон.
 

                        ИСПАЙНАГ ЁХСЁВ
Рёсугъд – испайнагён йё цёрён, 
Хъёздыг – йё бёстыгъёд ёрдзёй, 
Фёлё дзы рёзинаг фёлтёрён 
Нырма фёрныг сёрибар нёй.

                       * * *
Ныссабыр хъёу, ёрмёст ма тары 
Ёнёнцой хёсты хъёр цёуы, 
Ёмё зёхкусёджы хёдзары 
Хёрз саби фыды раз кёуы:



14

– Дада, баппа мын…
– Ма ку, Лоти, –
Ысдзырдта, уд исгё, йё фыд, – 
Хёст радта сыджытён дё хоты, 
Дё мад та мастисёг фёцыд.

Ёууилы калм-ызнаг нё бёсты, 
Йё хурхмё йын цёгъдём нё кард. 
Ызнон дё сёрибарыл хёсты 
Дё дада басыгъта йё цард.

Нё дзыллё сау хёсты цёхёрты 
Ныр исы рухсдёр цардёй бар. 
Мё хур, куы схъомыл уай, дё зёрдыл 
Уёд ацы карз ёфхёрдтё дар...

Ныккёуы стонг лёппу, дзыназы, 
Ёдде та уынгты ниуы уад.
Кёсы фыд сабимё йё разы, 
Кёсы ёдзынёгёй, ёнцад.

Ёмё нё баурёдта зёрдё, 
Йё рустыл суадёттё ёрцыд.
Дзырдта ма фыдмё фырт цыдёртё, 
Фёлё йём нал фёкаст йё фыд.

Ныккуыдта ноджы тынгдёр Лоти: 
Йё разы бацъынд ис йё фыд, 
Хёст радта сыджытён йё хоты, 
Йё мад та мастисёг фёцыд.

Ёмё куы нал хёцыд йёхиуыл, 
Йё бон куы нал уыди кёуын, 
Ёрёнцад уёд йё фыды риуыл, 
Ёмё йё барёвдыдта фын.

Хъёу бандзыг… Фезмёлын нё фёнды 
Йё тарф ёнкъард фынёй ёрдзы, 
Ёрмёст ма денджызы уылёнты 
«Нева» ёххуысгёнёг тындзы.

                       * * *
Рёсугъ у, тынг рёсугъд йё бёстё
Испайнаг адёмён ёрдзёй.
Нырма ыссёст у, фёлё хёсты
Сёрибар байсдзёни тыхёй!

                                     ПОЭТ
Хъысмётёй стыр рёстадыл зарын 
Кёд равзёрстай дёхицён, уёд 
Ис къорд ёнцон фёндаджы ссарён, 
Дёуён та се ‘гас дёр – ёхгёд.

Дё тугёй рафёлдисгё зарёг 
Тёхдзён пёр-пёрёй, цыма маргъ, 
Фёлё йыл иу фыдзёрдё дарёг 
Фыдёнён калдзёни йё марг.

Быхс-иу ын! Хаттёй-хатт дё риуы 
Хъёстё фат сагъд уыдзён, уёддёр 
Тыхсты бон ма ауёрд дёхиуыл, 
Дёлёмё макуы ‘руадз дё сёр.

Зёринуарз, кадбёллон ёхсинтё 
Уадз хоной дёу ёрра, сёрхъён, – 
Судз рухсён, макуы агур цинтё, 
Дё уёззау удхайраг куыст кён.

Дё разы чифёнды уёд хицау – 
Зёххон зёд уа ёви хайуан,  
Мёрдты къёй фест, поэт, дёхицёй 
Куы скёнай искёмён айуан!

Ды дё дёхи бёрзонддёр бардуаг, 
Дё хаст уынаффё дын – уёлдёр, 
Дё цард мыд уа ёви дын марг уа, 
Дё мёсыг амай ёмё цёр!

Худ хъёлдзёг мидбылты ёнкъардёй, 
Дё зёрдё тонёд, фёлё худ!
Куы скёнай лидзынвёнд зындзардёй, 
Уёд лёг нё дё, фёлё тёппуд!

Ёмбёхс дё маст ёмё дё цинад, 
Дё сыгъдёг миддуне дын – дзуар.
Зёххыл ис иу хуыцау – Рёстдзинад, 
Ды иунёг уымён дё цагъар.

ПЛИТЫ Гацыр, 
Хетёгкаты Къостайы номыл

паддзахадон премийы лауреат
     

НЁРТОН МЁСЫГ АМАЙЁГ                                                                  

Рукъ, Цъалагомыл ныхас куы фёцёуы, уёд нё ахиздзынё нё 
номдзыд поэт ёмё драматург, тёлмацгёнёг, публицист, активон 
ёхсёнадон кусёг, зынгё актер, Фыдыбёстёйы Стыр хёсты архайёг, 
Хетёгкаты Къостайы номыл паддзахадон премийы лауреат, Ирысто-
ны адёмон поэт Плиты Дзамболаты фырт Грисы иувёрсты. Нёртон 
зиууон уыдис уый йё дуджы, нёртон бынтё ныууагъта йё фёстёйы 
фёлтёртён, йё раттёг адёмён.

Адём се ‘взаг ёмё се ‘гъдёуттёй адём сты. Уыдоныл Грис                            
хъардта йё уд ёмё сыл рыг абадын никуы бауагъта. Уыцы зондахас- 
тыл лёуд уыдысты йё цардёмбал, Советон Цёдисы адёмон артисткё 
Дзугкойты Афассё, йё фырттё Лео ёмё Алан, йё чызг Мёдинё. Сё 
хёдзарвёндагёй уыд поэт Плигер (Плиты Георги), уырдыгёй у иннё 
поэт Плиты Виктор, цёры Санкт-Петербурджы.

Грис лёппуйё зёронды бонтём уыдис нё адёмы царды ахсджиагдёр 
фёдисонтёй иу. Йё адёмы царды хъёздыг ёвёрёнты къёбицтё кёд 
исчи зыдта, уёд уыдонёй уыдис нё ныхасы хъайтар дёр. Куырыхон 
уыд кёддёриддёр, не ‘взаг ёмё не ‘гъдёутты ёвёрёнтыл дзургёйё. 
«Стыр Ныхас»-ы ёмбырдты сёрмагонд хъусдард здёхт цыдис йё 
раныхасмё, йё хатдзёгтём.

Плиты сёрёнгуырд уыдис ёцёг ирон лёг хёдзары, куысты, ёх-
сёнады. Уарзта цард ёмё йын аргъ кёнын дёр фёрёзта. Йе ‘взаджы 
алгъыл кёддёриддёр дардта йё арфё «сыгъзёрин фест», зёгъгё. 
Хёцын кём хъуыдис, уым хёцгё кодта, рёвдауын кём хъуыд, 
уым – рёвдаугё. Не ‘хсёнёй ацыд 86-аздзыдёй, ёмё уыдонёй йё 
адём, нё литературёйён, ёмткёй ирон аивад ёмё культурёйён 
схай кодта 65 азы. Нё аивады гёнах амайыны хъуыддаджы бакодта 
стыр лёггад. Йе сфёлдыстадон бынтё нё культурёйы галуаны 
уёзгё хуынтё сты.

Ёнёкёрон уыд Грисы уарзондзинад йё адём, йё Ирыстонмё. 
Кёддёриддёр-иу сёрыстырёй дзырдта:

2 Мах дуг №10 2023

Зёххыл рёсугъд цёрынён фидар
Дыууё стыр ныфсы ис лёгён:
Фыдыбёстё ёмё сёрибар, –
Циу цард ёнё сымах? Ингён…

Плиты Грисы сфёлдыстадыл кёд арёх цёуы ныхас, кёд ыл дис-
сертацитё хъахъхъёд ёрцыд, уёддёр афтё зёгъён нёй, нё дзул ын 
лёвёрд фёцис, зёгъгё.

Поэты ёмдзёвгёты фёдыл аккаг хъуыдытё загъд ёрцыд (кёд дзы 
цъыфкёлдтытё уыдис, уёддёр), афтё йё пьесётё (кёд сыл рёстёй 
дуёрттё ёхгёд цыдысты, уёддёр) ёмё йё тёлмацтыл дёр. Хорз у, 
ёмё ёнёцёстуарзон «критиктё» (цъыфкалджытё) лёмёгъдёр ёмё 
цъусдёр уыдысты, Грисён абоны бон дёр табу чи кёны, йе сфёлдыстад 
ын Сёнайы хохы бёрзёндмё чи систа, уыдонёй. Уый уыдис комы 
аргъ, йёхи загъдау, хуымыдзаджы аргъ лёг. 

Грисы ном, кад ёмё йе сфёлдыстады тыххёй Нафийён ахём 
мысинаг баззад, зёгъгё, нё фысджыты ‘хсён ныхас рацыд, Ирыс- 
тоны поэттёй дагестайнаг Расул Гамзатовы ныхмё кёй равёрён 
уаид. Ахъуыды кодтой ёмё ёмзондёй загътой: «Ёрмёстдёр Плиты 
Грисы». Цы йё энциклопедион зонындзинёдтё, цы йё куырыхон-
дзинад, цы йе ‘мдзёвгёты эстетикон культурёмё гёсгё ёндёр 
никёй равзарён уыд. Гъемё Нафи уёд сагъёсгёнгёйё фыста: 
«Ацыдысты кавказаг поэзийы патриархтё. Чи сын бацахсдзён 
ныр сё бынат?»

Грисы хёстон поэзи, ивгъуыд историон дуг ёвдисёг ёмдзёвгётё, 
йё хёрзгъёд поэмётё, йё пьесётё ёмё ёндёр куыстытём цы                                                         
фаутё хастой, уыдон рёстаг дуджы атадысты, нал разындысты, 
уыцы уацмыстё абоны бон рёсугъд фёлыстёй кёсынц сёрбёрзон-
дёй. Ома, ёрхъулагёнджытё рёстдзинады раз лёмёгъ разындысты. 
Поэт уыдоны ныхмё хъазуатон тохгёнёг уыд. Тых ёмё йын ныфс 
лёвёрдтой, йё фарсмё чи ёрлёууыд, уыдон: Нафи, Цёрукъаты 
Алыксандр, Джыккайты Шамил, Хъодзаты Ёхсар, Гафез, Бестауты 
Геуёрги, Ходы Камал, Дзуццаты Хадзы-Мурат, фёстагмё сём ёрбаиу 
Ардасенты Хадзыбатыр дёр. Бирё хёлёрттё йын уыд Ирыстоны ёмё 
уымёй дарддёр дёр, фёлё зёгъён ис, уыдонёй иууыл ёввахсдёр 
йё зёрдёмё уыд Нафи.

Ирыстоны культурон фронтыл хъуыды кёнгёйё, Грис йёхё-
дёг иу ран афтё зёгъы: «Тёрсын, ёртынём азты фёуды нём, 
хистёр фёлтёр хицён культы азарёй куы фесёфтысты, уёд цы 
афтид уавёр сёвзёрд, ахём та куы фёзына ногёй. Фёлё Иунёг 
Хуыцауы фёрцы, Нафи ис, йемё ма иу цалдёр адёймаджы (ёп-
пёлы Джыккайты Шамилёй – авт.), кёд уыдон сёфты уавёр нё 
бауадзиккой». 

Нафи бирё ахсджиаг ныхёстё загъта йё лёгдзинёдты, стёй йё 
вазыгджын ёмё алывёрсыг сфёлдыстады тыххёй дёр. Йё сёйрагдёр 
хъуыды у ахём: «В лице Гриса Плиева осетинская художественная 
мысль имеет дело с крупной поэтической фигурой, требующей се-
рьезного внимания и верных критериев оценки». Йе сфёлдыстадон 
къёбицимё хорз зонгё уыд зынгё ирон поэт Цёрукъаты Алыксандр 
дёр. Уый хъуыды та ахём у: «Ирон лирикёйы Къоста ёмё Нигеры 
фарсмё адёймаджы миддунейы ёрфыты дарддёр чи ацыди, уый – 
Грис.  Ёмдзёвгёйы байтаман, дёсны зёрингуырд, формётё аразёг 
ёмё агурёг, нё поэзийы авналёнтё фёуёрёхдёр кодта, систа йё 
бёрзонддёр къёпхёнтём, ёз зёгъин, ранёй-рётты ёппётдунеон 
поэзийы уёзёгмё! Грисы аивад – ёнусмё ёрыгон, рёсугъд, цёрдхъом, 
размё тындзёг». Йе ‘нусон бынатмё куы ацыд, уёд та Цёрукъайы- 
фырт зёрдёрыстёй загъта: 

Поэт Хуыцауёй уёлдай нёу,
Ёрвон – йё судзгё монц, йё хъуыды…
Нё Ирён чи раива дёу, – 
Ёндёр нё фёзындзён рёхджыты!

Арф ныхъхъуыды кодта Шамил Грисы адёймагадон ёууёлтыл, 
йе сфёлдыстадон фёндёгтыл. Йё хъуыды ахём у: «Грисы эстетикон 
быцёу у ёрдзон ныхас, фёнды йё ахём стихтё фёлдисын, «цыма 
сыл иу ёрмдзёф дёр нёй», цыма ёрдзы фёзындау сёхи хъёдёй 
сёнтыстысты ахём сыгъдёг ёмё сёрибар рёнхъытё. Грисён поэты 
идеал у Къоста – уый уыд ёмё у «ёлвёст ёхсаргард» тыхми, фыдёх 
ёмё ёлдарады раз».

Грисы аивадон дунейы, дзуары бын кувёг лёгау йё сёр ныллёг 
ёруадзгёйё, зынгё поэт Хёмыцаты Албег афтё зёгъы:

Ды систай хурау аив дзырд бёрзонд,
Уыдтё мёсыг лёгёвзарён бон хёсты.
Дёрдтыл ёххёссыд де сныхас, дё зонд,
Стыр фыссёгёй баззадтё нё цёсты.

Грисы царды хабёрттимё хорз зонгё уыд нё абоны литературон зиууон 
Дзасохты Музафер: «Адёймаджы цардён райдайёнау ис кёрон. Нал сты 
Грис ёмё Афассё, нал ис хистёр фырт Левё дёр, фёлё дзы алчидёр йё 
фёстё ныууагъта, адёмён циндзинад чи хёсдзён, ахём сфёлдыстадон 
бынтё, сё иу – литературёйы, иннё – театры, аннё та – кинойы аивады».

Куырыхон Грисы уарзон кёстёртёй иу уыд Цомартаты Изётбег 
дёр. Стыр аргъ ын кодта йё лёгдзинад ёмё курдиатён. Йё хъуыды 
ахём уыд: «Плиты Грис райгуырдис Хуссар Ирыстоны, йё цард та 
арвыста Цёгат Ирыстоны. Дыууё Иры баиу сты йё зёрдёйы, ёмё дзы 
ссыгъди рёсугъд поэтикон стъалы. Цалынмё зёххыл ирон адёймаг 
цёра ёмё йё фыдёлты хёзнатё цёсты гагуыйау хъахъхъёна, уёдмё 
Бонвёрнонау ёрттивдзёни уыцы стъалы».

Грисы сфёлдыстадон фёндёгтимё зонгё чи уыд, уыцы уырыссаг 
поэттёй иу, Даниил Долинский та загъта: «Первое, что бросается в 
глаза, когда знакомишься со стихами, поэмами и балладами Гриса 
Плиева, это крепкая его привязанность к земле, к крестьянскому 
труду, к рождению новой жизни и новых отношений в древней 
стране гор».

Ёрхёсдзынён Бестауты Геуёргийы ныхёстё дёр: «Грисы сфёл-
дыстад нё национ культурёйы хёзнадоны ёрттивы зынаргъ дуры 
къёрттау, бирё зёрдёхцон, ёнусмё цёринаг хуызтё дзы тёмёнтё 
калынц арвы хуызтау».

Ёдзард литературон зиууон Хъороты Сослан хорз зонгё уыд 
Грисимё, йёхи ёмё йын йе сфёлдыстад дёр нымадта табуйагыл. 
Йё ныхас ахём уыд: «Ёз мёхи амондджыныл нымайын, стыр зынд- 
гонд поэт, драматург, киносценарист, тёлмацгёнёг ёмё публицист 
Плиты Дзамболаты фырт Грисы ёмдугон кёй дён. Лёгёй-лёгмё йё 
кёй зонын, ирон ёртёкъахыг фынджы фарсмё йын уырдыглёууёг 
кёй уыдтён, йё алы уацмыс дёр мын ёгёрон хёрзтё кёй балёвар 
кёны, уымёй».

Лёгдзинад дыууёрдём кёрды. Грис цы куыста, цы фыста, уыдон 



21

– бёстон. Уёлёнгай, фёлвых уацмыстё нё уарзта. Йё хъонёхътыл 
кёй нымадта, уыдон дёр ахём домёнтыл хёст куынё уыдаиккой, 
уёд сём ахём уарзёгой зёрдёйы ахаст нё дардтаид. Грис йёхёдёг 
дёр бирё ирон фысджыты тыххёй загъта йё хъуыдытё. Сагъёсса-
гыл нымадта, ёгуыдзёг, ёнёрёгъыдзыд уацмыстё рёгъмё чи хаста;  
хъёддых, нуарджын уацмыстё чи фыста, уыцы авторты та бёрзонд 
Хъёриуы хохы цъупмё иста.

Сё фыццёгтёй иу уыд Нигер. 1944 азы йём хёсты быдырёй фыста: 
«Пусть множатся твои дивно красивые литературно-художественные 
творения, в которых так правдиво отображается горькое прошлое, 
счастливое настоящее и лучезарное будущее нашего маленького, но 
славного осетинского народа».

Йё буц хистёрыл нымадта Мамсыраты Дёбейы. Хёсты быдырёй 
уымё дёр фыста: «Пусть твои песни, поэмы, рассказы, романы и драмы 
множатся и становятся все изящней и изящней». 

Йё царды бонты нё поэт ирон литературёйы рёзтмё тынг 
дардта йё хъус. Цы ногдзинёдтё гуырди, уыдоныл-иу фёцин 
кодта, стёй-иу схёцыд арфётыл сё автортён, аргъ кёныныл сё 
уацмыстён.

Гафезы пьесё «Бёсты фарн» куы бакаст, уё ём афтё фыссы: 
«Язык твой, как всегда, соответствует мыслям и идее произведения, 
он выразителен, поэтичен и, главное, легко будет играться актерами 
в произношении».

Грисы йё хёлёрттё сё чингуытёй куыд рёвдыдтой, уый ёр-
гомёй зыны, цы дзуаппытё сын дётты, уыдонёй. Зёгъём, Дзугаты 
Георгимё фыссы: «Цы чиныг мын ёрёрвыстай, уый ёхсызгонёй 
бакастён, бирё бёрзонд поэтикон нывтё, сагъёстё, зёрдёрайён 
ёмё хёрзудгёнён хъуыдытё дзы ис, бирё поэтон ног аивдзинёдтё, 
бёрзонд поэтон культурё».

Тынг барухс йё зёрдё Нафийы хуынёй дёр. Зёгъы дзы: «Нафи 
мын йё арёзт Къостайы чиныг рарвыста йё раздзырдимё. Мё 
зёрдё мын иттёг барухс кодта разныхасёй дёр ёмё чиныджы 
арёзтёй дёр. Кёдёй-уёдёй Къоста раст арёзтёй рацыдис мы-
хуыры, арф хъуыдыджын ёмё уарзон ныхас ёрцыдис йе сфёл-
дыстадыл».

Стыр ёмё хъаруджын зиууоныл банымадта Грис Бестауты Геуёр-

гийы: «Я перечитываю его стихи и с каждым новым разом обнаруживаю 
в них все новые и новые качества, мысли, художественные красоты».

Йё цёсты кадджын уыд Дзуццаты Хадзы-Мурат дёр. Гафезмё 
афтё фыссы: «Он один из тех, на кого можно и должно надеяться, – 
талантлив, трудолюбив, скромен». Ёмё ноджы: «Хадзыйы фыстытёй 
бирётё барухс кёнынц мё зёрдё, баззайынц мё хъуыдыйы, ёхсызгон 
дисыл мё бафтауынц».

Канд Грис нё, лыскъзёрдё критикты скъёрёнты бахауд Шамил дёр. 
Уыдта Грис ёппётдёр ёмё Нафимё афтё фыссы: «Ёниу, мёхиуыл 
нал тыхсын, фёлё Шамилы та цёуылнё ныууадзынц? Цы аиппытё 
йём ис йё характеры тыххёй, уый хорз зонын, фёлё уёддёр уыдонёй 
сёдё хатты лёгдёр ёмё курдиатджындёр у, ирон литературёйён 
уыдёттёй хуымыдзаджы аргъ у, ёмё мын хъыг уымён у, ёнёраст 
ыл кёй дзурынц, уый».

Грис цы фёцард, уымёй уыд уынаффёйы лёг нё Ирён. Уырдыг- 
лёуджыты уёгъдибарёй никуы ныууагъта, йёхи сём ёппёрста алы 
хатт дёр. Йё адёмы сёрвёлтау йё удён никуы фётёригъёд кодта, 
кёддёриддёр агуырдта дёллаг галы бынат. Сёрбос ёй никуы ба-             
хъуыд, царды фёндёгтыл цыдис раст. Цыдис ёмё дзы цин кёуыл ёмё 
цёуыл хъуыд, уыдёттыл цин кодта, ёнёраст хъуыддёгтыл – маст 
ёмё додой. Ёрдз ын радта хъару ёмё зонд, лёгдзинад ёмё намыс, 
куырыхондзинад ёмё мёлгъёвзаг, ёмё сё пайда кодта йё адёмы 
рухс фидёны сёраппонд. Ёнёрёнцой зёрдёйы хицау уыд, фёллад 
нё зыдта, бон нё бадт, ёхсёв нё хуыссыд, Райгуырён бёстёйы 
сёрвёлтау агуырдта царды фёндёгтё. Бирё цёлхдуртё уыд йё 
разы, фёлё тохгёнёг поэт никуы фётарст, никуы ёркъул кодта йё 
сёр. Нё аивад, нё литературёйы уыдис уёнгдых хосдзау, ёмё йё 
карстыл цингёнёг уыдысты адём, цин кодтой йе ссивинёгтыл дёр.

Разагъды поэт, куырыхон драматург, курдиатджын тёлмацгёнёг, 
йё Иры хион-къабёзты бирё чи уарзта, уыцы Грис цёрдзён, цалынмё 
фёстаг ирон лёг, иронау дзурёг уа, уёдмё.

ХЪОДАЛАТЫ ГЕРСАН: 85 АЗЫ

(1938 – 2022)

Кёд дард фёцёуын дёу фёнды, –
Фёцу дё дард фыдёлтё – Нартём
Ёмё дё фёндаг ракён ды
Сё къонайы ёгъуыстаг артёй.

ХЪОДАЛАТЫ Герсан

ЗЫНГБАЗЫР БЁЛЛИЦТЁ
               ФЁНДАРАСТ
Рахъомыл дӕ, ме ‘мдзӕвгӕ, мё зарӕг,
Райс дӕ гӕрзтӕ, сифтындз де ‘фсургъ, марадз! 
Раст цыма йӕ хъӕбулы ныййарӕг,  
Дӕу кӕнын нӕртон балцы фӕндараст.

Цъус дыл цыма дарын ӕз мӕ зӕрдӕ,
У дӕ риу куырдадзы зынгӕй арыд...
Ехх, уӕддӕр тыхсын, тыхсын цӕмӕндӕр, 
Иунӕг уысм ӕнцойдзинад нӕ арын.

Зӕрдӕйыл зынджытё цыма згъӕлы, –
Судзы мӕ дывыдоны фыдцъӕх арт:
Кӕд, мыййаг, дӕ хӕдон нӕу ызгъӕрӕй,
Кӕд, мыййаг, дӕ саулох у ӕдзӕфхад;

Кӕд, мыййаг, фӕлмӕнком у дӕ хъама, 
Де знагӕй дын н‘ акайдзӕни ‘рду дӕр,
Уӕд ысбадон, уӕд ысбадон хъуамӕ 
Ӕмӕ дыл фӕдзыназон цӕрдудӕй!..

...Ма ‘рыздӕх къӕбутдзӕфӕй Ӕнамӕ,
Ма счъизи кӕн намысы тырыса!
Нӕ! Фӕлтау дзӕгъӕл нӕмыгӕй амӕл, 
Ӕмӕ исчи д‘ адзалыл фӕрисса!

Ехх, куы зонис ныр, бёргё, куы зонис,
Ме ‘мдзёвгё, куыд мё ‘ргёвды дё карз маст!
Дёу уёддёр зёрдёйы хъёбул хонын
Ёмё дын зёгъын: «Лёппу, фёндараст!»

                    * * *
Нырма ёз никуы не схастон мё сёрмё 
Зёрдёйёзонгё схонон хорзы ‘взёр. 
Фёлтау зёгъин ёвзёрёй «хорз» ёфсёрмёй, 
Ыстёй ныллёг ёркъул кёнин мё сёр.

Нырма, нырма мё цёргёбонты таджы 
Лёджы фырты нё бафхёрдтон рёстёй. 
Козбау ныхас? Уый бахъёуёд ызнаджы! 
Хёрам хёссын? Мё туджы мидёг нёй!

О, худёнт мыл, былысчъилёй мыл худёнт: 
«Дё фёлмён равг ирон лёджы гакк нёу!» 
Куырм фидистёй нё тёрсын ёз мё худён, 
Цъёмёлты ‘хсён рёсугъддёр у мёнёу!

Ёрмёст зёгъын зёрдёвыдёхёй рисгё: 
Мё удхёссёг фёлитой у, мёнгард!  
Куы мём сиса йё ныхджын дзёмбы искёд, –
Мё уарт-риуыл ныссётдзёни йё кард!

Мё раст ныхасён мигъ ныхъуыры йе ‘рттывд, 
Фёлё зынгирд – мё зёрдёйы тёраз! 
Цы ис хуыздёр, хуыздёр цы ис дунетыл, 
Куы вёййы лёг йё намысы раз раст?

                          РАХИЗ ЦОНГ
Фёцёйцыдтён уынджы – ёнёхъыг, ёнёмаст, 
Мё цёстыты змёлыд кёркёбазыр уалдзёг. 
Фёкастён: ёцёгёлон бёлццон, ёнёдаст,
Ёрбатындзы ме ‘рдём, – фёлладгъуыз, хёлардзёст.

Фёкодта мё разы дзыхълёуд ёмё ризгё 
Йё кителы галиу дзыпп тагъд-тагъд ысгары. 
– Ыссудз мын мё тамако, марадз, дё низтё, –
Спичкёйы къопп мём, хатыр кургё, дары.

Ныуулёфыд сусты рёбынтём цъёх фёздёг,
Йё риуёй дёргъвётин уёззау уынёргъд сыхъуыст, 
Ыстёй уёд фёцёуёг мёстёгуд, къёсхуыр лёг, 
Йё рахиз дыс – афтид, йё кёрон – дзыппы тъыст.

Ёз баззадтён джихёй, мё зёрдёйы тёгтё 
Йё фёдыл ивёзынц, ивёзынц дыз-дызёй. 
Ёнахуыр цъёх уазал ысхъызыд мё уёнгты,
Цыма мыл уёларвёй ёркалди тыгъды зёй.

Ысниудтой, ысрёйдтой адзалы нёмгуытё, 
Зынгызды дёндёгтёй ёвналынц мё удмё. 
Ысгуылф кёны пиллон, – мылазон, ёмгуыдын, 
Ысрёмудзы бомбё, зёхх сау сыгъдёй дуды...

Атакёйы карзы, хъыллистгёнгё, минё 
Салдатён йё рахиз рёбыныл ыстыдта, 
Уёддёр ма ёдзард цонг ёртхуыст къёрёбинён 
Йё мёнгвёдёг тугсур ёнгуылдзёй ёлхъывта…

Ёцёгёлон бёлццон фёзилёны ф‘ аууон... 
Кёд афонмё басыгъд йё тамако, ‘рнымёг. 
Ёмё та – кёмёдёр... О, уастён, бын бауон, 
Куыд нё ныхъхъёр кодтон йё фёстё: «Фырнымд лёг,

Фёлёу-ма, фёлёу-ма, дёуёй ёз хёс дарын: 
Ды махён ёрхастай цъёх уалдзёг, уёлахиз, 
Цёудзынён дё фёрсты, лёггадхъом кёстёрау, –
Ёз дён, ёз, дё хауд цонг, ёз дён, ёз, дё рахиз!..»

Ныдздзёгъёл дён уынджы... Мё зёрдёйы нуёрттё 
Хёлбурцъгёнгё сриссынц... Хур фёсмигъ ёмбёхсы…
Цы спичкё уыд уагёр, йё чысыл ыспёрттёй 
Мё цёстыты хёсты зынгирвёзт фёхёссын...

                             КЪОСТА
Кёд исчи фёхёццё ис кады бёрзёндмё, 
Фёцыдис йё мёсыг дёлзёххёй уёларвмё, 
Кёд исчи мылазон, хъызт ёхсёв йё зёрдё 
Сёууон хурау дардта цёхёр калгё й‘армы, –

Дыккаджы ‘мбал бадё, нё фыдёлты уаздёр, 
Нё Иры сёрхъуызой, нё поэтты фётёг. 
Ныццарыдтой хёхты дё зарджытё – карззёл, 
Ёлдары зёрдёйы ныхстысты цыргъ фёттёй.

Дёлдзёхмё дёр кодта хуынчъытё дё фёндыр, 
Мёрдон тас ёфтыдта цагъайраджы дугыл. 
Дё хуымгёнды хайы – нё зёрдёты ‘рфёнты –
Дё байтыд сыгъзёрин хор аскъуыди тугыл.

Нё тыхсты, нё хъыджы дём не ‘ргом ыздахём, 
Нё фёндаг ыссарём дё цёстыты рухсмё.
Ды басгуыхтё Хетёджы Уастырджи махён, –
Дё генийён кувёг уыдзыстём ёнусмё!

                       ФЫДЁНХЪЁЛ
Ёнхъёлдтон цёмёндёр, нё Иры фёсивёд
Ёркодта йё сёрыл ёгуыдзёджы худ.
Йё уёнгты ныббадтис ёнёхайыр зивёг,
Хи аууонмё ласы, куыдфёнды йыл худ!

Нё сё фёнды ахуыр, нё сё фёнды кусын,
Мёллёг карчы цъиутау сё фылдёр – мыдул.
Цёттёввонгёй бабад хёрзад мыды къусыл,
Ёвдул дзы парахат дё пумпуси дзул.

Ёнхъёлдтон, ёрмёстдёр цъёх арахъхъы дурын
Йе урс сёны лалым – сё бёллицы сёр.
Ёрчъицынхъом нал дё кёрддзёфёй сё цуры, –
Уёлёмё дыл ничи ысхёцдзён уёддёр.

Ёрмёстдёр ма – кино, ёрмёстдёр ма – тезгъо,
Нё хъугёмтты тауёд, кёй фёнды, мёнёу!
Тамако фёзынди, фёдисёй йём – се згъорд,
Йё фыдён сё иу дёр фыртён бёзгё нёу.

Фыдыбёстё уарзын – уёздандёр ёнкъарён –
Сё удмё бынтондёр нё лёууы хёстёг.
Ирыстоныл, зёгъгё, туг байдыдта уарын, 
Ёмбёхсиккой искуы кёлдымты фёстё.

Ёз афтё ёнхъёлдтон кёддёрты мё тыхстёй,
Сё митём сын кодтон мёхимид мёсты.
«О, уаих ёрбауай! – мёхи фырты ‘лгъыстон, –
Сабыр дуджы – уадзыг, цы кёнид хёсты!»

Уёд иу райсом раджы нё бёстём ёрбахылд
Ёнагъёддаг сау калм, ныссахатё марг...
Нё Иры фёсивёд!.. Ёмхуызон – сё къахыл,
Нё сём бахъуыд сидын, сё барвёнд – ёрдаг!

Цы хъару сём разынд!.. Цы ‘рбаци сё «чиуын»!
Кём сын уыдис уыцы лёджыхъёд ёмбёхст!
Ызнон дёр ма чи уыд мызулныхёст чъиуыл,
Уый самадта абон гёрзифтонгёй хёст!

Фыдёх-дуртё згъёлдис ёнёхайыр калмыл,
Стонг ёмё уазал сё зёрдётёй – рох.
Ёгёрдёр сын бантыст уёццё туг ныккалын,
Ёгёрдёр ныннёрыд сё удуёлдай тох...

Ёз кодтон хъынцъым дёр, ёвёджиаг цин дёр,
Мёхиуыл ёфтыдтон дзуёрттё, зёгъын,
Цы лёппутё байрёзт нё Иры гыццитён!
Цы фёлтёр та схъомыл нё фыдызёххыл!..

Ныр кувын Хуыцаумё: рыст зёрдёйы цёлхъён
Ёхцоны тёмёнёй куыд ива йё рад!
Гъе афтё-иу арёх цы кёнём фыдёнхъёл,
Гъеуыцы хёрзиуёг нё дзыллёйён ратт!..

                      * * *
Зынгбазыр бёллицтё... Мё зёрдё та схур и, 
Хъыджы сагъёс ахылди мигъау мё риуёй. 
Дё ном дын тёрсгёйё мёхимид куы сдзурын, 
Уёд акёсын дунемё урссёр Хъёриуёй. 

Ёнёрхъёц бёллицтё... Кёдёмдёр мё хонынц, 
Хёцынц мын мё цонгыл, цыма дён сывёллон. 
Дыууё сау ёрфыджы... Сынтытау мё тонынц, 
Дыууё ёрвгъуыз цёсты... Ыскодтой мё ‘вёлмон. 

Кёцёй та мём касти, кё, ацы фыдадзал? 
Куыд та феуёгъд ысты мё зёрдёйы рохтё? 
Ёз афтё куы ‘нхъёлдтон, чъырын арт ёруазал, 
Ёз афтё куы ‘нхъёлдтон, тёлтёг уарзтёй рох дён! 

Сызгъёрин бёллицтё... Сызгъёрин фёрдгуытё 
Ызмёлынц, ёрттивынц мызул-мызул халёй... 
Бындары рёсугъд чызг, сё кёнёг ды куы дё, 
Уёд ма сё дё цёсгом куыд бахъёцы халын? 

Цы загъдёуа? Басур йё бырынкъ мё сисён... 
Уый атахт мё рёзты дё рухс фёлгонц маргъау. 
Нёй зёрдёйён алы уёздан къухтём исён... 
Мё лёппу мём хаты: «Цёй, ракён мын аргъау...» 

Фёу ды рёствёндаг! Мён арв дёр ныццёвёд, 
Ныххурх та кёндзынён мё зёрдёйы ‘рра монц... 
Ёрмёст дыл мё цёстён йё иу тигъ ныдзёвёд, 
Ёмё мыл тындздзёнис йё рухс базыр амонд!

               КЪУЫПАЙЫ БАЛЛАДЁ 
Иунёг цёнкуыл сыфтёр сусхъёды цъуппыл 
Фёззёгёй уалдзёгмё ризгё лёзёрыд. 
Диссаг, цы тых ын ныххёцыд йё удыл, 
Ёви бындары ном баззайы ‘взёрыл? 

Уыцы карз дымгётём уартау фёлёууыд,  
Йе ‘рду дёр уымён нё фёкодтой тасын. 
Уалынмё барджынёй уалдзёг ёрлёууыд, 
Атыхсти, цин калгё, сусхъёд бёласыл. 

Къалиуты цадёггай базмёлыд салд туг, 
Мёнё сё нал хъёуы бирё фёцъёхмё. 
Рахётыд хивёнд сыфтёрыл йё «хъал» дуг,  
Сабыр, ёнё сымёй расхъиудта зёхмё. 

Афтё чысыл къуыпа мадзура, сонтёй 
Галёгоны дёр фёхудинаг кодта!..

           ИРЫСТОНЫ МЁСГУЫТЁ 
Ёрзадысты бындзар-дуртёй Ирыстоныл, 
Сё сёрмё-иу цы пиллон сыгъд, цы ‘ртытё! 
Хёцыдысты нёртон лёгтау нё рыст боны, 
Ныр та лёууынц – нё фыдёлтён цыртытё.

                     * * * 
Саргъ ёппёлыд: «Барёг, ёз – дё ныфс, 
                                           дё хёссёг рагёй!» 
Загъта бёх: «Цёут уёхёдёг, ёз фёцудыдтон 
                                          уёрагёй».

ХЪАЗИТЫ МЕЛИТОН: 75 АЗЫ

(1948)

Дурыл дур ёрёвёрын, мёры тауинаг ныппарын, номы 
тырысайыл уёлёмё схёцын алы хатт дёр хъёбатыр- 
дзинадыл нымад уыдысты, фёлё уыдонёй ахсджиаг- 
дёр у  Фыдыбёстём, адёммё, рёстдзинадмё адёмы 
зёрдёты уарзондзинады ёвёджиауы арт ссудзын.

БЕЗАТЫ Фаризё

ИРОН ЛИТЕРАТУРЁЙЫ
 ХЁРЗГЁНЁГ

Хъазиты Мелитон, нё дуджы зындгонддёр ирон фысджытёй 
иу, райгуырд 1948 азы Джеоргуыбайы мёйы 10-ём бон Хуссар 
Ирыстоны, Ногхъёуы. Ёрдз йё рёсугъддзинёдтёй ницы бахёлёг 
кодта фидёны фыссёджы райгуырён гыццыл хъёуён. Сё хёдзары 
фёскъулёй райдыдта аргъёутты бёстёйы хуызён диссаджы тулдз 
хъёд: ёд хурёфсёст Ёхсёрджын фёз ёмё тёрсджын Хъёдыдзы-
химё, дзуарбадёнтём цёуёг къахвёндёгтё, ёхсёв мёйы рухсыл 
рухс ёфтауёг ёрттиваг ёлыгкъахён ёмё, сёрд дёр ихы фёзгъёр 
ссарён кём уыд, уыцы цъалаимё… Уёдё сёрдыгон изёр тулдз хъёды 
ёнёнымёц мёргъты цъыбар-цъыбур ёмё кёрёдзиимё ёхситт-ны-
хасы циндзинад та цыфёнды мёлгъёвзаг дёр ёххёстёй кёронмё 
не ‘рфысдзён: ёгёр мёгуыр у адёймаджы дзырдуат уымён… 

Ёхсызгон мысинёгтёй баззадысты хъёуы иумёйаг суадон ёмё 
бирё чысыл суадонгуырёнтё, арвылёнцайёг ёнгуз бёлёстё ёмё 
дёлвёзты дыргъдёттё, сёндёттё ёмё хоры хуымтё. Уёнгтё нё рох 
кёнынц иугёндзон уддзёфы рог узёлд.  

Кёрёдзимё дёрддзёф ёвёрд хёдзёрттё: ам сё хицёуттё, кёмё 
фылдёр зёхх ёрхауа, ууыл нё хъуыды кодтой, архайдтой къона са-
разынён бёрзонддёр ёмё райдзастдёр къуыбыр равзарыныл. Ёмё 
ёрвад-сыхёгтё, сёхи къёсёртыл лёугёйё, ёнцонёй кёрёдзиимё 
ныхас кодтой – иугёндзон рог дымгё иу мыггагёй, иу артёй байуаргё 
цёрджытён (уыдонёй уыдысты, Мелитон кём схъомыл, уыцы стыр 
фёрнджын бинонтё дёр) сё алы дзырд дёр бынатмё хёццё кодта…

Ирон лёджы фидауцджын миниуджытёй ёххёст уыд Мелитоны 
фыд Хъазиты Реуаз (Резо, Ресо). Ёгъдауджын уёвыныл, адёмы уар-
зын ёмё сын лёггад кёныныл сахуыр кодта йё бирё сывёллётты. 
Уёдё фёндаггоны сё фёрсты ёнёрхъуыдыйё нё ауадзын та уыд 
уазёгуарзаг хёдзарвёндаджы ёнёхёлгё фётк. 

Иры сёрёндёр, фёразондёр ёмё кёрдзындёттондёр сылгой-
мёгтёй иу, Мелитоны мад Куыдзион (Сено), йёхи бирё сывёллётты 
размё ныййарёг мадау рёвдыдта, хёдзары цы цыппар ёнахъом сид-
зёры ёрёййёфта, уыдоны, стёй йе ‘мкъайы ёфсымёры ёртё сидзёр 

лёппуйы. Фёсхёст дёр ма сё хёдзары дзёвгар рёстёг уыдысты, 
цалынмё сёхёдёг хёдзардарджытё не систы, уёдмё. Ёвадат ран, 
ёххормаг ёмё тыхст рёстёджы уый уыдис Куыдзионы уды стыр 
фарн ёвдисён. 

Ирон фысджыты хистёр фёлтёрты тыххёй фёзёгъынц: «Царды 
скъола сын уыд Ныхас». Мелитонён та царды скъола уыдысты чы-
сыл хъёуы царды фёлтёрддзинадёй хъёздыг цёрджытё: мыггаджы 
лёгтё – иуёй иннё уёздандёр ёмё лёгдёр, уёззау зондыл хёст 
цёстуарзон хистёртё ёмё коммёгёс сёрён фёсивёд, зёрдёхёлар, 
цингёнаг дзырдарёхст зёронд устытё ёмё лёггадгёнаг чындзытё… 
Ам мыггаджы кёстёртё уыдысты иу мады зёнёгау.

Ёрдз, йё аивдзинёдтё уаргёйё, рёдауёй бёргё равдыста йёхи 
ацы бынёттём, фёлё сём амёндтёуарёг ёлгъин разынд: 90-ём азты 
гуырдзыйы ницёйагдёрты амёттаг бацис гыццыл райдзаст хъёу. Ёр-
цыд ыл, зёронд устытёй-иу сё рёсугъд, фёлё ёвадат ран истёуыл 
фётыхсгёйё ёнёрхъуыдыйё «ёдзёрёг фёу», зёгъгё, цы ‘лгъыст 
схауд, уый: лёгхор «уазджытё» ныппырх кодтой уазёгуарзаг цёрён-
бынёттё, дзуарбадёнтё, фехёлдтой сыгъдёг суадёттё, амардтой, йё 
къона ныууадзын кёй нё бафёндыд, уыцы уёздан ёмё кусаг зёронд 
Иосебы. Суанг ма бёрзонд къуыбырыл, цыма сё фёстё кёй ныууагъ-
той, уыдоны хуыздёр уыныны, хёрзаудён сыл кёныны охыл ёрбынат 
кодтой, уыйау цы уёлмёрдтё уыд, уыдоны ингёнты цыртытё (дуртё) 
дёр фёхастой. Аластой Мелитоны фыд ёмё йё фыдыфсымёр Рутены 
цыртытё дёр. Цыбыр дзырдёй, фыдракёнд хёрзаудёныл фётых…

Кёд цёфёй нё мёлыс, уёд дын уый та – рёхуыст: бинонтё иуы 
амондёй фёцёрынц, зёгъгё, ёвёццёгён, ахём уавёрты фёзё-             
гъынц. Сё фыды фёстё кёрёдзи фёдыл цёрынхъуагёй се ‘нусон 
дунемё фёцыдысты Мелитоны ёртё ёфсымёры – сё иуёй иннё 
сёрёндёр, адёймагуарзондёр. Йё сидзёрты хурёй нё бафсёст 
хоты рёсугъддёр ёмё сёрыстырдёр, ёнафоны идёдз Женя… Ёмё 
сё алкёй ёнамонддзинад дёр йе ‘гъатыр фёд уагъта ёвзонг фыс-
сёджы зёрдёйыл.

Фёлё гёнён нёй, цард дёр йё фыдвёлварёнтё тыхджынтыл 
ёвзары, лёмёгъы аууёрдынён та цы хъёуы, зёгъгё! Хъысмёты 
цёфтён бафёразын дёр лёгдзинад у. Зонд ёмё хъару хъёуы, цард 
адёймаджы цы уавёрты сёвёра, уым цёрын базонынён. Ёмё ссардта 
Мелитон дёр цёрын базонынён фёрёз – куыст.
3 Мах дуг №10 2023

Куыст, фёллойы тыххёй бирё куырыхон хъуыдытё загъд ёрцыд: 
«царды фёрёз», «фарны фёрёз», «ёртё фыдбылызёй – ёрхёндё-
гёй, мёгуыр цард ёмё фыдракёндёй – ирвёзыны фёрёз» ёмё а. д. 
Мелитонён дёр куыст у йё иузёрдион цёдисон ёмбал. Уый фёрцы 
кёны йё уёззау хёссинаг рогдёр. 

Поэт, прозаик, публицист, драматург, литературёиртасёг, фило-
логон наукёты кандидат, Ирыстоны Фысджыты цёдисы ёмсёрдар 
Хъазиты Мелитоны ном нё чиныгкёсджытён рагёй зындгонд у, йё 
фыст уацмыстё ёхсызгонёй кёсынц, куыд хистёртё, афтё кёстёртё 
дёр. Уымён ёмё сё автор ёвдисы царды рёстдзинад йё сагъёстё 
ёмё цинтимё. 

Фёстаг цалдёр азы Хъазиты Мелитон зёрдиаг фёллой кёны ирон 
литературё иртасыны хъуыддаджы дёр. Мидисджын монографитё 
ныффыста Хетёгкаты Къостайы, Дзанайты Иваны, Гаглойты Феды-
ры, Джусойты Нафийы, Булкъаты Михалы, Ходы Камалы, Кокайты 
Тотрадзы, Джыккайты Шамилы сфёлдыстадыл. Цымыдисаг ёмё 
ахадгё сты йё фыст чингуытё ирон литературёйы историйё. Йё 
удвёллойы ахадгё бёркадёй ёхсызгонёй пайда кёнынц скъолаты 
ирон ёвзаг ёмё литературёйы ахуыргёнджытё, университетты 
ахуыргёндтё, аспиранттё ёмё студенттё.

Зарёгёй куыд фёзёгъынц, адёймагимё йё царды райдианёй йё 
царды кёронмё ёмдзу кёны, зёгъгё, афтё Мелитоны уацмыстём дёр 
адёймаг, сывёллонёй ныхас ёмбарын куы райдайы, уымёй зёронды 
бонмё ёхсызгонёй хъусы, ёхсызгонёй сё кёсы. 

Сывёллёттён цы дзёвгар аргъёуттё, ёмдзёвгётё, радзырдтё ёмё 
пьесётё ныффыста, уыдон алы азты мыхуыры рацыдысты хуызджын 
нывтимё хицён чингуытёй: «Рувийы балц» (1983), «Дзыхыкъёбёл» 
(1987), «Дё сау чызг» (1988), «Гёдила паддзах» (1990), «Саг» (2000), 
«Ёппёлой мыст» (2002). 

Студенты бонты ёрыгон адёймаджы цардыл цы уацмыстё снывёста, 
уыдоныл кёд дёс ёмё дыууиссёдз азёй фылдёр рацыд, уёддёр сё пер-
сонажтё бирё цёмёйдёрты сты абоны студентты халдих: фёлварёнмё 
бацёттё кёнынён ма сын не сфаг вёййы иу бон; студент фёлварёны 
дыууё исгё нё ракёны, ахуыргёнёг ын ёй сёвёры; алцыдёр фёзоны, 
фёлё цёмёндёр фёлварёны йё зёрдыл ницыуал фёлёууы.  Уёд дёр 
ёмё ныр дёр бёллиццаг усгуртыл нымад сты, сё мыздёй уёлёмё 
сё къухы исты кёмён ёфты, уыдон ёмё а. д. Ис сём хицёндзинёдтё 

дёр: ныры студенттён сё царды уавёртё бирё хуыздёр сты, фёлё, 
ахуырыл зёрдёйё чи у, уыдоны нымёц зынгё фёкъаддёр; зонынц, 
диплом куы райсой, уёддёр сё, цы дёсныйадыл ахуыр кодтой, уый, чи 
зоны, ёппындёр ма бахъёуа (фёлё ацы ёфсёнттё арёх баст вёййынц 
абоны ёхсёнадон цардарёзты къуыхцытимё).

Аив литературё адёймагён цардыл ахуыр кёныны егъау фёрёз 
у, кёуылты ахады йё хъомыладон тых, ёмё Мелитоны уацмыстё 
ёвзонг чиныгкёсёгён ёххуыс сты адёймаджы бёллиццаг ёмё 
ёнёзёрдёзёгъгё миниуджытё уынынён, хи бахъахъхъёнын цы 
уавёртёй хъёуы, уыдон иртасынён. Уырны мё, Мелитоны уацмысты 
чиныгкёсёг чызджытёй исчи фендзён, фыдёнхъёл ёй чи фёкёндзён, 
уыцы «сёрён» лёппуйы (бирё рёуёууёнк ёвзонг чызджыты фёкё-
нынц фёсмойнаг рёсугъд рог машинёты рогсёр ёмё уёззаудзыпп 
хицёуттё), лёппутёй та исчи фендзён, бинонты ёмё йын адёмы раз 
йё сёр чи ‘руадзын кёндзён, уыцы саурёсугъды. 

Егъау бынат ис фыссёджы сфёлдыстады, ёхсёнады хуымётёг 
кусёг лёгёй чысыл бёрзонддёр чи схызт, уыдоны царды уаг ёмё 
фыдуынд митыл ныхасён дёр.

Фыссёджы уацмыстё ахуыр кёнынц ёцёгдзинёдтыл, царды 
бёрзонд аргъ кёныны аккаг цы у, уый уыныныл, уёлдайдёр йё уа-
цаутё «Алмас», «Сызгъёрин уадындз», «Фыдёмбёлёг» Сано», «Мё 
мёгуыр фыд», «Ёнёвдёлон» ёмё ёнд. Алывёрсыг у сё тематикё 
йё уацмысты ёмбырдгёндтён дёр: «Фёлдзёуён рёстёг», «Чызджы 
зёрдё», «Алмас», йё новеллёты цикл «Ёууёндын Адёймагыл», «Чы-
рыстийы фёдзёхст», йе ‘мдзёвгётё ёмё радзырдты ёмбырдгёндтё 
«Хёстарыд Ирыстон», «Алдымбыд», «Цатыр», «Фёдис».

Нигер Горькийы тыххёй афтё загъта: «...зондджын адёймаг, 
курдиатджын адёймаг стыр адёмы «уёхсчытыл» куынё лёууа, 
уёд никёдём зыны». Уанеты Владимир дёр, Хостыхъоты Зинёйы 
сфёлдыстадыл дзургёйё, зёгъы: «…хъыгагён, бынтон чысыл адём 
стём, ёмё нё хорз дунейы арёнтём нё ивылы…» Ахём хъуыдытём 
ёрцёуён ис, Хъазиты Мелитоны уацмыстё кёсгёйё дёр. Зёгъём, 
Мелитоны уацау «Алмас» Джек Лондоны «Урс ссыр»-ёй («Белый 
клык»), Гавриил Троепольскийы «Саухъус урс Бим»-ёй («Белый Бим 
черное ухо») ёмё Чингиз Айтматовы «Плаха»-йё дёлдёр не ‘рлёу- 
дзён. Мё ныхёсты рёстдзинадыл ёнцонёй сразы уыдзысты, цыппар 
уацмысы дёр чи бакаст ёмё бакёса, уыдон.



36

Цы уацмысты кой скодтам – Джек Лондоны «Белый клык», Гавриил 
Троепольскийы «Белый Бим черное ухо», Чингиз Айтматовы «Плаха» – 
уыдон иууылдёр ёрцыдысты экранизацигонд, ёмё та ам дёр, гыццыл 
адёмыхёттытён сё уавёртё къуындёгдёр кёй сты, уый бёлвырдёй 
разынд. Нёхи литературё кёсынмё дёр рёвдз не стём, фаг нём нёй 
лёмбынёг хъуыдыгёнёг литературёиртасджытё, ёгёрыстёмёй, ли-
тературон критиктё дёр. Цырддзаст вёййы бирё хатт нё литературон 
критикё хорз уацмысы искёй къахвёдтё кёнё ёрмдзёф агурынмё. 
Суанг Айтматовы «Плаха» кёд рацыд мыхуыры, уый бёрёггёнджытё 
дёр фёцис, ёмё сё уд се ‘муд ёрцыд, йё роман дзёвгар фёстёдёр фыст 
кёй ёрцыд, уыцы фактёй… Хъазиты Мелитонмё, хорз кёй фыссы, 
уый тыххёй се ‘лвёст кёрдтё дзёгъёлы ист фесты. 

«Хистёр кём нёй, уым кёстёр ма агур», – зёгъы ирон ёмбисонд. 
Мелитонён уыд фёзминаг хистёртё ирон литературёйы. Иу фёлтёр 
нё, фёлё цалдёр фёлтёры хистёртё, ёмё сын уый дёр разынд аккаг 
кёстёр.

Джыккайты Шамил Джусойты Нафийы 70 азы юбилеймё газет 
«Рёстдзинад»-ы йё уац «Хёрзгёнёг»-ы фыста: «Нафи у хуымётёг 
лёг ёмё хъомысджын ахуыргонд, хуымгёнёг ёмё рухстауёг, поэт 
ёмё гражданин. Йё уёздандзинад ын дётты ахём хъару, ёмё цёр-
гё-цёрёнбонты у лёггадгёнёг ёмё зиууон, зиуы та йё бон у кусын 
дёр ёмё зарёг сисын дёр. Йё хистёртён кёстёр у, йё кёстёртён 
– хистёр. Нё классиктён бёстон раиртёста се сфёлдыстадон бынтё 
ёмё сын уымёй бакодта кёстёр ёмё фёдоны лёггад. Йё кёстёртён 
у зондамонёг ёмё ныфсдёттёг ёмё сын уымён кёны хистёры ёгъ-
дау». Ацы ныхёстё ёнё дызёрдыгёй зёгъён ис Хъазиты Мелитоны 
сфёлдыстадон портрет аразгёйё дёр. Уымён хорз ёвдисён у йё 
«Ирон литературёйы истори» ёхсёз чиныгёй.

Фыссёджы цард ёмё сфёлдыстад ахуыр кёныны фёрстытыл чи кусы, 
уыдоны хъуыдытё ёнгёс сты, зёгъгё, бирёхатт фыссёгён йё уацмыс- 
ты персонажтё, йё арёзт фёлгонцтё йёхи удыхъёд афтё ёххёстёй 
раргом кёнынц, ёмё йын уыцы нысанимё йё царды хабёрттыл дзурын 
ёппындёр ницёмёнуал фёхъёуы. Мелитон дёр ис уыцы фысджыты 
номхыгъды. Зёгъён ис хёрз цыбырёй, йё райгуырён хъёуы цёрджыты 
уды сконды цыдёриддёр хорзёй уыд, уыдон ёрдз схай кодта Мелитонён 
дёр (уёззау зонды хицау, сёрён, уёздан, сыгъдёгзёрдё, уазёгуарзаг…), 
цыма йын ёрдз афтё фёдзёхста, цёрын кёмён нё бантыст, уыдоны      

бёсты дёр цёрын базон, дё райгуырён хъёуён йё ном сёфын ма бауадз. 
Ёмё фыссёг ёххёст кёны уыцы фёдзёхст ёнёсайд куысты фёрцы. 
Гыццыл пырх ёдзёрёг хъёуы рёсугъддзинад хъуыдыйы баззад цёсты-
тыл ауайынён, йё ном, йё цёрджыты фёлгонцтё та цёрынц Хъазиты 
Мелитоны уацмыстёй бирёты…

ХЪАЗИТЫ Мелитон

ХЁРЁМ НЁ ИУГОНД ИРЫ 
ЗЁХХЁЙ АРД

                            
                           НЕ ‘ВЗАГ

Табу ёмё дын кад,
Уёлмигъбадёг Хуыцау.
Ирон дын уыд ёрвад,
Табугёнёг хуындзау.

Нё ис ёмё нё бис
Нё кодтам демё дих.
Нё исбонмё иблис
Нё уёндыдис ёд сих.

Нё мадёлон ёвзаг…
Ёрвгёрёттём – йё нёрд,
Ёмё фёкуыдта знаг –
Ныддардта нём йё кард.

Кёны нё, Хуыцау, дих
Нё ёвзаг ‘мё дёуёй.
Бынтыбырёджы сих
Цёуы ёгёр цёуёй.

Ысёххёст нём йё къух,
Ыстонид нын нё уд.
Йё бёрзёй йын ныздух,
Нё къёхты бын – йё худ.

Куыд ыл рахёта дуг,
Куыд атона йё маст!
Куыд басур уа йё туг –
Кёнёд йёхицёй хъаст.

Ёмё цёрой кёдмё
Нё хъёстё ёмё не ‘взаг,
Йё уадултё уёдмё
Хёрдмё фётонёд не знаг!

                      * * *
Байрёзт Ир ёрдзё ёнусты.
Цардёй байрад тохы, куысты.
Сагёлвёст – нё уонг, нё астёу,
Судзгё зынг стём хъазты астёу!

Баззад диссагён нё уонгдых!
Никуы нё сайы нё хотых.
Рафёлдахём саг, дзёбидыр,
Зёдтимё ёмхуынд стём иууыл.

Афтё размё тёх, саг ирон,
Хохаг дё ёви быдирон –
Хурёй рухсдёр у нё фидён,
Гъемё йын нё удтёй фидём!

                         ДЗЁБИДЫР
Хуры цёст рёвдаугё
Хохы цъуппыл сёмбёлд,
Папитё нымайгё…
Былы сёр мёнгёвёрд –

Дзёбидыр ёлвёстсы.
Цыма никуы ницы –
Хауынёй нё тёрсы.
Сёр бёрзонддёр сисы.

Хур хёцы йё тынтёй
Дзёбидыры сытыл.
Дзёбидыр йё сытёй
‘Рцауындзёг ис тынтыл.

Афтёмёй фёлгёсы
Дардыл хохы бардуаг.
Ницёмёй нё тёрсы
Сомыгёнён сайраг!..

Ехх! Мё зёрдё, ма кён,
Ма мыс уыцы бонтё.
Афтё баззад махён, –
Нал ыстём ёвзонгтё.

Ма скёнём фыдохён
Царды ристё стыртё.
Дзёбидырён тохён –
Йе ‘лвёст сайраг сытё!

                 ЙЁ АХСЁНЫ ПАТРИОТ
Историйыл бётты нё ис, нё бис –
Нё сёхъис бёндён иудагъёй кём не ‘ххёссы,
Кёны йё уым дыдагъ, фёлё сёхъис
Къёрид кёрцы ёмпъызт фёччитё не ‘мбёхсы.

Нё уёзгуытё ныддих кёныныл загъд
Кёны, хёры йё сау хуыниз.
«Фылдёр зынём!..» – йё хъёлёсы ныссагъд. 
«Фылдёр исём!..» – дыгёйттё дёйын сахуыр ис.

Дыууё артмё дё дыууё фарсы тав! –
Бёсты фесёфты ахёмы дон не змёнты.
Фыдёлты фарн дё над ахсёнён дав –
Тёлфы ёрмёстдёр ахём бёллиц йе змёлды.

Ёмё, ай-гъай, ёвёлмон цардёй цёр:
Нё Иртёй иумё знаджы къух куы ‘рбаххёссы,
Куы йё хъёуы лёгёвзарёны сёр,
Уёд уый ёдасёй иннё Иры бамбёхсы!

            СТЫР, БЁРЗОНД ХУЫЦАУ
Ир – Едемы къёртт –
Цыма зёды бал.
А фарн зёххыл ын
Не ссардзынё ‘мбал.

Алы бёрзёнд нём
У зёды бадён,
Алы дзёнёт къуым –
Кувён дауджытём.

Гъемё кувём дём,
Стыр, Бёрзонд Хуыцау!
Дыууё Иры ‘хсён
Ма згъал сау хуыр, сау…

Бахуд уый бёсты
Махмё дёр, Хуыцау.
Баиугонд Ирёй
Систём дын, Хуыцау,
Систём рухс хуындзау.

                 НЫХМЁВЁРДТЫТЁ
Адёймаджы сёрыл
цёстыты ‘хсён фындз ёрзади –
гъёйтты дуджы макуы
ма фётар кёной кёрёдзи…

Адёймаджы сёры
дыууё фарсыл хъустё ‘рзади –
алырдём ёххёссой,
макуы хъыгдарой кёрёдзи…

Уе ‘гёр калат, хёхтё,
Ирёй Иры ‘хсён сис айсут –
мах, нё ирон адём,
баиумё нё былыцъёрттё хёрём.

                         ЦХИНВАЛ – 1
Ирыстоны тёхгё стъалы,
Фёрнджын ёмё хёстон горёт,
Фыдызнагён тых чи ары,
Адджын мын дё, ёмтуг ёрвад.

Цхинвал, Цхинвал,
Цхинвал, мё бон,
Тёмёнтё кал
Ёхсёв уа, бон!

Цъёх арвы бын дё фатау раст.
Дё амонд уыд уёлёрвтыл баст.
Уёларвёй нём цы амонд каст, –
Нё фыдызнаг – ёгады саст!

Цхинвал, Цхинвал,
Цхинвал, мё бон,
Тёмёнтё кал
Ёхсёв уа, бон.

Дё амонд уыд цъёх мигъты ‘мбёхст,
Куыд райхёлдтё хёсты фёстё!
Ёнусбонтём у фарныл хёст!
Уёнт фарнхёссёг дё цёргёстё!

Цхинвал, Цхинвал,
Цхинвал, мё бон,
Тёмёнтё кал
Ёхсёв уа, бон!

                        ЦХИНВАЛ – 2
Ирыстон у дзёнёт бёстё.
Цхинвал ысси йё рухс зёрдё.
Кёуылты сты нё хорз фёзтё!
Фёлгёсынц дём нё рагъсёртё.

Цхинвал, Цхинвал, мёхи Цхинвал –
Мё уды ныфс, мё уды ‘мбал!
Цхинвал, Цхинвал, Цхинвал – мё уарзт,
Дё цёстытёй – мё хурыскаст!

Нё амонд у Цхинвалыл баст –
Цъёх Леуахийы стыр зарёг.
Уёларвёй нём цы амонд каст!
Дё фёрцы систём хорз цёрёг.

Цхинвал, Цхинвал, мёхи Цхинвал,
Мё уды ныфс, мё уды ‘мбал!
Цхинвал, Цхинвал, Цхинвал – мё уарзт,
Дё цёстытёй – мё хурыскаст!

Дё амонд уыд цъёх мигъы ‘мбёхст.
Ног райгуырдтё тыхы фёстё!
Мёхи Цхинвал – нё фарныл хёст!
Дё кадыл фыст – мё ныхёстё.

Цхинвал, Цхинвал, мёхи Цхинвал,
Мё уды ныфс, мё уды ‘мбал!
Цхинвал, Цхинвал, Цхинвал – мё уарзт,
Дё цёстытёй – мё хурыскаст!



44

ХЪАЗИТЫ Мелитон

ЁУУЁНДЫН АДЁЙМАГЫЛ
Радзырд

Ёхца мём уыд. Фагёй уёлдай нё зёгъдзынён. Чи зоны, фаг 
дёр нё уыдысты. Фёлё фыр мёстёй мё дёндёгты хид фёкёлы, 
йё уёлёдарёсы къёс-къёсмё йё сёр ёврёгътыл хафгё чи рацёй-
цёуы, ёхца ёнёмёт зыгъгъуытт чи бакёны, лыстёджытё нё хъёуы,                 
зёгъгё, йё къух куыдфёндыйы уагъд чи акёны, ёрттиваг галуантё 
чи сыскъёры, гауызтёй сё чи байдзаг кёны, афтёмёй сыл йё къах 
чи никуы ‘рёвёры, йё хёдзары фарсыл бакъуркъауёвёг тъыгуыцы 
куыдзы цард чи фёкёны, уыдонмё.

Мё ныхас  зёлдагуафёгау рауайа,  мё намысыл къём ма  абадайы  
тыххёй  нё зёгъын – хёлёг сём кёнын, зёгъгё,  мё зёрдёмё 
никуы  ныдздзырдтон. Зонын, ёхца бёрц холы у – цас дзы фылдёр 
ратонай, уыйбёрц иннётё сё гуыбыны хъуыр-хъуырмё тынгдёр 
хъусдзысты.

Фёлё ныр мёнмё дёр уыд ёхца. Сёр зилыны фаг. Иудзёвгар 
схъёлбёрзёйё ацёрыны фаг. Мё цалдёр азы куысты мызд – гонорар. 
Ёцёг сё мё  сёр ёххёст нёма разылд. Мё уд дисёй  мард: цёмён 
мё хъёуынц уыйбёрц ёхца?

Нё мё фёндыд мёхиимё быцёу кёнын. Нё мё  фёндыд ныхъ-
хъуыды,  ныссагъёс  кёнын, мё зёрдёйы  ирд равг халын. Уыдтён 
хъёлдзёг. Хъёлдзёг ёмё ёппётхъом. Аходёныл судзаджы фёрсты 
рахызтён, ёмё мё сёр гёзёмё кодта зилёгау.  Мёхицён ёй  уыр-
нын нё кодтон, зёрдёйё  хатыдтён: мё дзыппыл сармадзаны нёмыг 
сёмбёлд, мё буарёй  ёрду атонын нё бауыдзён йё бон.

Уый мыл цы худёг ёфтыдта!
Ноджы развёлгъау мё цёстытыл уад мё «хёлёртты» кёнгё 

мидбылхудт, ме ‘рмттёй фёйнёрдём пёррёстытёгёнёг гёххёттын 
цъёх мёргътыл куыд тайынц сё цёсты фиутё… Рагёй фёстёмё дёр 
мын мё лёгдзинад хадзытау мё дзыппёй барстой. Ныр  сыл худтён…

Уый цух ма уыдтён, шофыр хъёлдзёг ныхёсты голлаг разына!
– Хах-ха-ха!..
– Хох-хо-хо!..
Машинё схуыста размё.

Ёвиппайды зёрдёйы тёгтё арёдывта йё цёлхыты цъёхснаг 
хъыллист… Сылгоймаджы  цъёхахст…

Цёхгёр ныззылдыстём. Машинёйы раззаг авгыл мё ныхы тъупп 
фёцыд. Мё амондён бакодта ёрмёст мёсты худт. Машинёйы авг. 
Уёддёр мё сёр фестад куыройы цалх. Йё зилынёй куы фенцад, уёд 
мё хъуыды фыццаг цы ацахста, уый – сылгоймаджы зонгё, тарст 
цёстёнгас. Нё машинёмё прожекторау ныккомкоммё фёндаджы 
хъусёй. Стёй сылгоймаг къабузджын бёласау цёнгтётыгъдёй 
рафёлдёхт нё размё. Йёхи уёзёй. Ёвналгё йём ничи фёкодта. 
Цыма йыл цыдёр дёлион дымгё радымдта...

Адём фёндаджы хъёбёрыл ёддёг-мидёг ауадысты. Тарст каст, 
тарст рауай-бауай кодтой. Кёрёдзи сёрты астёуырдём ивёзтой сё 
къубёлттё.

Ныр ёй зонын, машинёйё сонт гёпп ракодтаин. Уёд ёй нё фё-
хатыдтён. Адёмы ‘хсёнты мё цонгдыхы фёрцы мёхицён фёндаг 
айгёрдын баци мё бон.

Мёхи кар, йе ‘взонджы бонтыл ма дёндагёй ныззёгёлуёвёг 
сылгоймаг асфальты хъёбёрыл хуыссы уёлгоммё. Йё сёр – йе 
уёхскмё дыдагъ. Йё цъёррёмыхстытё, уёздан, гёзёмё цыргъ 
ёфсёрыл йё былы кёронёй ёруад туг. Чидёр ын йё зёронд 
модёйыл хуыд пъалтойы фёдджийё йё зёнгтё ёрёмбёрзта. 
Уёддёр йё  уёрджыты  цур зыны йё капрон цъындайы скъуыд. 
Йё  цёг алыгъд. Кёйдёр ёнёмёт арм ёй кёрёдзимё фёхёцын 
кодта ставд сынчытёй.

Мё зёрдё ныдздзынёзта. Йёхи  ныххоста риуы  къултыл. Мё 
чысыл раздёры цинёвдылд уд ныккодта уазал дыз-дыз. Мё тарст 
цёстёнгас та йёхи аппёрста сылгоймаджы цёсгоммё, ёгёр раджы 
банцъылёг цёсгоммё. Ныфсмард цёсгоммё.

– Ды йё  федтай, нё?! Ды йё  федтай! Йёхи  ёрбаппёрста мё 
машинёйы  бынмё! Руль ма фёзылдтон… Уёддёр ыл сныдзёвд…

Шофыр мыл ёрбахауд.  Згъалы йё цёссыг.
Ёз та…
Къорд азы размё дёр ма цардтён ёххуырст хатёны.
Мё фысымты сыхёгтём дёр фатеры цардысты мад, фыд ёмё 

сё иунёг чызг-бындар. Фыд – ацёргё, мадзура лёг. Йё къухтё 
цыма йё  дёрдджын,  даргъвёдджи къандзолы дзыппытёй  сза-



46

дысты. Йе ‘рмттё йын уёле никуы федтон. Йё хауд тёнтё-иу сё 
балхъывта. Райсом раджы-иу гуыбыр-гуыбыр фёцёйуад куыстмё. 
Изёрёй-иу йё фёндаг ракодта дуканийыл, йё дёларм-иу ёрцёй-
давта ногконд дзул.

Мад – къёсхуыртё, рёстёмбис, йе ‘мкъайё бёрёг ёвзонгдёр 
сылгоймаг. Бакастёй, дыккаг хатт кёй фёдыл акёсай, уыдонёй  
нё уыд. Ёхцацух, цардцух ёййёфта, уый йё фыццаг бакаст, йё 
уёлёдарёсёй дёр бёрёг уыд. Уыдонёй йё цы нё фёци, уый ёвза-
гёй баххёст кодта. Йе схъёлзёнг, тёлмастёу ёвзонг чызг-бындар 
Хангуассё-иу модёйыл хуыд дарёс, бёрзондзёвётджын туфлиты 
къёскъёсгёнгё, мидбылхудгё горётмё куы фёцёйцыд, уёд-иу 
йё фёдыл ёнё рауайгё нё фёуыдаид. Сыхы устытёй йё цёст ис-
кёуыл ёрхёцыд, зёгъгё, ныуурёдтаид ёй. Цыма Хуыцау йёхицён 
ницыуал ныууагъта, Хангуассёйы номимё сё уый фыццаг скодта, 
суагъта-иу йё сёрдыгон ёвзаг.

– Йё  гыцци – йё нывонд! Мё чызг йе ‘мбалмё фёцёуы. Инсти-
тутмё сёхи цёттё кёнынёй сё мёдты удтё схаудтой.

– Кусгё  дын никуы кёны?
– Гъёй, мё  мард фен! Мё иунёг чызг-бындары къапеччытём 

ёрхаудтён?! Фёлтау мё хъуыры хус къёбёр макуы ныххизёд. Мё 
чызг-бындар хъуамё адёмы ‘хсён дидин ёфтауа. Хъуамё сахуыр кёна!

Уыцы фысымтёй раджы ралыгътён. Нё горёт стыр нёу, фёлё 
мё сыхёгтыл мё цёст никуыуал ёрхёцыд.

Фёстёдёр иу чындзёхсёвмё бахаудтён. Тёккё фёззёджы 
тёмёны. Нё хёхбёсты фёззыгон къёвдайы ‘ртах стджыты фёхи-
зы иннёрдём. Уым арв дёлёмё ёрхаудта. Фёсивёд дёр хёдзары 
уёрёхдёр хатён сёхи бакодтой. Мыст йё къёдзил кём расёрфта-
ид, уый дзы нал уыд, зёгъин, фёлё исчи, рёсугъд ирон ёмбисонд 
дзурын, куы фенхъёла. Хёдзары цъыфёйдзаг гауыз-астёрд сё 
никёмё зынд. Уёддёр нарты симд самадтой. Нарты симд, мыййаг, 
нё кафыдысты, уымён нё  зёгъын. Чызгёй-лёппуйё, чи кёй 
цонгыл куыд фёхёст, тымбыл-цёгёй ёрхёцыдысты сё кёрёдзи 
уёхсчытыл. Уыдон мидёгёй – ёндёр цёг. Ёртыккаг цёджы астёу 
уынгёг зиллаччы кафыны амонд кёмё хауд, уыдон – амондджын-
ты-амондджындёр. Фёндыр, гуымсёг ёмё уадындзы цъёхснаг 
зёлтём чепенагёнёгау кодтой.

Кафджытёй кёйдёрты зыдтон. Сё тёккё бухъзёрдыл уыдысты. 
Кафыны зёрдё мём ис ёви нё, уымёй мё афёрсыны аккаг не скод-
той. Ацахстой мын мё  цёнгтё. Семё мё айстой. Ёддаг цёгёй мё 
мидёггаг цёг акодта скъёфёгау. Стёй мё иу бёрзонд рёсугъд чызг 
скодта хъёбысгёнёгау. Айста мё йё разёй. Ёртё цёджы астёу 
аззадыстём сёмёнау. Йё гагуыты гёзёмё зивёггёнаг ёрттывд, 
йё уадулты сырхёй бёрёг уыд – фёлёууыд судзагыл. Уый йын йё 
зёрдё ноджы схъылындз кодта.

Ирон кафт нё кодтам, уый зонын. Шейк дёр нё кафыдыстём. 
Ёниу нын не уёнгтё айвазён нё уыд. Цы кафём, расыг фёсивёды 
‘хсён мё ууыл ахъуыды кёныны бон нёма фёци. Чызг мём фёкаст 
зонгёйы хуызён. Мё хъуыдыйы йё ахстон ёмё йё мёнё базыдтон:  
Хангуассё у. Нырма – фыццагау рёсугъд. Ёцёг,  йё тёлмастёу  фе-
ставддёр. Йё уадултыл фыд рахёцыд.

«Чындзы ацыд…» – мё хъуыды кёронмё нёма ахёццё, – чызг 
февнёлдта йё модёйыл хуыд пиджакгонды дзыпмё. Уыцы сёртёг 
музыкё, фёсивёды чыр-чыр ёмё дзолгъо-молгъойы ‘хсён мё хъус 
ацахста гёххёттын ног ёхцаты къёр-къёр. Ауыдтон ма, йё пырхармёй 
фёндырдзёгъдджытём фёцёйтахтысты сырх гёххёттытё.

Ирон хъазты фёндырдзёгъдёгён «мёнё дын ёхца ёмё мын 
ацёгъд» загътаис, ёмё дё ныхас стыр туджы пырхёнтё расайдтаид. 
Фёндырдзёгъдёг йё сёрмё ахём худинаг не схастаид. Уымёйдёр, 
сылгоймаджы армёй!..

Ёнёмёнг мё зёрдёйы  тыхст мё цёсгомы фыстыл разынд. Фы-
сымты лёппу йё бакаст. Баххёст мём йё нуарджын арм:

– Мё уазёг… Мё уазёджы  уал мын рауадзут!
Фёстёмё ма иу каст фёкодтон. Музыкёйы зёлтём. Бёрёг та 

фёрёвдздёр сты. Хангуассёйы пырхармёй та  сырх гёххёттытё 
ёрмахуыр бёлёттау фёцёйтахтысты фёндырдзёгъдджытём.

Кём мыды къусыл бады, йе ‘мкъай кём царвы ленк кёны? Мё 
зёрды уыд  зонгётёй искёй  афёрсын. Мё былтё уёлдай змёлд 
фёкёныны бон мё нё фёцис – ёрбауайёггаг, нуазён, «къулбадёг 
ирон» фынджы ёгъдёуттё…

Ныр цалдёр азы фёстё йё уёды цардёфсёст цёсгом ёрбалёууыд 
мё зёрдыл, йё зёронд модёйыл хуыд дёрдджын пъалто, йе скъуыд 
цъында, йё тёригъёддаг тугамёхст цёсгоммё кёсгёйё.

– Рынчындонмё!.. Машинё!..
– Ныртёккё! – тарст  шофыр тарст адёмы ахаста йё разёй.
Хангуассёйы систон мё хъёбысы. Ёвёццёгён ёй йё цёфтё  

сагайдтой. Схъёрзыдта. Зивёггёнгё тыхконд бакодта йе стыр сау 
цёстытё.

– Баххуыс мын кён! – йе ‘дых цёнгтё ацауындзёг сты мё хъуырыл.
Йё дёрдджын ныллёгзёвёт урс дзабыртыл рынчындонмё не 

схёцыд мё цёст. Сё зёвёттыл, цёмёй фёбёрзонддёр уыдаиккой – 
резинё хуыд. Сё фидыц цыма  уыцы  резинёйы гёппёлтёй  тёрсгё 
фёкодта.

Мё зёрдыл та ёрбалёууыд, кёддёр-иу йё тасгё гуыр куыд сёр-
бёрзондёй рацёйхаста… Йё пырхармёй ёрмахуыр бёлёттау сырх 
гёххёттытё куыд тахтысты музыкёмё… чысыл раздёр машинёйы 
мё дзыппы ныфсёй дидинёг куыд ёфтыдтон…

Мё зёрдё фётарст цёмёйдёр. Ме уёнгтё баихёнриз кодтой. Мё 
дзыппы ёхцатё фестадысты фынёй кёлмытё. Стёй райхъал сты. 
Базмёлыдысты. Бавнёлдтой мём дёндагёй.

Мёхи ма баппёрстон дохтырыл.
– Дзёбёх ёркаст ём куы уа… ис хостё… зынаргъ сты… – дохтыр 

мё бары цёстёнгасёй – фестъёлфдзынён зынаргъы коймё.
Чи йын дён, уымёй  мё нё бафарста.
Мё дзыпп та  базмёлыд хицён, удёгас буарау. Хъуамё мё уды  

кондмё гёсгё батыхстаин. Фёндыд мё мёхи атонон… мё дзыппёй. 
Ёвёццёгён та фёивта мё хуыз.

Рёстёмбис, нёрст дохтыры хуыз дёр фёивта. Йе ‘рфгуытё фётар 
сты. Ёнёмёнг, ёхцайы коймё фётарстён, фенхъёлдта.

– Бацархайдзыстём… – базивёг кодта дзурынмё.
Йё хъёлёс уазал уыд. Уазал ёмё уёззау. Фыццагау ныфсджын 

нё разынд.
Ме уёнгтё йём  ныррызтысты. Мё ныфс  мын ма амара – фё- 

тарстён. Фётарстён ёмё йын йё цонг ацахстон.
Мё зёрдыл ма хорз лёууыд, ме ‘ннё арм мё хёлафы дзыппы разылд. 

Дохтыры урс  халатмё сарёзта йё ных. Йё цёст ыл андёгъд. Дохты-
рён. Мё ризгё  армыл. Армыдзаг кёрдёггъуыз гёххёттытыл дёр.

– Дохтыр…
– Ма тыхс! Ёппётдёр уыдзёнис нывыл! Фёкёс-ма-иу, уёдё!

Йё цёстыты ёрттывдмё куыд фёивта йё хъёлёс дёр!  Дохтыры 
хъёлёс. Уыд ныфсджын. Ёппётхъом.

Цыма дзы тёрсгё кодтон – рынчындонёй  лыгътён хуыснёгау. Мё 
дзыпп уыд мё буарыл ёндёгъд ёмё мын мё зёрдё арсы сойё сёрдё-
гау  кодта. Уёддёр мёхи ластон аууёттём. Сыгъд мё цёсгом. Сыгъд 
ёмё йё  уынгты цёуёг адёмёй  ёмбёхстон. Сыгъд, мё дзыпп удёгас  
буарау  кёй нал змёлыд, уыцы низ дохтырыл кёй  бафтыдтон, уымёй. 
Судзы  ныр дёр. Мё цёсгом. Фёлё дохтыры ныфсджын хъёлёс нёма 
бамыр мё хъусты: «Ёппётдёр уыдзёнис нывыл! Фёкёс-ма-иу, уёдё!»

Ёууёндын ыл. Дохтырыл нё. Уый йёхёдёг дёр хостё… ёхцай-
ыл ёууёнды. Ёз Адёймагыл ёууёндын. Ёууёндын Адёймагыл. 
Хангуассёйён йёхиуыл.

Уадз, салам дёр мын ма зёгъёд. Фёлё йё фенон… Нывыл. Йё 
дёрдджын пъалто, йе ‘мпъызт цъындайы дёр. Ёрмёст… хъысмётёй 
йём цы ныллёгзёвёт урс дзабыртё ёрхаудта, уыдон зёвёттыл уёл-
дай резинётё хуыд куынёуал уа.

Ёууёндын Адёймагыл. Хангуассёйён йёхиуыл.

4 Мах дуг №10 2023

Мелитон йё хёлёрттимё. 2023 аз

Ц Ё Г Ё Р А Т Ы М а к с и м

Д З Е Р А С С Ё Й Ы Ф Ё З З Ё Г
Д о к у м е н т а л о н у а ц а у

I. К Ё Д Д Ё Р Ы Ф Ё З З Ё Г
А ф ё д з ы а ф о н т ё й ф ё з з ё г ё й ф ы л д ё р н и к ё ц ы у а р з ы Д з е р а с с ё. О м а 

й ё з ё р о н д ы к а р ы б а ц ы д и, у ы й т ы х х ё й н ё. К ё й з ё р д ё н ё ф ё ц и н 
к ё н ы у а л д з ё д ж ы ё р ц ы д ы л!

К ё й р и у ы н е с с у д з ы у а л д з ё д ж ы у а р з о н д з и н а д. Ф ы ц ц а г д и д и н ё г. 
Ф ы ц ц а г к ё р д ё д ж ы х а л. Ц ъ и у т ы ф ы ц ц а г ц ъ ы б а р- ц ъ ы б у р.

К ё н ё с ё р д... Д ы рг ът ы у ёз ё й б ё л ё с т ы к ъ ё с- к ъ ё с. Ра й с о м ы ё р т ё х ё й ё х -
с а д д и д и н ёг д ж ы н у ы г ё р д ё н т ё. Г о п п о н ц ъ и у ы з ё р д ё х ъ а л г ё н ёг з а р д ж ы т ё. 
С т ё й, д е н д ж ыз ы у ы л ё н т а у ф ё й л а у ё н т ё ч и х ё с с ы, у ы ц ы м ё н ё у ы х у ы м т ы 
с ё р м ё г а к к-г у ч ч ы и у г ё н дз о н к а т а й: « Га к к-г у к к, у ё ч ыз д ж ы м ы н р а т т у т »... 
И у дз ы р д ё й, у а рз ы Дз е р а с с ё, ц и н к ё н ы а ф ё дз ы а ф о н т ё й а л к ё ц ы й ы 
ё р ц ы д ы л д ё р н ы р ц ы п п ё р д ё с ё м ё ё р т и с с ё дз а з ы. Ф ё л ё ф ёзз ёг... У ы й 
у ё л д а й х ъ у л о н у а рз т ё й у а рз ы. С т ё й х у ы м ё т ё д ж ы н ё...

Р а д ж ы у ы д у ы й. Т ы н г р а д ж ы. У ё д к о л х о з т ё д ё р н ё м а у ы д ы -
с т ы. Ё в ё д ж и а у х о р з р ё с т ё г а х а с т а – а д ё м с ё ф ё з з ё д ж ы ф ё л л о й 
б а ф с н а й д т о й, у ё д д ё р м а х у р й ё ц ё с т ы д з а г ё й к а с т и, х ъ а р м д ы м г ё 
к о д т а. Ё р м ё с т р а й с о м ы х а л а с ё в з и с т д о н ы п ы р х ё н т ё й ё р т т ы в т а 
ё р ё г в ё з з ё д ж ы т а у г ё р д ё г ы л, х ё д з ё р т т ы ё м б ё р з ё н д у р т ы л.

И у а х ё м р а й с о м ф ы д р а й х ъ а л к о д т а й ё г ы ц ц ы л ч ы з д ж ы.
– Б ы д ы р м ё м е м ё ц ё у ы с ? – б а ф а р с т а й ё ф ы д.
Ч ы з г й ё ц ё с т ы т ё а у у ё р с т а ё м ё й ё с ё р р а з ы й ы т ы л д б а к о д т а.
– Ц ы т а с ф ё н д к о д т а й ? Х у ы с с ы н ё й б а у а г ъ т а и с, – б а х ъ у ы р- х ъ у ы р 

к о д т а м а д.
– У ё р д о н ы д ё р а ф ы н ё й к ё н д з ё н, – д з у а п п р а д т а ф ы д, – ё р м ё с т 

м ы н м ё к ё р ц р а х ё с с...
Ф ы д ё м ё м а д ё н д ы к к а г з ё н ё г у ы д ы с т ы Д з е р а с с ё ё м ё й ё ф а з з о н 

А с л ё н б е г. Х и с т ё р г ы ц ц ы л ё й а м а р д, ё м ё у ы м ё г ё с г ё ф а з з ё т т ы л 
д ы у у ё й ё д ё р у ё л д а й ё н у в ы д у ы д ы с т ы.

Ф ы д ы к ё р ц а ф т ё ф ё л м ё н ё м ё х ъ а р м у ы д и, у ё р д о н ё й а ф т ё с а-
б ы р у ы з т а, ё м ё ч ы з г у а й т а г ъ д а ф ы н ё й. Ф ы д ы ё н к ъ а р д з а р ё г, б ё х ы 
ц ё ф х ё д т ы к ъ ё р ц ц- к ъ ё р ц ц м а й ё м к ё ц ё й д ё р д а р д ё й х ъ у ы с т ы с т ы.

Д з е р а с с ё р а й х ъ а л к а р с т н а р т х о р ы х у ы м ы к ё р о н. Б ё х ч ы с ы л 

С т а в д- Д у р  т æ: 1 0 0 а з

ёддёдёр кёрдёгыл хызти. Фыд 
хуымы астёу лёууыд ёмё арвы 
цъёхы цыдёр агуырдта. Ёвёц-
цёгён ёй хур хъыгдардта, ёмё 
галиу къух ныхыл сёвёрдта. Уый 
касти  хърихъуппытём. Уыдон 
цёуылдёр схъомпал сты, тарст 
хъёр кодтой, сё мидбынат зылды-
сты. Стёй дзы цалдёр фёкъорд. 
Хёхты ‘рдём нал, фёлё Арыхъы 
‘рдём аздёхтысты. Иннётё сё 
фёдыл ныххал сты. Фыд ёрмёст-
дёр уёд бафиппайдта, чызг уёр-
доны гуыффёйы куыд лёууыд 
ёмё хърихъуппыты фёдыл куыд 
касти, уый. Ёрбацыд ём.

– Райхъал дё? – йё къухёй та 
хураууон акодта, афтёмёй йё афарста фыд. – Кёсыс да-а-лё рагъы 
сёрмё, се ‘мбёлттёй иу фёсте баззад, ёмё йём аздёхтысты...

– Ёвёццёгён, бафёллади, – ныуулёфыд чызг.
– Ёвёццёгён, – сразы фыд. – Вёййы, алы хърихъуппыты балы 

дёр вёййы ахёмтё. Сё базыртё нёма сфидар вёййынц, фёндёгтё 
нёма фёзонынц. Стёй уёд сёхёдёг балы разёй цёуын байдайынц...

Чызг хъуыста йё фыды ныхёстём, касти хърихъуппыты фёдыл, 
стёй ёрёджиау бафарста:

– Ёмё ам цёуылнё лёууынц? Кёдём тёхынц?..
Фыдён ёхсызгон уыд, чызг ёй афтё кёй бафарста, уый, ёмё 

сывёллоны къёбёлдзыг сёрыл йё къух ёрхаста, фёлмён хъёлё-
сёй загъта:

– Ам дёр баззаиккой, фёлё... Ам зымёг уазал вёййы. Кёдём 
тёхынц, уым та хъарм у. Уалдзёджы та сё фёстёмё ардём хъёуы...

– Уазал куынёуал уа, уёд?..
– О-о...
– Ёмё уёд, хъарм кём у, уым цёуылнё цёрынц? – йё фыдмё та 

хёрдмё скаст чызг.
Фыд фёкъуыхцы, стёй ёрёджиау загъта:
– Куыд дын ёй зёгъон, нё зонын... Цёвиттон... Гуыргё ам ракё-

Бёдтиаты-Дыгуры Дзерассё 

нынц... Ёмё кём райгуырынц, уыцы бынёттё рох нё кёнынц... 
Зынаргъ сын вёййынц... Бамбёрстай?

Чызг исдугмё цёуылдёр аджих, стёй бафарста:
– Дард у уыцы хъарм бёстё?..
– Дард...
– Ёмё куынё бафёраза, уёд та?
– Кёмёй зёгъыс?
– Фёсте чи базади, уымёй.
– Бафёраздзён. Нё йё ныууадздзысты. Кёсыс, ныххёццё йём 

сты. Ракодтой йё семё. Ахсёв искуы хёхты сё фёллад суадздзысты 
ёмё та боныцъёхтыл сё фёндаг адардзысты.

Хърихъуппытё нал зындысты. Ёрмёст ма дард кёцёйдёр сё 
«хъуырруй-хъуырруй» хъуысти. Чызг сё арвы цъёхы агуырдта, афтё 
йём касти, цыма ныртёккё фёстёмё раздёхдзысты, иу хатт ма 
ёрзилдзысты сё сёрты, стёй, фёсте чи баззад, уыцы хърихъупп йё 
базыртё батилдзён, йёхи ёвзагёй ёрдзурдзён чызгмё: «Тёрсгё ма 
кён... Ёз бафёраздзынён. Ёртёхдзынён та иннё аз»...

Фыд ёрбахаста ёртё нартхоры ёфсиры. Ёвёццёгён, уёрдоны цалх 
кёуыл атылд ёмё зёххёй кёй скъахта, ахём ёртё ёфсиры. Сё цъыфтё 
дёр сын нё асыгъдёг кодта, афтёмёй сё уёрдоны гуыффёйы арёхстгай 
ёрёвёрдта, бёх сифтыгъта ёмё атагъайы ‘рдём араст сты. Уым иучысыл 
ёрдузы доны былмё хёстёг ёрлёууыдысты. Бёх нал суёгъд кодта.

– Куыд дё фёнды, мыртгётёй уал райдайём ёви мугётёй? – 
чызгмё хин каст бакодта фыд.

Чызг йё мёллёг уёхсчытё базмёлын кодта, мыртгё зыдта, фёлё, 
мугё цы уыди, уый нё зыдта ёмё бёлёстыл йё цёст ахаста.

Мыртгётёй райдыдтой. Ёмдымбыл, фыр задёй дёлёмё састи, ахём 
бёласы раз ёрлёууыдысты. Фыд къалиу ёртасын кодта, мыртгёйы 
сырх-сырхид пуцалтё куыд тонгё сты, уый чызгён бацамыдта ёмё ма 
дё дзы хъёуы, нал – ахём уёззау бёстытё дзы ёртыдтой, ёмё сё чызг 
тыххёй бахаста уёрдонмё. Нё сём фёлёууыд, кёд чысыл туаггомау 
уыдысты, уёддёр сын хорз фёцис. Йё рустё дёр ма дзы самёста.

Мугётём хёстёг нё бауагъта фыд чызджы, – йё гыццыл хёмпус 
ёнгуылдзтё ёгёр ёвгъау уыдысты мугёты сындзытён. Ёрмёст йё 
чырынтё къабайы фёдджиты рёвдз скъёфта, фыд кёй тыдта, уыцы 
мугётё уёрдонмё. Фыд ын кёй равзёрста, ахём цалдёр мугёйы 
хёргё дёр бакодта. Фёцыдысты уыдон дёр йё зёрдёмё. Стёй ди-

динджытё... Быдираг алыхуызон дидинджытё. Дардмё цёуын сём 
куынё хъуыди, мыййаг. Цыма сёхёдёг сёхи дзыхёй куырдтой, мён 
ёртон, ёз хуыздёр тёф кёнын, зёгъгё. Чызгён йё хъёбысы тыххёй 
чи цыд, ахём баст дзы ёртыдтой. Сё бынтё сын ёмхуызон алыг кодта 
фыд. Рёсугъд сё бабаста хуымёллёджы мёцкъорёй.

– Тёрсын, исчи дын сё куы байса, уымёй, – йё сау рихиты бын 
зына-нёзына бахудти фыд.

– Нё, никёмён сё ратдзынён, – дидинджыты ёхсёнёй сёрттыв- 
той йё дыууё сатёгсау цёсты чызгён. – Ёрмёстдёр дзыццайён...

– О, ёрмёстдёр уымён, – сразы та фыд ёмё уёззау къахдзёфтёй 
пыхсмё бараст, йё ныхас ма райхъуыст: – Дидинджытё уал ратон... 
Ёз ныртёккё фездёхдзынён...

Ёмё, ёцёг, фыд уайтагъд фёстёмё фездёхт – йё нымётхуды 
дзаг хъёддаг кёрдотё ёрбахаста, гуыффёйы къуымы сё ёркалдта 
ёмё тыхстхуызёй загъта:

– Фыр задёй дёлёмё сёттынц... Згъёлынц... Сёфынц дзёгъёлы. 
Ницы кёны, ёз ёмё та сём ды фёстёдёр ёруайдзыстём. Уёдмё 
мыртгёйы дёр уазал ныццёвдзён, кёрдо та йё тёккё рёгъёдыл 
уыдзёни ёмё... Цъиуты, мыстыты фаг дёр ма дзы баззайдзён...

– Цъиутё?.. – ныддис кодта чызг. – Уыдон дёр мыртгётё хёрынц?..
– Хёрынц, хёрынц... Хъёддаг фёткъуы, хъёддаг кёрдо, дзедыр... 

уидзынц мёнёуы гагатё, кёрдёджы мыггёгтё... Хъёдтё, быдыртё 
къёбицёй уёлдай не сты. Уёлдайдёр фёззыгон, – дыргъёй, халсарёй, 
хорёй куы сцёттё вёййынц, уёд.

Фыд йё сёр бёрзонд систа, атагъайы хъёды бёлёсты бур-бурид 
дарёс ёрёгвёззёджы хуры тынтём тёмёнтё куыд калдта, уымё 
ёдзынёг касти, стёй сывёллонмё ёргуыбыр кодта, дидинджыты 
басты йё фындз фёцавта ёмё ныллёг хъёлёсёй загъта:

– Ахём диссёгтё никуы и...
Астымёй рахызтысты. Суадёттём хёстёг сё хъустыл ёрцыд:
– Да-а-зо!.. Фысым ба-а-кё!..
Уыдон уыдысты хъёуы мыдгёстё. Дыууёйё къуыбырыл лёууыды-

сты ёмё сё худтё тылдтой. Дазо сё базыдта. Аздёхта йё бёх уыцырдём.
– Ай дё хёдзардарёг дёр демё куы и, демё, – ныццин кодтой чызгыл.
Фыд ёфсёрмдзастёй дзуапп радта:
– О-о... Бас кёй басудзы, уый доныл дёр фу кёны. Уё фарн бирё, 

фёлё мё цуры куы вёййы, уёд мё удён...

– Ёмбарём дё, дёхи фёндиаг дзёбёхёй бахъомыл уёд, – фыды 
ныхас ёрдёгыл аскъуыдта сё иу.

– Ёрмёст ма йын бирё кёстёртё куыд уа, афтёмёй!.. – бафтыдта 
йыл иннё.

– Хуыцауы бафёндёд! – ёмхъёлёсёй загътой се ‘ппёт дёр.
Лёгтёй иу ауади, уайтагъд мыды къус, дзулы цыппёрём хаимё фездёхт 

ёмё сё чызджы къухы фёсагьта. Чызг ныфсёрмы, йё фыдмё скасти. Фыд 
ём йё цёстёй ацамыдта, ахёр, ёфсёрмы ма кён, зёгъгё, стёй загъта:

– Хуыцау уё барёвдауёд... Адджын ёмё кадджын цард фёкёнут...
Уёдмё, чысыл раздёр йё худ чи тылдта ёмё Дазомё чи хъёр 

кодта, уый ёд мыды фёзгъёр сё уёлхъус февзёрд.
– Ай та дын мё хай! – фёзгъёрыл йё дыууё къухёй хёцыд, афтё-

мёй сывёллоны раз дзуццёджы фётъёпён и лёг.
Фёзгъёр ёртё дихы акодтой, бедрайы йё нывёрдтой, алчи дёр 

дзы йё арфёйы ныхас загъта чызгён. Фыдмё бакёсын – кёд дзургё 
ницы кодта, уёддёр йё цинёйдзаг, худгё цёстытёй каст фысымтём. 
Йе ‘рдхёрдтён куыд хуыздёр раарфё кодтаид, уымён ницыуал зыдта.

Фыды ёрдхёрдты цинтё баззадысты чызджы зёрдёйы. Уыцы 
мыды хуызён адджын мыд никуыуал бахордта Дзерассё. Стёй, фыды 
зёрдёйы улёфтёй чи райгуырд, уыцы ныхёстё: «Ахём рёсугъддзи-
над, ахём диссёгтё никуы и...»

Уый ёцёг афтё у. Ёвёццёгён, уымён байгом кёнын кодта фыд йё 
мёлёты хёдразмё уаты рудзгуытё. Бёлёсты сыфтём, арвы цъёхмё 
афтё зыдёй уымён касти.

II. КУВЁДЖЫ КУЫВД
Кувёджы куывд ёрцыд Дыгуры Дазо ёмё Хъуыдинёйыл: сё гыццыл 

сауцёст Дзерассё ёмё Аслёнбеджы фёстё сын райгуырд фырыхъулты 
хуызён ёхсёз лёппуйы ёмё ёртё чызджы. Кёхцытё, номёвёрдтё, 
куывдтё – Хъахъхъёдуры хъёубёстё арфётём цыдысты Дазойы 
хёдзармё. Куыд нё цин кодтаиккой фыд ёмё мад сё цоты цинёй! 
Мыдыбындзыты чыргъёдау бон-изёрмё йё уынёрёй не ‘нцад кёрт. 
Сёхи хуызён сё куыстыл, фёллой кёныныл ахуыр кодтой мад ёмё 
фыд. Цыдысты быдырмё, карстой хос, кодтой хуым, ластой суг. Се 
‘ппётыл кём ёххёссыдаиккой фыд ёмё мад – аззадысты-иу сывёл-
лёттё дзаумахъуаг дёр, фёлё сё хъуагдзинёдтё, сё тыхстытё никуы 

фёуёлахиз сты сё зёрдёбын худт, сё рёсугъд зард, сё аив кафт ёмё 
сё уёздандзинадыл. Хотё сё сёртё бёрзёндты хастой сё авд ёфсы-
мёрёй, ёфсымёртён сё цыппар хойы хуызён сёрён, зёрдёхёлар 
ёмё хёдёфсарм никуы уыди канд Хъахъхъёдуры нё, фёлё ёгас Иры 
дзыхъхъы дёр. Сыгъдёгёй, ёфснайдёй цыдысты лёппутё се ‘мгёртты 
ёхсёнмё, уёлдай буц уыдысты хъёубёстё Дыгуры авд ёфсымёры 
цыппар хойё.

Ис иу ахсджиаг миниуёг ирон хъёуты. Стёй канд ирон хъёуты нё. 
Лёгджын, лёппуджын хёдзарён йё кад дёр ёндёр вёййы. Уёлдай-
дёр, ахём хёдзары кёстёртё раст фёндагыл ёвёрд куы вёййынц, 
хорз зонд, хорз ёгъдауыл хёст куы вёййынц, уёд.

Ахём хёдзёрттё, ахём бинонтё вёййы алы хъёуы дёр. Уыдис 
ахём хёдзёрттё Хъахъхъёдуры стыр хьёуы, ёмё уыдонёй иу уыди 
Дыгуры Дазойы хёдзар дёр.

Ёмё куыд нё! Авд фырты ёмё цыппар чызджы цы хёдзарёй рахиза, 
уал худгё хуры кёй сёрмё кёса, уыцы хёдзарён ёнё фенгё кём ис? 
Ахём бинонтыл адём сё цёст куыннё хъуамё ёрёвёрой? Хъёуы 
чызджытё ёфсонмё-‘фсонты сё рудзгуыты бынты куыд нё хъуамё 
ауайой, кауы сёрты аивёй кёртмё куыд нё хъуамё бакёсой. Кёнё 
хъёуы лёппутё. Агуырдтой-иу уыдон дёр исты ёфсон – сё цёстыты 
судзгё ёнгасёй-иу асыгътой Дазойы цыппар чызджы зёрдётё.

Хъёуы хистёртём дёр-иу, кёй зёгъын ёй хъёуы, уыди сёхи су-
сёг нысантё, сёхи сусёг бавналёнтё. Чызг кёмё уыд, уый Дыгуры 
лёппутём йё цёст дардта, лёппу кёмё уыд, уый та – чызджытём.

Афтё у цард. Уёздан хёстёг, цёрёг хёдзар алкёй дёр хъёуы. 
Ахём уыд Дазойы хёдзар дёр. Уыйбёрц ёфсымёрты хёдзармё ён-
цон бахойён нё уыд. Стёй хатгай хъавёгёй ёхсёг фёраздёр вёййы.

Дазойы хёстёг ёрвадёлтё чызг ёрвыстой Ставд-Дуртём, хёсгё 
та йё кодтой Ёрчъеккатё. Къухылхёцёджы кад ёрхауди Бёдтиаты 
лёппумё, Харитонмё.

Уыди фёззыгон хур бон. Хъёуёй фёсте ничиуал баззад – Хъахъ-    
хъёдур стырёй-чысылёй ёрёмбырд сты Дыгуры хёдзармё. Иууылдёр 
ёнхъёлмё кастысты чындзхёсджыты ссыдмё. Дыгуры чызджытё ра-
гацау уынгтё ныммарзтой, кёртытё, саратё бафснайдтой, фёкастысты 
ёфсинтём фынгтё ёвёрынмё. Ёрвадёлты чызджыты ёхсён цёст нё 
хёцыд Дазойы хистёр чызг Дзерассёйыл – рогён згъордта иу ранёй ин-
нёмё, йё саулагъз тымбыл цёсгомыл хуры хёрдгё тынтё хъазыдысты.

Дазойы фарс чидёр басхуыста:
– Ды та, ды?.. Алцы дёр афоныл фидауы. Ёрёджы, дам, кёйдёр 

минёвёртты куы раздёхтай. Афтё у?..
– Хъарсы фидар ёнё иу гёрахёй истой ёмё...– цыма йё фарсмё 

чи бадти, уый нё, фёлё ёндёр искёмён лёвёрдта дзуапп, уыйау 
загъта Дазо ёмё йё чызджы фёдыл кёсгё баззади.

– Уый та куыд? – ныддис кодта лёг.
– Куыд вёййы, афтё. Сёхицёй сё къулбадёг ныхёстё фёраздёр 

сты. Мах – афтё. Мах – уфтё...
Лёг йё сёр батылдта:
– Вёййы... Вёййы ахём къуыдиппытё.
– Вёййы, – сразы Дазо.
Уыцы сахат уынджы тигъёй фёндыры цагъд, къухёмдзёгъд ёр-

байхъуыст. Сывёллёттё сё размё ныххёррётт ластой. Уынг адёмёй 
айдзаг. Дыгуры хистёртё ёгасцуай загътой сё уазджытён.

Дыдзы хуры тынтё ма хёхты цъуппытыл тарбынсырх уаддзёгтёй 
сыгъдысты, афтё чындзёхсёв йё тёккё тёмёны бацыд. Хистёртё 
тагъд нё кодтой ёмё алы ног рёгъён дёр, ёз рёсугъддёр радзурон, 
ёз дёсныдёр ныззароныл сёхи хъардтой. Уазджытён ёмбёлёггёгтё, 
уазджытён сёрмагонд нуазёнтё, сё бинонты, сё туг, се стёджы цёрён-
бонтё – ницы рох кодта хистёртёй. Кёстёртё хъазты лёууыдысты. 
Сарайы бын ёлыгёй сёрст, донёй пырхгонд зёххыл цёкуытау хёрдмё 
хаудысты, сё къёрццёмдзёгъд хъёуы сёрты дард кёдёмдёр тахти.

Чындзёхсёв боныцъёхтём ахаста. Уазджытё цёуыны къахыл 
ныллёууыдысты. Каст ма уыди чындзмё. Раст гъе уыцы сахат ёр-
цыди, Дазойы чызг ёнхъёл кёмён нё уыди, уыцы хабар: хёдзарёй 
ёрхизёны хёрхёмбёлд фёци къухылхёцёгимё.

«Мё сусёг зарёг дын хъёрёй кёнын ёмё мын бахатыр кён... Цёуын, 
фёлё мё уд ам уадзын... Ма йё бафхёр», – загъта лёппу ёмё ёрбайсёфт.

Ссыгъди чызг. Иу дзырд дёр нал сфёрёзта. Сагъдауёй баззад 
асины къёпхёныл. Ничи уыд сё цуры. Ничи сё фехъуыста. Фёлё 
цы загъта? Цёй уды кой кодта?.. Ёрхызт асинтёй. Агуырдта лёппуйы 
адёмы ‘хсён. Никуы йыл ёрхёцыд йё цёст. Йё буар сыгъд, афтёмёй 
бацыд хъазты кёронмё. Чызджытёй кёуылдёр йёхи бауагъта.

– Уазал сдё, цёуыл зыр-зыр кёныс? – афарста йё чызг.
Ницы йём суёндыд. Ёрмёст йё хёд фёстё йё хъустыл ёрцыд 

ёрдёбоны хъёлёс.

– Лёппутё, рёвдз, чындзы рахонын хъёуы!..
Чидёр ын йё цонгыл ныххёцыд, дзуры:
– Къухылхёцёгён иу кафт!.. Фёндыр!.. Харитонён иу кафт!..
Лёппутё йё алыварс амбырд сты. Тыххёй йё ласынц хъазты астёумё.
– Мёнён мё кёфтытё нырма разёй сты... Уастырджийы арды-

стён... Стёй ацы хъёуы... Цомут, хистёртё махмё кёсынц, – хъёрёй 
загъта къухылхёцёг, ёмё та йё цёстыты судзгё фаттё Дзерассёйы 
зёрдёйыл сёмбёлдысты.

Ничи сё базыдта. Ничи сыл фёгуырысхо. Ёрмёст дыууё зёрдёйы 
баззад уыцы райсом уыцы диссаджы сусёгдзинад. Сусёг сагъёстыл 
бафтыдта чызджы зёрдё. Хъёуёй нал ауагъта лёппуйы уд.

Фёци фёззёг. Аивгъуыдта зымёг. Йё рады дётты хъёр, кёрдёджы 
цъёх, фыццаг дидинёджы адджын тёфимё ёрбалёууыд рагуалдзёг.

Ёрёгвёззёгёй рагуалдзёгмё... Ёгёр даргъ рёстёг уыди уый. 
Чи зоны, чызгмё-иу ахём хъуыды дёр февзёрди: «Лёппутё ахём 
ныхёстёй фылдёр цы акёнынц. Асыгъта зёрдё, ёхсёвы мёйдары 
иу ёрттывд фёкодта, стёй ахуыссыд... Ферох дзы сты йё ныхёстё»...

Рёдыди чызг. Йё ныхёстё дымгёмё чи дардта, ахём нё уыди 
Бёдтиаты ёнёрцёф лёппу. Чи зоны, кёд зымёгон ёхсёвты уынгёй 
цы бёхы къаххъёр хъуысти, уый Харитоны бёх уыди? Кёд-иу хатгай 
сыхы куыйтё афтё хъазуатёй Харитоныл рёйдтой? Кёнё рудзгуыты 
бынмё уыцы сусёг къахдзёфтё... Кёд, мыййаг, уынджы ахёмёй ёп-
пындёр ницы уыди? Кёд сё чызг йёхёдёг йё сёнтты сныв кодта? 
Чи зоны... Фёлё лёппу «йё уд» афтё бирё куыд ныууагътаид! Ёмё 
иу рёсугъд уалдзыгон изёр Дыгуры Дазойы дуармё сё бёхтёй ёр-
фистёг сты минёвёрттё. Фёцис сын хъёуёй хёрзгёнёг.

– Уазёг нё уадзут, Дазо? – хъёлдзёгёй загъта хёрзгёнёг.
– Уазёг – Хуыцауы уазёг, – дзуапп радта хёдзары хицау. Стёй чысыл 

фёстёдёр, уазджытё фынджы уёлхъус куы ёрбадтысты, хёрзгёнёг се 
‘рбацыды сёр куы схъёр кодта, уёд иуцасдёр джихёй баззад. Ныхъхъус. 
Иу бон йё хистёр чызджы фёдыл ахём уазджытё кёй фёзындзён, 
уый зыдта. Фёлё уёддёр... Чи сты?.. Цы сты?.. Чызг цы зёгъдзён?

Фыд стыхст. Цыма йын йё чызджы уыцы сахат хёссынмё хъавыды-
сты, уыйау йё зёрдё ёрбауынгёг. Йё цёстытыл ауад, фарон се ‘рва-
дёлты чызгёрвысты къухылхёцёгёй цы саулагъз лёппу рауай-бауай 
кодта, уый. Йё зёрдёмё фёцыди лёппу. Йё дзыхыныхас, йё сёрён 
фезмёлд, цыма хион уыди – арёхстджын алцёмё дёр. Ёрмёст ём 

чысыл къёйныхгомау фёкаст. Уёвгё уый ницы кёны. Нёлгоймагён 
фидауы чысыл къёйных уёвын. Лёхъир хыссёйё дзул нёрсгё нё кёны.

Минёвёрттё, Хъарсы фидар ёнё иу гёрахёй байсынмё чи                          
хъавыд, ахёмтё нё разындысты. Сё хёрзгёнёг хорз зыдта, арсимё 
кёрдо цёгъдын ёнцон кёй нёу. Уый уёзданёй, фёлмён ныхасёй 
архайдта хёдзары хицауы зёрдё балхёныныл. Уазджытё дёр афтё 
– сё хёрзгёнёджы разёй сё ныхас никёмёй схауд.

Фёцыдысты уазджытё фысымы зёрдёмё. Хъаст ницёмёй                           
ахастой уазджытё дёр фысымёй. Ирон ёгъдау куыд амыдта, афтё-
мёй ахицён сё фыццаг фембёлд.

– Гъы, куыд дём кёсынц нё хъуыддёгтё? – уазджытё куы ацы-
дысты ёмё бинонтё иунёгёй куы баззадысты, уёд бафарста Дазо 
чызджы мад Хъуыдинёйы.

Мад йё къёхты бынёй ныуулёфыд, йё лёгмё бакасти ёмё загъта:
– Хуыцау ёй хорзён фёкёнёд... Кёс, кёд нын хёстёгён бёззынц, 

уёд... Ёрмёст чызг... Йё фёндоны сёрты ахизай, уый мё нё фёнды.
Фыд иуцасдёр ницыуал сдзырдта. Йё къёхты бынмё ёдзынёг 

кёсгё баззад. Ёппынёрёджиау загъта:
– О, былёй кёй аппарём, ахём чызг нын нёу, не ‘фсин. Афёрс 

ёй... Куыд хуыздёр у, афтё бакёнут.
Мад уыцы ёхсёв ницы загъта йё чызгён, ёрмёст ём райсомёй 

фёдзырдта, ёрбадын ёй кодта йё фарсмё, дардёй райдыдта:
– Алцёмён дёр афон и, мё гыццыл къона. Цард йёхионтё домы...
Чызг йё цёстытё доны разылдта, мады дёллагхъуыр атыхст, ёмё 

йё хёкъуырцц райхъуыст:
– Сымах куыд зёгъат, афтё...
Уыцы бонёй раст ёртё къуырийы рацыд, афтё Бёдтиаты Харито-

ны чындзхёсджытё Хъахъхъёдуры Дыгуры Дазойы дуармё ёд зард, 
ёд фёндыры цагъд сё бричкётёй, сё саргъы бёхтёй ёрфистёг сты.

III. СТАВД-ДУРТЫ УАЛДЗЁГ
Ставд-Дурты колхозы бригадир Бёдтиаты Харитонмё уыди кёхцы 

куывд. Харитон ёмё Дзерассё куывд кодтой сё фыццаг лёппу Шмелён.
Бирё рёсугъд куывдтытё баззади ирон адёмён сё рагфыдёлтёй. 

Фёлё дзы, ёвёццёгён, кёхцы куывдёй рёсугъддёр ёмё хъёлдзёгдёр 
куывд зынтёй разындзён. Лёппуйы куывд – афтё дёр ма йё хонынц.

Афёдзёй-афёдзмё, хъёубёсты ноггуырд кёмё рантысы, уыдон сё 
туг, се стёгмё хонёг арвитынц, ёрзилынц хъёубёстыл, стёй иугай 
хонджытё нё – дёсгай ёмё ноджы фылдёр хонджытё. Иры хъёуты 
кёмдёриддёр. Горёты. Уыцы иу бон. Цард лёджы стыр номимё дард-
дёр чи ахёсдзён, бёстёйы хъысмёт сомбон йе уёхсчытыл кёмён 
ёрёнцайдзён, уыцы ноггуырды номыл сёрмагонд куывдтё, арфёты 
дзёбёхдёрты, зарджыты рёсугъддёрты сёрмагонд бёрёгбон. Ног 
чъырёйцагъд хёдзёрттё, хёрзёфснайд уынгтё.

Ацы бонмё ёрхёссынц хёрёфырты лёвар дёр. Байраг... Уый дёр 
лёппуйы номыл. Уёлдай буцён ёй фёхёссынц бинонтё уыцы бай-
раджы, ёмё дзы рауайы хёдзардарёг: кём уёрдоны бёх, гутондар, 
кём та – бинонты ном дугъты разёй хёссёг.

Байраг нё арвыста уыцы бон йё хёрёфыртён Дыгуры Дазо. Фёлё 
кёхц… Йё цёгатёй уыйбёрц кёхцытё кёмё фёхастой, йёхёдёг 
уыйбёрц кёхцыты куывдтё чи фёкодта, уыцы Хъуыдинё куыд нё 
сцёттё кодтаид кёхц йё хистёр зёнёджы фыццаг хъёбулён. Куыд 
нё ныццыдаид уёззау хуынтимё. 

Уым райста Хъуыдинё йё хъёбысмё фыццаг хатт йё хъёбулы- 
хъёбулы... Уым бамбёрста хъёбулы фыццаг хъёбулы ад. 

Лёппу цыма рагёй зыдта йё мадымады, уыйау йёхи баппёрста 
Хъуыдинёйы хъёбысмё, йё дёллагхъуыр амбёхст. 

 – Диссёгтё! Куыд ыл ныттыхсти, – ныддис кодтой цалдёрёй.  
– Туг, мё хуртё, туг... Хуымётёджы нё акёнынц, сывёллон зёр-

дё зоны, зёгъгё. Ничи йём кёсы, ёддёмё дзы куыд нёуал комы, 
– бафтыдтой йыл иннё сылгоймёгтё ёмё сывёллонмё алырдыгёй 
сё къухтё тылдтой, истой йё сёхимё. 

Никёмё дзы бакуымдта. Ёрмёст ёппынёрёджиау йё фыдымадмё 
йёхи баппёрста.

Иуцасдёр сылгоймёгтён ёндёр дзырд нал уыд, ног чындзы митём 
дард кёуылдёрты адзёгъёл сты, чи йёхицёй ёмбисонд хаста, чи – йё 
зонгётёй. 

Хъёуы ас адёмёй фёсте ничиуал баззади уыцы бон, йё хуын, йё 
арфётимё Бёдтиаты дуарёй чи нё бакасти. Нё сё ферох Дзерассёйы мад 
Хъуыдинё дёр. Йё чызг хъёубёстён афтё адджын кёй фёци, бинонтё 
йё афтё тынг кёй бауарзтой, уый тыххёй арфётё кодтой Хъуыдинёйён. 
Бёдтиаты хистёртё та – уёлдайдёр. Нозт дёр сём хёццё кодта, фёлё 
уазёг... Уый се ‘ппётёй рёвдауинагдёр уыди, ёмё йём фынгмё фё- 

дзырдтой. Йё чызджы ёфсин дёр йемё, афтёмёй. Ёмё ныхасы дзёбёх 
фёсте нал баззад. Дыгуры мыггаг Бёдтиатён цы стыр лёвар бакодтой, 
уымёй мыггаджы хистёртё сё сёр бёрзёндты куыд хёссынц, Хъуыди-
нёйы чызг йё фёлмён ныхасёй ёнёхъён мыггаджы дёр кёрёдзиуыл 
куыд бётты, йё цёхх-йё кёрдзын ёвгъау куыд никёмён кёны, мёнё 
хёдзары хистёр, Харитоны мад Дзего, йё чындзы ёрцыдёй абонмё 
куыд фёногдёр, йё чындзмё чызджы номёй куыд дзуры...

Ёмё цынё хуызы ёппёлыдысты сё чындзёй, стёй, кёй хёдзары 
схъомыл ис, уыцы ныййарджытёй Бёдтиаты хистёртё. Хъуыста сём 
Хъуыдинё. Ёмбёрста, ахём заман ахём ныхёстё кёй фёкёнынц, 
уый. Фёлё уёддёр йё цёсгом сыгъди, йё зёрдё дардта йё чызгыл.

Ёхсёвы уым баззадысты Дыгуры хуындзёуттё. Мад чызгмё 
асидт, хицёнёй йын загъта:

– Бузныг, мё чызг... Дё фыд мё фёрсдзён, ёмё, цы фехъуыстон, 
цы федтон, уыдон ын радзурдзынён. Уадз, ёмё сё уый дёр зона.

Мад ёндёр ницыуал сфёрёзта, ныккасти йын йё цёстытём, 
ёнахуыр фёлмён хъёлёсёй бафарста:

– Тынг бафёлладтё?
– Куынё, – бахудти чызг ёмё йё мады русыл йё судзгё рус авёрдта, 

стёй тагъд-тагъд кёдёмдёр азгъордта.
Сывёллон йё мадымады хъёбысы бафынёй.
...Иуахёмы Бёдтиаты ног чындзы хъусыл ёрцыд кёйдёр ёлхыскъ 

ныхас: «Нё бригадир адёмы быдырёй уёлёмё нё уадзы, йёхи ус та 
йё хёдзары бады»... Дыккаг бон йё сывёллоны йе ‘фсины бар ныу-                                                                                                                                  
уагъта, йё лёгён дёр ницы загъта, афтёмёй быдыры балёууыд. Куыс- 
та, фёсте никёмёй зад, се ‘взёгтё ёгёр кёмён куыстой, уыдон-иу 
йё фёдыл хёлиудзыхтёй баззадысты.

– Сихёрттыл-иу уёддёр абёрёг кён дё сывёллоны. Тёригъёд 
у, – дзырдтой йын хистёр устытё. 

Никуы бахаста йё сёрмё йе ‘мбёлтты ныууадзын. Ёрмёст-иу 
изёрёй фёскуыст иннёты разёй фёцагайдта, йе ‘мбёлттё ма-иу 
ёрдёгфёндагыл уыдысты, афтёмёй-иу уый хъёуы балёууыди. 
Рувджытимё цыди рувёгёй, ссивджытимё – ссивёгёй, мёнёугёр-
дёнты – мёнёугёрдёгёй.

О, мёнёугёрдёгёй! Уыцы мёнёугёрдёнтё ма ныр дёр йё зёр-
дыл лёууынц Дзерассёйён. Мёнёутё сё тёккё цёттёйё уыдысты. 
Дыууё-ёртё боны ма, ёмё сын тас уыдис нызгъёлынёй. Хъёу зиуы 

рацыдысты. Сылгоймёгтё ёд ёхсырфытё хицён хуымы кёрон ёр-
лёууыдысты, ёз фёраздёронёй бавнёлдтой. Фёкарстой бон-изёрмё, 
изёрёй банымадтой, чи цал уыгёсы ёркарста, уый. Кёроны сыхаг иу 
гуыппырсар сылгоймаг ёмё бригадиры къёсхуыртё, ныллёггомау 
бинойнаг Дзерассёйы уыгёстё разындысты ёмхуызон, иннётёй ёр-
тыгай уыгёстё фылдёр. Дыууёйё чи фёразёй, уый цёмёй сбёрёг 
кодтаиккой, уый тыххёй ёртыгай уыгёстё хицёнтёй абарстой. 
Уыгёстё ёмхуызон разындысты.

– Хёрёгсаст! – загътой хистёртё ёмё сё дыууёйё дёр размё 
ракодтой, фёйнё мёнёуы ёфсиры сын сё къухты ныссагътой.

Дыккаг бон Дзерассёйён йе ‘фсин загъта:
– Чындз, мё къона, афтёмёй бирёйы фаг не суыдзынё. Разёй 

цёуын зындёр у...
Чындз бахудти:
– Бёргё, разёй куы фёуыдаин... Фёлё мё Токиан уёлдай къах-

дзёф нё ауагъта...
– Арсы хуызён сылгоймаг... Ды та... Йё аууон куы ёрлёууай, уёд 

зынгё дёр нал фёкёндзынё, – загъта ёфсин ёмё чындзмё бакаст.
– Гъо... Мё фёстё ёцёг арсы футтытё кодта. Ёфсиртимё мын мё 

къах куы рацахса, уымёй старстён ёмё лыгътён, уёдё цы кодтаин, – 
бахудт та чындз, фёлё йём йё ныхёстё ёгёр хиппёлой фёкастысты, 
ёмё, Токиан хуымы кёрон уыгёсыл куыд бахауд, чындз, амардтай мё, 
зёгъгё, уёлдёф тыхныхъуырд куыд кодта, уый радзурын нал бауёндыд. 
Фёстёдёр Токиан йёхёдёг радзырдта хабар Дзерассёйы ёфсинён.

Кад фёлгъаугёйё нёу. Кад ёрмёст куыстёй, ёгъдауёй, цёсгомёй 
ис ссарён. Уыцы стыр миниуджытёй хайджын уыд Дзерассё дёр, йё 
мад, йё фыды хёдзарёй сё рахаста, сыгъдёгёй сё равдыста Бёдтиаты 
хёдзары, Ставд-Дурты хъёубёсты. «Адёмы цёст уынаг у», «Ёнцонёй 
ницы ис царды». Зыдта уыцы зонды ныхёстё Бёдтиаты ног чындз 
ёмё йё номён авгау ёрхауынёй тарсти. Уёлахиз кодта йё зынтыл, 
йё тыхстытыл. Уыдысты уыдон дёр. Хурыл дёр ма мигъы къём куы 
ёрбацёуы. Фёлё йё фарсмё лёугё хох, цёугё мёсыгау лёууыди 
йё цардёмбал Харитон. Кём тызмёгёй, кём сё фыццаг сывёллонау 
худгёбылёй, ёдзух йё къухтё зёххы тёф кёмён кодтой, ахёмёй.

Разы уыдысты сё цардёй Харитон ёмё Дзерассё. Фёзынд сын 
дыккаг фырт, ёртыккаг...

Цы ма вёййы амонд. Цёр, кус, хъомыл кён дё кёстёрты. Хистёр 

лёппу цумахъом фёци. Дыккаг йё къахыл згъоры. Ёртыккагён йё 
цыппар мёйы йёхи фесты. Ныридёгён йё худынёй йёхи уарзын 
кёны, йё къухты баст куы феуёгъд вёййы, уёд авдёнхъёдмё лёбуры. 
Цыфёнды фёлладёй дёр ссу дё куыстёй, иунёг худт дём бакёнёд, 
дыууё хистёры дё размё разгъорёнт, астёуккаджы гуылёвзаг ныхас 
дё хъустыл ёрцёуёд, ёндёр уёнгты фёллад цыдёр ёрбавёййы, ар-
выл иу мигъы цъупп нал аззайы. Райсомёй дёр афтё. Хистёр фыдён 
лёгъстётё байдайы, ёз дёр демё быдырмё цёуын, зёгъгё. Искуы-иу 
хатт ёй акёны фыд йемё. Бёрёгбон вёййы уёд лёппуйён. Быдыры цы 
диссёгтё федта, фыд ын суадётты кёсёгтё куыд ёрцахста, бёхыл ёй 
куыд сёвёрдта... Ёмё цынё фёдзуры дыккаг бон лёппу йе ‘мбёлттён.

– Райсом дёр быдырмё цёуём, – ёппёлыди лёппу.
Фёлё уыцы райсом нал ёмё нал хёццё кодта. Нал ёвдёлд фыды 

быдырёй хъёумё. Искуы-иу хатт ма-иу тёхгёуадёй ёрбауад. Уый 
дёр ёнафоны. Сывёллёттё-иу бафынёй сты, афтё. Райсомёй-иу бон 
цъёхтё дёр нёма кодта, афтё-иу фёстёмё фёраст. Сывёллётты чи 
хъал кодта уыцы афон, ёмё-иу сё уёлхъус хатыр курёджы лёуд акод-
та, йёхинымёр-иу цыдёртё сдзырдта ёмё-иу йё фёндагыл фёраст.

– Лёппуйён, мемё дё быдырмё кёндзынён, зёгъгё, зёрдё куы ёвёрд-
тай... Афёрсы мё, – иуахёмы лёджы зёрдыл ёрлёууын кодта Дзерассё.

– Акёндзынён ёй, быдырты йё фёрахон-бахон кёндзынён. Ёрё-
фы былтыл фёзилдзыстём... Ныр та уал... Ёнхъёлдён ёмё мын 
байрёджы. Алырдыгёй та ныхасёппарён сисдзысты, нё бригадиры 
йе ‘фсинёй йё къах нал хаста, зёгъгё.

Харитон кёртмё ратагъд кодта. Йё фёдыл рахызт Дзерассё дёр.
Бон гёзёмё цъёхтё кодта. Скёсёнырдыгёй арвыл нарёг фёлурс 

уаццёгтё фёзынд.
– Лёппутё куы райхъал уой, уёд-иу сын мё бёсты дёр ахъё-                  

быстё кён. Хъусыс, фёрсгё сё кёндзынён, – йё бёхыл саргъ авёрдта, 
афтёмёй бёхы сёрты Дзерассёмё бакаст Харитон.

«Кёстёрёй-иу райдай» зёгъынмё ма хъавыди Харитон, фёлё 
йёхи баурёдта.

Уёдмё Харитон йё бёх фёцагайдта, кёртёй ахызт, ёмё ма бёхы 
къёхты хъёр уынгёй ёрбайхъуыст.

Иуцасдёр йё лёджы фёдыл кёсгё баззади Дзерассё. «Куыст... 
Кёд дзы бафсёддзён, нё зонын, – бон дёр сын нал фаг кёны. Сё 
бёрёгбонтё дёр быдырмё ахастой...»

Бёхы къёхты хъёр кёмдёр аскъуыд, сыхы уасджытё кёрёдзи цёстмё 
сё удтёй арт цагътой, уёддёр ма сё пёлёхсар тута бёласы бын лёууыди 
Дзерассё ёмё йё цёстытыл уади, ныртёккё йё лёг бригадмё куы схёццё 
уа, уёд сылгоймёгтё кёрёдзимё цёстамонёнтё куыд кёндзысты, уый. 
Чи зоны, исчи йын хъазгёмхасён уайдзёф дёр бакёна, ёвёццёгён ныл 
Дзерассёйы зёрдё истёмёй худы, ёндёр Харитоны ёнё чъиритё нё 
рауагътаид, зёгъгё. Сарёхсдзён сём. Ссардзён сын дзуапп. Хъуамё сын 
афтё дёр зёгъа: мёныл сё нё баууёндыди, йёхёдёг уём зындзёни, 
зёгъгё. Ёмё уый рёдыд ныхас нё уыдзён. Нё фёсайдзён йё лёджы 
ныхас. Суайдзён сём уёззау хуынимё. Фондз азы размё цы чъиритёй 
ёппёлыдысты, уыдонёй ноджы хуыздёр чъиритимё.

Дзерассёйы зёрдыл ёрбалёууыд уыцы уалдзёг. Рувёнты рё-
стёг уыд, ёнхъёлдён. Уёддёр афтё ёнёвдёлон уыдысты адём. 
Ёхсёвёддёйыл ацыдысты быдырмё. Фыццаг лёппу уёд райгуыр- 
ди. Дыууё къуырийы дёр ыл нёма цыди, афтё Харитон, йё мады 
коммё дёр нё бакасти, мыггаджы хистёрты дёр нё бафарста, мах 
хъёумё куывды бадынмё не ‘вдёлы, зёгъгё, йё бригады станы 
фёскуыст йё фыртён куывд скодта. Уым ыл сёвёрдтой ном дёр. 
Кёй зёгъын ёй хъёуы, Харитоны хивёнд ми хъёуы хистёртёй 
бирёты зёрдёмё нё фёцыд, ёмё, ахём заман куыд вёййы, афтё 
алы ныхёстё кодтой.

Сусёгёй бирё фёкуыдта Дзерассё дёр. Шмел ном йё зёрдёмё нё 
фёцыд. Ёрмёст ёй хъёр никёмён скодта. Чи зоны, ёндёр исты номмё 
ёнхъёлмё касти Харитон йёхёдёг дёр, фёлё ном ёвзаргёйё нёу. Уый 
афтё куынё уаид, уёд, ёвёццёгён, Куыдзыгус, Саукуыдз, Гёбыла, Бын-
дзи ном ничи сёвёрид йё фыртыл. Стёй мад ёмё фыд кёддёриддёр 
ссарынц, сё хъёбулыл ёппётёй рёсугъддёр чи фидауы, ахём буц ном.

Ахём буц ном ссардта Дзерассё дёр йё хистёр хъёбулён – Лёппу.
Уымёй хуыздёр ыл иу ном дёр не сфидыдта.
Дуары хъёр фёцыд. Дзерассё фестъёлфыд. Фёкаст хёдзары ‘рдём. 

Лёппу асинтыл ёрхызт. Цыбыр хёлафы. Йё цёстытё ёууёрдгё 
къулаууонмё бацыд. Мад ём ницы сдзырдта.

IV. СЁР ДЁ БАХЪУЫДИ, ДЗЕРАССЁ!
Ставд-Дурты гыццыл хъёу раджы райхъал уыцы сёрдыгон райсом.
Кусёг адём царди хъёуы. Цёрёг хъёуыл нымад уыди. Ёмё, хур 

йё был нёма сдардта, хъёуы уасджытёй бирётё сё уаст нёма фесты, 
афтё кёртыты, цёхёрадётты, уынгты адём змёлын байдыдтой. 
Райсомы сыгъдёг уёлдёфы дзёбёх хъуыстысты ёхсыры бедраты 
уынёр, адёмы хъёлёстё. Тынгдёр та:

– Дё райсом хорз, Бабуца...
– Кёй райсом у, уый хорзёх дё уёд, Дунетхан...
Уыцы арфётё алыхуызон нёмттимё тахтысты иу кёртёй иннёмё, 

зылдысты хъёуы уынгты, рёвдыдтой зёрдётё.
Хуыцаубон уыди, ёмё, ёвёццёгён, адёмы арфётё дёр уёлдай 

дзёбёхдёр уымён фидыдтой. Хъёуы зиан ёндёр ницы уыди, ёмё 
адём сё хёдзартты зилёнтё кодтой. Ирон хёдзары та зилёнтё нёй, 
цы? Алкёй фаг дёр дзы разыны куыст. Суанг ма сывёллёттё дёр 
цумайы лёдзджытё фестынц. Ёрёфы доны былмё дёр сё нал фев-
дёлы. Тёккё хинайён рёстёг... Чидёр дзултё фыхта. Чидёр саргъы 
бёхыл фермёйы ‘рдём афардёг. Чидёртё, сё къухты чумёдантё, 
афтёмёй Стыр фёндагёй хёрды ‘рдём фёзылдысты. Цавёрдёр 
сусёг зардёй зарыдысты. Мёнёуы дзаг ёфсиртёй хъазыди райсомы 
сыгъдёг уддзёф. Цъиутё цин кодтой райсомы хурыскастыл. Быдырёй 
дымдта сатёг фёлмён дымгё, йемё хаста быдираг дидинджыты тёф.

Хур бакасти Бёдтиаты рудзгуытём дёр.
Йё хёдзары зилёнтыл уыди Дзерассё дёр. Стурты хъоммё               

аскъёрдта, сывёллёттён хёринаг радта. Горётёй ёрцёуинаг уыд 
Харитон. Ёртыккаг мёй райдыдта, горётмё йё ёфсёддон ахуыр- 
тём куы акодтой, уёдёй нырмё. Дысон дёр ём фенхъёлмё касти. 
Ёмбисёхсёвтём фёбадти. Абон дёр афтё. Ёнхъёлмё йём касти сё 
хистёр Темырболат дёр. Ёхсёвы йём куы ницы хабаргёнёг фёци, 
уёд йёхёдёг райсомёй бёрёггёнёг бацыд. Дзерассё йын, дысон 
Харитоны ёрцыдмё цы ёртё чъирийы скодта, уыдон йё цуры ёрё- 
вёрдта. Тиу куыддёр нуазён йё къухмё райста, афтё сыхёгты чызг 
хъёргёнгё ёрбазгъордта.

– Хёст... Хёст райдыдта!.. Елхотёй ёрбадзырдтой...
Темырболат сагъдауёй баззад, йё нуазён фёстёмё ёрёвёрдта. 

Сыстад. Хъёрзёгау загъта:
– Хуыцау сын ёй ма ныббарёд... Сёхи сёртё дзы басудзёнт.
Чъиритёй комдзаг дёр не скодта, афтёмёй тагъд-тагъд уынгмё ацыд.
Дзерассё, цы ёрцыди, уымён исдугмё ницы бамбёрста. Стёй 

уынгёй кёуын куы ёрбайхъуыст, уёд ма тыххёй сфёрёзта:

– Мё арт куыд бауазал... Ёнхъёлдён ёмё бабын стём, – ёмё 
уынджы ‘рдём атындзыдта.

Адём алырдыгёй згъордтой. Зёрондёй, ногёй. Сывёллёттё дёр 
афтё: хёст цы у, уымён ёмбаргё дёр чи ницы кодта, уыдон дёр 
хистёрты фёдыл згъордтой. Сылгоймёгтёй иуёй-иутё хъёрёй 
куыдтой, цёуыл, уымён сывёллёттё ницы ёмбёрстой ёмё, кёуыл 
кёуынц, зёгъгё, сё алывёрсты ракёс-бакёс кодтой.

Сылгоймёгтён уыди, цёуыл куыдтаиккой, уый. Бирётён дзы сё 
дарджытё, сё хъёбултё уыдысты ёфсады. Чи – афицерёй, чи та – 
службёйы. Стёй а уалдзёджы ёфсёддон ахуыртём кёй акодтой, уыдон.

Сахат дёр нёма рацыд, афтё Ставд-Дурты гыццыл хъёуёй иу дёр 
фёсте нал баззад – хъёусоветы раз уынджы адёмёй къух бакёнён 
нал уыди. Хъёусоветы сёрдар Таболты Бетъре устыты сабыр кодта:

– Кёйдёр загъдау, ехсы къёрцц, бёхы хуыррытт дёр куы никуыцёйма 
хъуысы, уёд хъёу уё сёрыл цы систат? Адёмы цёмён тёрсын кёнут?.. 

Стёй, ёвёццёгён, йё ныхёстё йёхи зёрдёмё дёр нё фёцыдысты 
ёмё фёлмён хъёлёсёй лёгъстёгёнёгау дзырдта: 

– Бахатыр кёнут... Нырма бёлвырд хабар... Мёнё районёй исчи 
зындзёни... Ныр та уал, курын уё... Фидар фёлёуут... Стёй хёст 
бирё нё ахёсдзён... Уыцы удхортён цы хъёуы, уый бакёндзыстём. 
Нё хъёбатыр Сырх Ёфсад сын сё куыдзы мукъутё ныссётдзёни...

– Тынг раст дын зёгъы. Рагацау цы ныцъцъиувёдис дё? Кёд гёды ныхас 
у, уёд та, – Дзерассёйё чысыл ёддёдёр уайдзёфтё кодтой кёмёндёр.

– Тёккё арёныл мын и... Уырдыгёй мём фыста йё фёстаг писмотё. Уё 
дё мад дё афтидёй аззайа, кёд цы Гитлер дё...– нё сабыр кодта сылгоймаг.

Ныддур Дзерассёйы зёрдё. «Удёгас адёймагыл кёуын нё фётчы». 
Кёддёр фехъуыста уыцы ныхёстё йё мадёй. Ёмё кёронёй лёууыд. 
Адём куыд дзолгъо-молгъо кодтой, уымё хъуыста. Ёдде бакёсгёйё 
афтё зынди, цыма уый ёппындёр ницы мёт уыди, никёмён тарсти. 
Афтёмёй та... Йёхи мадызёнёг ёфсымёртё... Харитон... Йё афицер 
тиу кёмдёр Молдавийы арёнтыл...

«Афонмё сывёллон йёхи кёуынёй амардта», – йё сывёллоны 
авдёны фынёйё кёй фёуагъта, уый йё зёрдыл ёрбалёууыд Дзе-
рассёйён, ёмё сёхимё фёцагайдта.

Кёртмё куы бахызти, уёд, ёцёгдёр, сывёллоны кёуын йё хъустыл 
ауад. Базгъордта йём. Райхёлдта йё. Сывёллон йё кёуынёй фенцад. 
Ёрмёст йёхёдёг... йёхёдёг йё кёуын нал баурёдта. Ёрдёбон-
5 Мах дуг №10 2023

сарёй тыххёйты кёй фёурёдта, уыцы судзгё цёссыгтё ихуарёгау                                                                                                                     
ныггёр-гёр кодтой. «Лёгты Дзуар, нё бёлццёттё – де уазёг!» – 
тыххёй ма сфёрёзта ёмё, цыма сывёллонён ёрхауынёй фётарсти, 
уыйау ёй йёхимё хёстёгдёр ёрбалхъывта.

Нал ацыд Дзерассё хъёусоветмё. Ёрмёст уынгмё цалдёр уады 
ракодта, хъёусоветёй чи здёхти, уыдоны фарста. Цы йын загътаиккой, 
цёмёй йын барухс кодтаиккой йё зёрдё, сёхёдёг къаддёр тасы чи нё 
уыди, уыдон? Дзырдтой, чидёр горётёй ёрцыд, фёлё уый дёр махёй 
уёлдай ницы зоны хабёрттён. Фёндагыл кёмёйдёр цы фехъуыста, 
уымёй дарддёр. Дзырдтой, уёлёсыхы лёппутё фарастёй, хёстмё 
цёуём, зёгъгё, сёхимё дёр ницы схъёр кодтой, афтёмёй Елхотмё 
куыд афардёг сты... Ахуыргёнджытё цыппарёй Бетъремё курдиёттё 
куыд балёвёрдтой, хёстмё нё арвитут, зёгъгё. Дзерассёйён йёхи 
чи фарста, ахёмтё дёр дзы разынди.

Сыхёгты устытё кауы сёрты цалдёр хъёры ёрбакодтой:
– Ницыма хъуысы?
– Харитон дёр нёма зыны?..
– Нёма, – цыбыр дзуапп лёвёрдта Дзерассё.
Суанг изёрдалынгтём хъёуы уынгтё се змёлдёй нё банцадысты. 

Хёст кём ёмё кём цыди, фёлё йё маргёйдзаг нёмгуытё ёхситт 
кодтой гыццыл ирон хъёуы сёрмё дёр. Йё судзагёй сыгъта хъёуы 
цёрджыты зёрдётё.

Уыцы ёхсёв кёдёй-кёдмё фёсыгъди Ставд-Дурты хъёусоветы 
фётёгены цырагъ! Ёнхъёлдён, боны цъёхтём. Сыгъди, ёхсёвы 
мёйдаримё тох кодта, йё кёстёрты мётёй уынджы кёуыл ёрбабон, 
уыдоны зёрдётём рухсы цъыртт уагъта.

Нё бафынёй уыцы ёхсёв Дзерассё дёр.
«Ёрцёудзён... Ау, ёнё йё сывёллётты фенгё куыд хъуамё ацёуа? 

Зёгъдзён йё хицёуттён. Бамбардзысты йё. Уырдыгёй ардём цастё 
ёруаинаг у», – зёрдётё ёвёрдта йёхицён ёмё уынджы бёласы бын 
лёууыди, хъуыста алы сыбыртмё дёр, йё цёстытыл уадысты цавёр-
дёр сау ёндёргтё. Цыма алы хёдзары дуармё дёр чидёр лёууыд 
ёмё уый дёр ёнхъёлмё касти кёйдёр ёрцыдмё.

«Ёрцёудзён... Ёнё мах фенгё никуыдём акомдзён», – дзырдта 
йёхицён ёмё бёласы бын бандоныл ёрбадти. Афынёй. Йё хъустыл 
сывёллоны кёуын ёрцыд. Чидёр ём йё номёй дзырдта. Чидёр ёй 
цёмёйдёр фарста. Ёнхъёлдён, йе ‘фсымёртёй. Стёй ёфсымёртё 

сёхёдёг фёзындысты. Се ‘ппёт дёр – саргъы бёхтыл. Харитон дёр 
семё. Дзургё дёр ём ницы скодтой – йё рёзты афардёг сты. Хъёр ма 
кодта сё фёдыл. Ёрмёст ма дзы иу фёстёмё ракаст. Цыдёр дзырдта, 
фёлё йын йё ныхёстён ницы бамбёрста Дзерассё. Ёфсымёртёй 
кёцы уыд, уый дёр нё базыдта. Стыхст. Фыр хъёрёй ныффёсус. Йёхи 
хъёрмё фехъал. Хъёу раздёрау ёдзёмёй лёууыд. Ёрёф хъёрзыдта.

Нё фёзынд уыцы ёхсёв Харитон. Нё фёзынд дыккаг, ёртыккаг 
бон дёр. Хъёуёй йын йемё кёй акодтой, уыдонёй дёр ничи фёзын-
ди. Стёй чидёр фёхабар кодта, райсом сё хёстмё кёнынц, зёгъгё. 
Йё сывёллётты йё файнусты бар ныууагъта Дзерассё ёмё хъёуы 
устытёй цалдёримё фёдисы уадёй ацыдысты горётмё. Фёзыл-
дысты горёты къуымты, фёцагуырдтой сё бёлццётты. Ёрёджиау 
сын чидёр загъта, ёфсёнвёндаджы станцёйы сты, зёгъгё. Бёргё 
ма фётахтысты станцёмё, фёлё байрёджы кодтой, – ацыд поезд 
чысыл раздёр.

Утёппёт дзыллёйы астёу лёууыд Дзерассё. Куыдтой сылгоймёгтё. 
Чи хёкъуырццёй, чи та ёрмёст ставд цёссыгтёй. Кёдёмдёр згъорд-
той фёндаджы дыууё сау таджы. Дыууё сау калмы хуызёнёй. Сё 
фёдыл касти Дзерассё дёр, се ‘рвадёлты лёг Темырболаты сусёгёй 
гёр-гёр кодтой йё цёстысыгтё.

Ардыгёй ардём сё сё бинонты феныны бон кём нё фёци, уым, 
ёвёццёгён, кёмдёр тынг ёхсызгон хъёуынц, – загъта Темырболат 
ёмё йё ныхасыл бафтыдта: – Чындз, мё хур, кёуынёй ницыуал... 
Цом... Сё уаргъ махыл ёрёнцад, ёмё йын бафёразын хъёуы.

Дзерассё станцёйы кёмёйдёр базыдта, йе ‘фсымёрты хистёр 
Аслёмбег дёр уыцы поезды Харитонимё кёй ацыд, уый.

Бонмё бирё нал уыди, афтё Ставд-Дурты сылгоймёгтё Кёрдзыны 
станцёйы рахызтысты Алагиры уёзбын поездёй. Хёссинагёй сём 
ницы уыд, ёмё райсомы сатёджы Стыр фёндагыл ауырдыг кодтой.

Ёрдз йё кёнонтё кодта. Сылгоймёгты рыст, сусёг сагъёстём ёй 
ницы хъуыддаг уыди. Терк раздёрау йё уёззау уылёнтёй хъазыди. 
Райсомы уддзёфмё сусёг сыбар-сыбур кодтой бёлёсты сыфтёртё.

Цалдёр хатты ныхёстыл афёлвёрдтой сылгоймёгтё. Ницы сын 
дзы рауад. Ёгёр уёззау уыдысты сё хъуыдытё. Ёгёр ёмхёццё 
кодтой сёрымагъзы. Ёгёр уёззауёй ёрёнцадысты ныридёгён се 
уёхсчытыл.

Дзерассёйён йё сёрёй нё цух кодтой Темырболаты ныхёстё: «Сё 

уаргъ махыл ёрёнцад»... Ома, сёр дё бахъуыд, Дзерассё. Бафёраз- 
дзынё? Уыйбёрц хъару дём разындзён? Стёй ныфс?

Дзерассёйён йё буар дыз-дыз кодта уыцы хъуыдытёй.

V. ХИ МАДЫ РЁВДЫД
Фёззыгон цъёх мигъ ёрбадти Елхоты станцёйыл. Изёрдалынгтё. 

Бёрзондгомау къёсхуыртё саулагъз лёппу ёнахуыр адёймаджы 
ракёс-бакёс кодта, станцёйы ма цы иугай адёймёгтё зынди, уыдонмё. 
Никёй дзы зыдта. Йёхи йын чи зыдта, ахёмёй дёр дзы ничи уыди.

– Бахатыр кён, хорз ус, ам Ставд-Дуртём кёуылты хуыздёр бахёц-
цё уон? – ёфсёрмытёгёнгё афарста иу ацёргё сылгоймаджы.

– Уёлё Стыр фёндагыл, – дзуапп радта сылгоймаг. – Иунёг дё?
– Иунёг...
– Ацы мигъы иунёгёй... Стёй ёхсёвтё мёйдар сты. Фёлтау дёлё 

элеваторыл дё фёндаг акён. Ставд-Дурты лёгтё уырдём нартхор фёла-
сынц, ёмё дзы кёд искёуыл амбёлис, – загъта сылгоймаг ёмё лёппуйён 
йё рахиз къухёй ацамыдта, элеватормё кёцырдём цёуын хъёуы, уый.

Лёппу сылгоймагён бузныг загъта ёмё уынджы уырдыгмё фёраст. 
Йё амондён ма Ставд-Дурты чырёдзаутёй иу галуёрдон ныййёфта.

Замманай дзёбёх лёг. Лёппу кёмё цёуы, кёй лёппу у, уый куы базыдта, 
уёд ёй йё хъёбысы ныккодта. Йё фёндаггёгтёй ма цы цыхты къёртт 
ёмё кёрдзыны къёбёр аззад, уыдон ын радта ёмё йё йё уёрдоны сбадын 
кодта. Цалынмё Стыр фёндагмё хёццё кодтой, уёдмё сыл ёрталынг.

Мигъ нё сыстад. Уыцы уымёлёй бадти лёппуйы уёхсчытыл. 
Галтё афтё уёзбын цыдысты, ёмё лёппумё афтё касти, цыма сё 
мидбынат цоппай кодтой. Рёстёгёй-рёстёгмё сём уисёй ёвзыста 
хицау, кёд, мыййаг, фынёй баисты, зёгъгё.

Лёг дзырдта:
– Уёдё, зёгъыс, Саламы лёппу дё, нё?.. Юрик... Табу Хуыцауён, 

ёгайтма уыцы хъаймётёй раирвёзтё. Нёхи зёххыл сёмбёлдтё. Ёз, 
мё хур, дё фыд Саламимё ёфсымёры цард фёкодтон. Уый мёнёй 
кёстёр уыди, фёлё Кёсёгмё, Стъараполмё балцы арёх цыдыстём. 
Афицер куы сси, уёд хъуыды кодтон, фёстёмё дёр мём нал фёкёс- 
дзён, зёгъгё. Фёлё фёрёдыдтён, ахём уды хицау нё разынд Салам. 
Фёстаг хатт ма хёсты хёд размё куы ссыди, уёд мё бацагуырдта. 
Ёрёфы былмё иу уёрыкк аластам. Физонджытё фёкодтам. Ёрымы-

сыдыстём нё кёддёры фыдуаг митё. Суанг ма дё мад Фёрнионы куы 
хастам, уыцы бон дёр. О, диссаджы бон уыди уыцы бон. Цыма йё тынг 
дардёй хастам – иу сыхёй иннёмё! – уыйау цалдёрёй саргъы бёхтыл 
сбадтыстём. Адём ныл сё цёст ёрёвёрдтой. Уёлдайдёр – дё мады-
фыд Долётмырзё. Ёвёццёгён, йё зёрдёмё афтё тынг фёцыдыстём, 
ёмё нын хъазты астёумё хуын рахёссын кодта. Фысы йас гогыз, ёртё                                                                        
чъирийы, бёгёныйы кёхц. Хуымётёджы арфётё нын фёкодтой. Гёнён 
нёй, мё хур, Юрик, Хуыцауы ныхмё нё бон ницы у. Ёвёццёгён, дё 
мадён, рухс дзёнёты бада, хуыздёр амонд не сныв кодта. Уынгё дёр 
дё нал фёкодта, мёгуыр. Йё мад дёр афтё. Йё цёрёнбон бирё уёд 
Дзерассёйён. Йёхи хъёбулау дё барёвдыдта. Ныр дёр дё хъулон нё 
фёкёндзён. Ахём мад ёмё фыды къухёй нё рацыди. Махён дёр нё 
бон цы уа, уымёй нёхи нё раласдзыстём.

«Нё раласдзыстём» ... Уыцы фёстаг дзырдтё ма дард кёцёйдёр 
йё хъустыл ёрцыдысты лёппуйён, стёй лёджы зёронд кёрцы 
фёдджийы бын афынёй.

Галтё сё цыды кой кодтой. Чидёр тагъд кёй кодта, кёмёдёр йё 
бинонтё ёнхъёлмё кёй кастысты, кёуылдёр кёрцы фёдджи ёрдёгёй 
дёлёмё ёххёсгё дёр кёй нё кодта, уый ёрдумё дёр нё дардтой.

Лёппу бынтондёр ныттымбылтё, кёрцы фёдджи ёриваз-ёриваз 
кодта. Лёг кёрц раласта, лёппуйы дзы батыхта. Ёрхызт уёрдонёй. Уисёй 
февзыста галтём ёмё, кёд мё уазал нё бацёуид, зёгъгё, гёппытёгёнгё, 
йё къёхтё фёндаджы хъёбёрыл хойгё галты фёдыл згъордта.

...Уыцы бон нартхор тонынмё уыдысты Дзерассёитё. Мит куы 
рауара, зёгъгё, хъёуы адёмёй куыстён бёзгё чи уыди, уыдон се 
‘ппёт дёр быдырмё ацыдысты. Уыцы уазал дымгёмё нартхор фё-
тыдтой суанг изёрдалынгтём. Сыхёгты бар ныууагъта Дзерассё йё 
сывёллётты. Куыста, фёсте никёмёй зади. Ёрмёст сывёллёттё... 
Йё зёрдёйё нё цух кодтой. Ёмё адём сихор хёрдыл куы ёрбад-
тысты, уёд йё къёбёр йё дёларм акодта ёмё тёхгёуадёй хъёуы 
балёууыд. Фёстёмё куы ёрбаздёхт, уёд бирёты уырнгё дёр нё 
кодта, хъёуы уыди, уый.

Фёлладёй ёрбацыд изёрёй Дзерассё. Хуылыдзёй. Хъуг ёрдыгъ-
та, сывёллёттён хёринаг радта, бафынёй сё кодта ёмё хуыссёны 
бахауд. Йё хуыссён ём афтё хъарм ёмё фёлмён рагёй нал фёкаст. 
Уайтагъд афынёй.

Чидёр дуар хоста. Йё мидфынёймё йё хъуыста Дзерассё. Цыма 

уымё нё, фёлё ёндёр кёмёдёр хостёуыд. Цыма дард кёцёйдёр 
хъуысти. Сыстад. Кёртмё рацыд. Фёрсы:

– Чи дё?..
– Ёз дён... Юрик...
– Чи, чи?
– Дзерассё, ёз дён... Нёхи Юрик...
– Мё хёдз-дзар куыд уыди!.. Юрик, зёгъыс? 
Фыр цинёй дуары къёбёлыл нал хёст кодта Дзерассё, куыд ёй 

фегом кодта, уымён дёр ницыуал бамбёрста.
Лёппу куыдта. Йё мёллёг уёхсчытё хёрдмё фёхау-фёхау кодтой. 

Куыдта Дзерассё дёр. Йё цёссыгтё гёр-гёр кодтой лёппуйы фёсонтыл.
– Ёгайтма дзёбёх дё... Ёгайтма нёхимё дё...– йё комы тёфёй 

хъарм кодта Дзерассё лёппуйы къухтё. – Цом мидёмё... Тынг суазал 
дё? Дё буар гёдыхъёдау куы ризы.

– Дзибыл мё уазал кёнын нё бауагъта. Йё кёрцы мё стыхта, – Дзе-
рассёйы хъёбысёй куы феуёгъд, уёд йё мидбылты бахудти лёппу.

– Кёй Дзибыл? – хынцфарст ёй акодта Дзерассё.
– Нёхи хъёуккаг, Томёты... Йё галуёрдоны мё сбадын кодта. 

Йё кёрц мын раласта. Йё фёндаггёгтёй мё хорз федта. Цыхт ёмё 
кёрдзын. Ахём адджынён сё бахордтон ёмё...

– Йё цёрёнбон бирё, дёу чи барёвдыдта, – загъта Дзерассё ёмё 
лёппуйы фёдыл хёдзармё бахызт.

Лёппу хёдзары къуымты йё цёст ахаста, ныллёг хъёлёсёй бафарста:
– Кём сты?
Дзерассё уаты ‘рдём йё сёрёй ацамыдта.
Лёппу уаты дуарыл бахызт. Цырагъы мынёг рухс сывёллётты 

сынтёгыл хъазыд. Уыдон, цыма бёстыл ёппындёр ницы ёрцыди, уыйау 
ёнёмётёй хуыссыдысты. Иуцасдёр сём ёдзынёгёй фёкасти лёппу, 
хистёры русён аба кодта ёмё йё къёхты ёлгътыл фёстёмё рацыд.

– Хуыссынц, – йё цёстытё ёнахуыр ёрттывд кодтой, афтёмёй 
загъта Юрик.

Чысыл фёстёдёр йё фыды кёстёр ёфсымёр Харитоны зёронд 
пъалто йе уёхсчытыл, йё къёхтё хъарм доны, йё къухы ёхсыры 
къус, иннёйы нартхоры кёрдзын, афтёмёй пецы фарсмё бадти ёмё 
дзырдта йё хабёрттё Юрик.

...Гыццыл лёппу ма уыди Юрик, Дзерассё Бёдтиатём чындзы куы 
ёрцыди, уёд. Йё цыппар азы дёр ыл нёма сёххёст сты. Йё мады, 

мёгуыр, зонгё дёр нё кодта. Йё фыдымад ёй йё комы комдзагёй 
схаста. Дзерассё ма ног чындз уыди, афтё йё иу бон йе ‘фсин йё 
фарсмё ёрбадын кодта, лёппуйы мады хабёрттё йын фёкодта, стёй 
йын ёрёджиау загъта:

– Чындз, мё хур, адёймагён Хуыцау ёгёр цыбыр бонтё радта. 
Мёнён дзы бирё нал баззад. Курын дё, фёдзёхсын дын: ацы сы-
вёллоны дёхионтёй макуы фёхъулон кён. Мады ёхсыры цъыртты 
хъёстё чи нё фёвёййы, уый мёгуыр у. Сидзёры номёй йём исчи 
сдзура, уый дё сёрмё макуы ёрхёсс...

Хуыцауы раз ард бахёрды хуызён баззадысты йё зёрдёйы уыцы 
ныхёстё Дзерассёйён. Хорз ус уыди йе ‘фсин. Нымад адёймаг. Йё абоны 
цардёй йё райсомы бонмё рёсугъд фёндёгтё чи кодта, ахём адёймаг. 
Ёмё уый ёвзёр куыд сахуыр кодтаид лёппуйы. Дзырдтой, кёддёр, дам ёй 
уёлмёрдты йё мады ингёны фарсмё ссардтой. Ам цы ми кёныс, зёгъгё, 
дам ёй куы фарстой, уёд, дам сын афтё: «Мамайы агурёг рацыдтён».

Ёцёг афтё уыди, уый хъёуы бёлвырд ничи зыдта. Кёй дзыхёй 
рацыд, уый дёр не сбёрёг. Ныхас та топпы фатёй уёлдай нёу – иугёр 
ирвёзгё скёнёд, ёндёр ын раздахён нал вёййы.

Ёрцыдысты уыцы ныхёстё фыдымады хъустыл дёр ёмё йёхинымёр 
хъуыды кодта: «Раст ёй цёуылнё радзурынц? Ёз ёй мёхёдёг куы скодтон. 
Йё мады ингён ын мёхёдёг куы бацамыдтон. Ёви исчи афтё хъуыды 
кёны, ёз ын ёвзёр дён, раст зондыл ёй нё ардауын. Ёмё уёлмёрдтём 
тёргай алыгъди?.. Рёдийы, афтё чи хъуыды кёны, уый. Ахём лёппу нёу 
мё лёппу. Йё мады ингён чи ферох кёна, ахём дёр нё уыдзён».

Фыдымад бирё нал ацард. Бафыста йё хёс Хуыцауы раз. Лёппу 
баззади Дзерассёйы ёвджид. Хъазыди сыхы лёппутимё, цин кодта 
йё ног дарёсыл, куыдта, лёппутёй-иу ёй исчи ёнёхъуаджы куы 
бафхёрдта, уёд. Дзерассёмё та-иу афтё касти, кёд йё мад, йё фы-
дымады мысы ёмё уымён кёуы. Ёмё-иу лёппуйён зёрдёлхёнёнтё 
кодта, йё сусёг ёвёрёнтё-иу скалдта.

Фёзынд Дзерассёйён йёхи фыццаг лёппу. Бамбёрста хъёбулы ад. 
Йё зёрдёмё арфдёр айста сидзёры хъысмёт. «Нё, нё, – авдёны уёл-  
хъус-иу куы ёрбадти, уёд-иу йёхинымёр хъуыды кодта Дзерассё, – сидзёр 
ёй нё бауадздзынён, ме ‘фсины фёдзёхсты сёрты нё ахиздзынён»...

Стёй йё сывёллон иуёндёс мёймё къахыл куы ауад, уёд ёй 
Дзерассё Юричы аххос кодта.

– Афонмё дёр ма йё цыппёртыл хилид, Юрик ын куынё уыдаид, 

уёд, – ёппёлыд Дзерассё устытён. – Мёхи йём уыйбёрц кём ёвдёл-
ди, фёлё Юрик... Сахуыр ыл сывёллон ёмё, Юрик искуыдём ацыди, 
зёгъгё, уёд кёуын сисы. Ёмё та уёд «гаккёй»… Бёгъёввадёй...

Хёсты размё Юричы фыд Салам дыккаг бинонты хъуыддаг бакод-
та. Ссыд сёхимё, йё фырты йёхимё кёнынмё. Дзёбёх фёкуыдта 
Дзерассё, Юрик цы райсом цыди, уыцы райсом. Суанг хъёугёронмё 
фёцыдысты сё фёдыл. Юрик Шмелы къухыл хёцыд, Дзерассёйы 
уымёл цёстытём скёс-скёс кодта, йё былтё змёлыдысты. Цыма 
Шмелён цыдёр зёгъынмё хъавыд. Цыма дысон-бонмё хъёбыс-             
хъёбыс кёй фёхуыссыдысты, уый сын фаг нё уыди.

Харитон сёрыстырёй цыди йё афицер ёфсымёры фарсмё. Цёуыл-
дёр зёрдиаг ныхас кодтой. Салам ын Ираны сёрмё хъёды ‘рдём йё 
къухёй цыдёр амыдта. Дыууёйё дёр уыцырдём кастысты. Цёмёй 
зыдтой, дыууё ёфсымёрён уыцы райсом сё фёстаг фембёлды рай-
сом кёй уыди, уый. Кёнё Юрик... Цёмёй зыдта, дыууё азы фёстё 
йё сармадзаны нёрын ёмё бомбёты ёхситтёй ёхсёвы мёйдары 
фёстёмё лидзын кёй бахъёудзён, йё фыды сау хабар йёхицёй кёй 
фёраздёр уыдзён ёмё Бёдтиаты къёсёртё кёй ныххойдзёни, уый.

Юрик йе ‘хсыр цымд фёци, ныссёрфта йё къухтё, сыстад, Дзе-
рассёмё бакаст, ныллёг хъёлёсёй бафарста:

– Папёйё писмо нё уыди?..
Дзерассёйён йё буар ауазал. Юрик ёй йё фыдёй кёй фёрсдзён, 

уый зыдта ёмё фёцарёхст:
– Куынё... Нё уыди...
Лёппу ныуулёфыд, тасмё февнёлдта.
– Фёлёуу... Мёхёдёг ёй акалдзынён.
Юрик йё коммё нё бакаст.

VI. «МАСТЫ СТЪЁЛФЁНТЁ»
Адём алы ныхас кодтой:
– Немыц Мёлгъёвёджы рёгътё бацахстой, – хуылфмё дзурёгау 

дзырдтой иутё.
– Налцыкмё сё бирё нал хъёуы, – цавёрдёр озрекаг лёджы 

ныхёстё фёзмыдтой иннётё.
Ахём дзурджытё дёр дзы уыди:
– Мах немыцёй ницы хёсджын стём. Нё фыдёлтё дёр сё ницы 



73

хёс дардтой. Сызгъёрин къахёнтё нёй нё хъёуы. Нефты ёвёрёнтё 
дёр афтё. Нартхор нём зайы, ёмё уый ёндёр ран дёр ссардзысты. 
Цёмён сё хъёуём? Цы нём агурынц? Елхотёй цы зёгъыс, уый зёгъ. 
Ёфсёнвёндаг. Элеватор. Ёрджынарёджы дёгъёл...

– Иугёр Елхотмё куы схёццё уой, уёд сё махмё дёр хъёуы, – нё 
разы кодтой чидёртё.

– Ацы цъыфты... Бёхуёрдон нём тыххёйты куы цёуы... Хуыцау 
сё ма ёрбауадзёд, фёлё куы цёуой, уёддёр Мыртазатыл. Кёнё 
Стыр фёндагыл...

– Мыртазатыл дёр нё ёмё Стыр фёндагыл дёр! – фидарёй                         
дзырдтой ёртыккёгтё. – Не ‘фсёдтё сё не ‘рбауадздзысты. Ён-
дёрёбон ёмбырды цы ёрвыст лёг дзырдта, уымё нё хъуыстат? Стёй 
Ёрёфы былгёрётты ёмбёхстёй чи лёууы, уыцы сармадзантё та?

Худён дёр нё уыди адёмыл. Алы кёмттёй ёрлыгъдысты ардём цард 
агурёг. Равзёрстой цёрынён ёвёджиауы ран Ирыстоны дётты рёсугъд-
дёртёй иу – Ёрёфы былгёрон. Ёнёхёрд зёххытё, мыртгёджын ёмё 
хъёдёй ёхгёд атагъа, бёзджын уыгёрдёнтё ёмё уёрёх фосхизёнтё... 
Суанг судзины онг фембырд кодтой, цёрынён сё цыдёриддёр хъуыди, 
уыдон. Аргъ кодтой сё лёгдёртён, уайдзёф кёнын сё бон уыд, сё сыхаг 
хъёуты цёсты сё чи ёфтыдта, уыдонён. Адёмы рёнхъы цыдысты сё 
кёстёртё. Стёй, хъёуы ном чи хаста, хъёуы фидён ёнхъёлмё кёмё 
касти, уыдонёй иу дёр нал аззад хъёуы. Мёй дёр ёххёст нёма рацыд, 
афтё цалдёр хёдзары дуёрттё ныххоста сё дарджыты сау хабар. Сё зёр-
дёты сусёг тарстимё ёнхъёлмё кастысты сау хабармё алы хёдзары дёр.

Уёлдёфы арёхёй-арёхдёр зынын байдыдтой нё хёдтёхджытё. Ёх-
сёвы мёйдары хъёуысёрмё сё уёззау гуыв-гуывёй не ‘нцадысты. Кём-
дёр Кёсёджы ‘рдыгёй хъуысти сармадзанты нёрын. Стёй иу хъуынтъыз 
фёззыгон райсом Озречы ‘рдыгёй хъёуыбынты ёрбалёгёрстой, цёфтё 
чи ласта, ахём уёрдёттё, бричкётё. Иу дёс ёмё ссёдзы бёрц уыдаиккой.

Хъёу сё размё рафёдис сты. Чи – йё цыхтимё, чи – йё къёбёр 
ёмё йё авджыдзагимё. Бёстытёй, тугёйдзёгтёй сём кастысты уёр-
дётты гуыффётёй хёрз ёрыгон лёппутё. Иу дзы тыххёйты рабадт, 
йё былты змёлдёй сём цыдёр дзырдта. Кёд зонгё исчи у, зёгъгё 
йём сылгоймёгтёй иу хёстёг бацыди, цыдёр ём дзуры:

– Ацырдыгон нёу, – фёстёмё дзуры сылгоймаг.
– Афёрс-ма йё, кёд махонтёй искёуыл сёмбёлдысты, мыййаг, – 

хъёр кёны устытёй чидёр.

– Фёрсын ёй, фёлё... Хъусёй нё хъусы, мёгуыр...
– Цёмёй йё базыдтай?..
– Мёнё йё фарсмё чи хуыссы, уый загъта.
Никуы федтой хъёуы адём уыйбёрц цёфтё. Алы уёрдоны дёр 

дыууёйё, ёртёйё. Сё фылдёр, рабадын йё бон кёмён нё уыди ёмё 
йё цёфты судзгё рыст йё дёндёгты къёс-къёсёй сабыр чи кодта, 
ахёмтё. Сё зёрдёйы тугтё сём ныккалдысты сылгоймёгтён. Цыма 
сё исчи садзгё ныккодта, уыйау ёдзёмёй кастысты уёрдётты фёдыл, 
сё цёстытыл уадысты сёхи лёгтё, сёхи фырттё.

Цёфты размё рацыд Дзерассё дёр. Уёвгё йё дардмё цёуын нё хъуыди 
– сё тёккё рёзты кёрёдзи фёдыл ныххал сты уёрдёттё, тагъд кодтой.

«Кёд искуы махонтё дёр...» – сёры магъзы зилдух кодта уыцы 
хъуыды. Сырдта йё Дзерассё, ёндёр хъуыдытыл йёхи ирхёфста. 
Фёлё ёдых, ёнёбон уыдысты уыцы хъуыдытё. Харитон, йе ‘фсы-
мёртё, йё тиуы раз.

Уыцы бон ма Ёрёфыл ёрбахызт ноджыдёр ёртё чырёйы. Уыдон 
дёр уёззау цёфтимё.

Ёвёццёгён, бынтон дзёгъёлы нё уыдысты, афтё чи дзырдта, 
сызгъёрин къахёнтё нём куынё и, цы ми нём кёнынц немыц, зёгъгё, 
уыдоны ныхёстё. Афтё хъуыдыгёнджытё фёци иннё хъёуты дёр. 
Ёмё Елхотёй, Змейкёйё, Ёрыдонёй, Красногорёй, горётёй дёсгай 
бинонтё ныххёррётт кодтой Ставд-Дуртём. Чи – йё хёстёджытём, 
чи – йё зонгётём. Хъёу ёрлидзёг адёмёй байдзаг.

Фёфыдёнхъёл сты адём. Сентябры кёрон иу мигъёй ёмбёрзт 
райсом немыц ёрбатыдтой, Ёрёфы былгёрётты цы фидёрттё уыди, 
уыдон. Танктё, уёззау сармадзантё, машинётё, фистёг ёфсёддонтё, 
зёхх сё быны рызти, афтёмёй хъёуы бынты, Бёдтиаты рёзты тагъд 
кодтой Ёрджынарёджы ‘рдём. Кёцёйдёр ёхстой нё сармадзантё. 
Хъёуысёрёй хъуысти автоматты къёр-къёр. Змейкёйы ‘рдыгёй 
фехёлд цалдёр бомбёйы. Хъёуы сёрты ёхситгёнгё ёрбатахтысты 
ёртё хёдтёхёджы.

Немыц хъёу бацахстой.
Уыцы бон скъоладзаутё скъоламё нал ацыдысты. Нал ацыдысты                

дыккаг, ёртыккаг бон дёр... Хъёуы коменданты дзырдмё гёсгё салдёттё 
зылдысты хёдзёрттыл, скъолайы кёртмё хастой сынтёджытё, гобёттё, 
базтё, тастё, бедратё. Ракалдтой, скъолайы цыдёриддёр уыди, уыдон.

Цалдёр боны фёстё скъола байдзаг, Елхоты ‘рдыгёй кёй ластой, 

уыцы немыцаг цёфтёй. Афицертён – хицён уёттё, сынтёджыты 
фёлмёндёртё, хуыссёнты дзёбёхдёртё, кёрчыты нарддёртё.

Хъёуы зыбыты иунёг куыройы аргъёутты кёфхъуындарау ёр-
бадти фыдуаг, фыдзёрдё немыцаг ефрейтор. Йё цёстытё – гёдыйы 
цёстыты хуызён, ёхсёв дёр ын сырды цёстытау ёрттывтой. Хъёуы 
адёмёй йё бирётё фёсномыгёй сёлавыр дёр хуыдтой. Ёмё, ёцёг, 
иу бакастён сёлавыры хуызён уыди – ныллёг ных, гуыбыр фындз. 
Роцъо та йыл ёппындёр нё уыди.

Куыроймё афтидёй цёуён нал уыди. Ёнё карк, ёнё цыхт, ёнё 
царв ёмё ёйчытё ссинаг нал истой, йё «хуынимё» двайнойы авг чи 
хаста, уыдоны рады лёууын нё хъуыди.

Куыд дзырдтой, афтёмёй ефрейтор ёмё хъёуы комендантён иу 
хёдон дёр уёрёх уыди. Комендант та – разёй худгё чи кодта, фёсте 
та счъилы нуёрттё чи дзёнгёл ласта, ахём уыд. Цыбыргомау, фидёрт-
тё арёзт, йё фындзы хъёл – саст. Йёхёдёг куыд дзырдта, афтёмёй 
кёддёр боксёй хёцыд. Хёсты размё дыууё хатты уыди Уёрёсейы. 
Къуыхцытёгёнгё дзырдта уырыссагау. Ёппёлыд уырыссаг боксёй  
хёцджытёй. Йёхёдёг та ёмбырд кодта хъёуы коммунистты номхыгъд-
тё. Ёмбырд дёр сё ёркодта. Ёхсёвы сыл куыд разилдзён, Атагъамё 
сё куыд акёнын кёндзён, уым сын куыйты цагъд куыд ныккёндзён... 
Алцы дёр ын хъуыдыгонд уыд. Ёрмёст тагъд нё кодта. Чысыл ма, 
стёй Дзёуджыхъёу сёхи бауыдзён, ёмё сё уёд агёрах кёндзён. 
Уёлдёр бынат ын ратдзысты.

Ницы рауад коменданты сёнттёй. Иубон ёрбацыд йё куыстмё. 
Уыцы номхыгъдтём ма иу хатт куы ёркёсин, зёгъгё, рафёлдёхта 
йё гёххёттытё, ракъахта стъолы лёгъзтё. Фёсидти пъёлицёйагмё.

– Чи уыди ам? – мёстыйё бафарста комендант.
– Ничи... Мё рёстёджы ничи... Кёд мё размё...
Пъёлицёйаг зыдта, комендантыл цы бёллёх ёрцыди, уый. Цыдёр 

амёлттёй номхыгъд йё къухы бафтыд, куы йём ёркёсин, зёгъгё, 
куыддёр гёххётт райхёлдта, афтё тыргъёй коменданты къёхты 
хъёр ёрбайхъуыст. Пъёлицёйаг гёххётт атымбылтё кодта ёмё 
йё йё дзыхы баппёрста. Цалынмё комендант хёццё кодта, уёдмё 
гёххётт хъуыры аивгъуыдта.

Немыцёгтё дыууёйё пъёлицёйаджы акодтой, кёмдёр ёй сбёгъ-
нёг кодтой, фёцагуырдтой гёххётт, куы ницы ссардтой, уёд сё 
комендант, номхыгъдтё чи сарёзта, уымё арвыста.

Лёг сёхимё нё разынд. Цалдёр боны размё кёуылдёрты йёхи 
хохмё айста.

Йё сау фёндтё йё хъуыры фёбадтысты Ставд-Дурты комендантён.
Мёйдар ёхсёв уыд. Сау мёйдар ёхсёв. Афтё йё хоны уёды 

иуёндёсаздзыд лёппу, ныр булкъоны цин кёмё и, химион наукёты 
кандидат Мёскуыйы ёфсёддон академийы чи у, уый – Бёдтиаты 
Юри. Ёмё уыцы мёйдар ёхсёвты Ставд-Дурты хъёуы цы масты 
стъёлфёнтё сыгъди, уыдон ногёй йё зёрдыл ёрлёууын кодта. Кёй 
зёгъын ёй хъёуы, немыцы рёстёг Ставд-Дурты бирё хабёрттё 
ёрцыд. Уыдис дзы, ёцёг лёгдзинад чи равдыста, лёгсырдты ныхмё 
лёгёй-лёгмё чи ёрлёууыди, ахёмтё. Разынд дзы ахёмтё дёр, йёхи 
уд адёмы рыст, адёмы хъизёмёрттёй хистёр чи скодта, знаджы раз 
йе рагъыл чи атылди. Фёстёдёр дзуапп радтой уыдон дёр адёмы 
раз, ёнусмё ёлгъыстагёй баззадысты сё нёмттё.

Куыд загътон, афтёмёй Юрийыл иуёндёс азы йеддёмё нёма цыд, 
немыц Ставд-Дуртё куы бацахстой, уёд. Цастё йё бон уыд... Ёгъа-
тыр, саузёрдё уыди цыфыддёр знаг. Байхъусём ма Юрийён йёхимё.

«...Немыц нын ёппёты фыццаг амардтой нё дыууё куыдзы. Куыд-
дёр кёрты дуарёй ёрбахызтысты, афтё нё хъулон къёбыла сё размё 
разгъордта. Ёнахуыр адёмы куы федта, уёд бёстё йё сёрыл систа. 
Бёрзондгомау, къёсхуыртё немыцаг, цыргъ роцъоджын, йё фындз 
сынкъ рёхойёны хуызён, йё къах дард фёхаста ёмё йё цырыхъхъы 
фындзёй къёбылайы уыциу риуыгъд нылласта. Къёбылайы хъист- 
хъистмё йё фыдбылызён стыр куыдз цёхёрадонёй кауы сёрты уыциу 
сёррётт ёрбаласта. Немыцаг йё дамбацамё фёлёбурдта, кулдуары 
фёстё амбёхст ёмё куыйтыл ралёууыд. Цыппар гёрахы фёд-фёдыл. 
Немыцаг, цыма Хъарсы фидар басаста, уыйау йё дамбацайы хётёл 
йё былтём схаста, ныффу дзы кодта, стёй йё лыстёг ёнгуылдзёй 
куыдзы ‘рдём ацамыдта:

– Убирайт!..
Мах ёнцад лёууыдыстём. Шмел къёбыламё касти, йё кёуын йё 

былалгъыл, афтёмёй. Ёз ём мё цёстёй ацамыдтон, ёнцад, мацы 
дзур, зёгъгё.

– Убирайт! – дыккаг хатт загъта немыцаг.
Дзерассё йёхи нал баурёдта:
– Маргё сё ды куы акодтай, убирайт дёр сё дёхёдёг скён...
Немыцаг йёхи схъулёттё кодта:

– Шнель, шнель!.. Бистро... 
Немыцаг дуары ёдде фёци.
– М‘ арт куыд бауазал... Лёппуйы ном та цёмёй зоны? – йё хуыз 

фёцыд Дзерассёйён.
– Мёгъа, – дзуапп радтон ёз Дзерассёйён.
Куыдз ёмё къёбылайы цёхёрадоны баныгёдтам. Шмелёй иу 

ныхас дёр не схауд. Ёрмёст цёхёрадонёй куы ёрбаздёхтыстём, 
уёд Дзерассёйы бафарста:

– Закаты къёбылайы дёр маргё кёндзён?..
– Нё зонын, – йёхи та бакъултё кодта Дзерассё.
– Ма тыхс, мах дын Юрикимё ног къёбыла ссардзыстём. Ёццёй 

нё, Юрик?
Ёз мё сёр разыйы тылд бакодтон.
– Хъулоны хуызён?
– Уымёй рёсугъддёр...
Хъулон уыди нё хъазёнхъул, нё хёлёртты-хёлардёр. Ёнё мах иу 

минут дёр нё фёрёзта. Йё сусёгёй-иу искёдём куы ацыдыстём, уёд-
иу уайтагъд нё уёлхъус февзёрд, фыр цинёй ма-иу нын цы акодтаид, 
уый нал зыдта. Цинтё кёнынмё та ахём дёсны уыди ёмё диссаг. 
Йе рагъы нуёрттыл-иу атылд, йё фёстаг къёхтыл-иу слёууыд, гёп-
пытё-иу систа.

Дыккаг райсом кёртмё куы рацыдыстём ёмё Хъулон нё размё 
куынёуал разгъордта, уёд сагъдауёй баззадыстём.

– Ёвзёр немыцаг у... Ёндёр къёбылаты нё марид, – цыма йёхицён 
дзырдта, уыйау загъта Шмел ёмё мём хёрдмё скасти.

– Ёвзёр лёг... Бирёгъёй дёр ёвзёрдёр, – нё уёлхъус февзёрди 
Дзерассё. – Дысон уазёгдонмё ацёуыны бёсты тёккё къёсёрыл...

Дзерассё мё аивёй иуварсырдём акодта, мё хъусы мын дзуры:
– Ракъах-ма лёппуйы... Цёмёй йё зоны ацы немыцаг?..
Шмел йё сёрён ницы зыдта. Уыцы бон нё ахуыргёнджытёй иуёй 

базыдтон, «шнель» цы у, уый.
– Мё фыдбылызтё – сё хай... Ёз та дысон-бонмё катёйттё кёнын, 

– йё цёсгом ныррухс Дзерассёйён ёмё лёгъстётыл фёци: – Уёхи 
хъахъхъёнут... Фёстёмё сём мацы дзурут...

Немыц хъёуы куыдз нал ныууагътой – ныццагътой сё. Стёй 
уасджытё... Сё цуан уыдонёй райдыдтой. Цалдёр боны фёстё хъёуы 
куыдз срёйёг нал уыди, уасёджы уаст дзы нал хъуыст.

Хъёу ёнё уасёджы уаст, ёнё куыдзы рёйд... Никуы федтой адём 
ахём диссаг ёмё къуырмайау фесты. Дзырдтой, зёгъгё, дам, чидёр Ираны 
хъёуёй куыдз ёрласта, скъёты йё бабаста, фёлё... Куыддёр йё рёйын 
райхъуыст, афтё йё немыц агёрах кодтой. Хъёу хасты хуызёнёй баззад.

Мё чингуытё цары бамбёхстон. Уыдоныл нал уыдыстём. Стёй 
скъола... Уый махмё нал ёвдёлд. Аивтой хъёусоветы ном дёр. Уым 
ёрбадти немыцаг комендант йё фёсдзёуинтимё. Куырой дёр адёммё 
нал ёвдёлд. Немыц ём сёхёдёг кёцёйдёр ссинаг ластой машинёты.

Колхозы фёллой картофёй, нартхорёй, дыргъёй немыцён баз-
задысты. Хъёуы адёмёй йё къёхтыл лёууынхъом чи уыди, уыдон 
быдырмё тардтой. Уаргё бон у, дё сывёллёттё иунёг сты, – нымады 
дёр сём нё уыдысты уыдон. Ластой хъёуы нартхор дзаг машинёты. 
Ёхсёвёй-бонёй йё зилынёй не ‘нцад хъёуы куырой. Ластой уырды-
гёй дёр ссады голджытё, сё фёрстыл цавёрдёр немыцаг дамгъётё 
фыст, афтёмёй. Кёдёмдёр ластой, сё рынчындоны чи марди, уыцы 
салдётты дёр. Ёрмёст уыдон – ёхсёвыгётты. Адёмы сусёгёй.

Нё куыйты нын чи амардта, уыцы салдат, фёрсгё дёр никёй 
бакодта, афтёмёй йё дыууё ёмбалимё уатмё балёгёрста. Мах 
хёдзармё ратардтой. Фрицтё, – афтё хуыдтой нё «уазджыты» – цы 
изёр ёрбацыдысты, уыцы ёхсёв суанг фёсёмбисёхсёвтём сё за-
рынёй, сё дзолгъо-молгъойё нё банцадысты. Райсомёй уат скъёты 
хуызёнёй ныууагътой ёмё кёдёмдёр ацыдысты.

Дзерассё мём фёдзырдта. Уаты астёу мёрдджыны лёуд кодта, 
афтёмёй йё баййёфтон.

– Адон хуытё куы сты, хуытё, – загъта уый. – Ныр адоны фаджыс- 
тё мёрзон ёви быдырмё цёуон?..

– Быдырмё!..– срёдывта мё маст ёмё кёртмё разгъордтон. Уыцы 
сахат нё «уазджытёй» исчи мё размё куы фёуыдаид, уёд ын дур 
йё тёккё ныхыл ныццавтаин.

Нё амондён немыцёгтё уыцы изёр ёрёгмё ёрбацыдысты. Ёрёг-
мё ссыди быдырёй Дзерассё дёр. Нё «уазджытё» нёхимё не сты, 
уый куы базыдта, уёд тагъд-тагъд уаты смидёг, стъол афснайдта ёмё 
хёдзары бандоныл йёхи ёруагъта, йё къёхты бынёй ныуулёфыд:

– Кёуылты тахтён, уымён зонгё дёр ницы кодтон... Уё мётёй... 
Афонмё сё, зёгъын, уыцы ницёйаг...– цыма ныл исты хорз ёрцыд, 
уый хуызён тагъд-тагъд дзырдта Дзерассё ёмё йё къухтём ёркаст. 
– Мё къухтё ахсон... Ёз уё ныртёккё истёмёйты афсаддзынён...

Уайтагъд къёбицёй тёбёгъты уынёр райхъуыст.
Немыцёгтё кёд ёрбацыдысты, уый мах нал базыдтам. Дзерассё куыд 

дзырдта, афтёмёй сыкъадзёф уыдысты. Хёринаг дёр нал бацагуырдтой.
Нё «уазёг» бынтондёр йё цёсгом суагъта. Ёнё карчы фыд, ёнё 

хъайла нал фёрёзта. Хъёртё, ёртхъирёнтё. Йё цумайё та бынтон 
нё бон нал уыд. Хъёуа-нё хъёуа, уёддёр йё цуры лёуу, кёдём дын 
зёгъа, уырдём згъор. Мё удхёссёг дзы федтон.

Иу райсом та, уёдё мыл кёд фриц нё фембёлид, зёгъгё, тыргъты 
рахъуызыдтён. Асинтыл ёрхизон, зёгъгё, афтё йё хъёр мё хъустыл 
ёрцыд.

– Чистит... Хорошо чистит!..
Йё цъыфёйдзаг цырыхъхъытё мын мё размё ёрбаппёрста, дза-

бырсёрфён щеткё ёмё мын кремы къопп мё къухты фёсагъта. Цы 
гёнён ма мын уыди, ёмё цырыхъхъы хъусы мё галиу цонг фёцавтон, 
сыгъдёг кёныныл балёууыдтён. Цырыхъхъён йё цъыфтё нё ныс-
сёрфтон, афтёмёй йыл крем ныххафтон. Крем мын иу цырыхъхъы фаг 
дёр не сси. Фриц мём, ёвёццёгён, уаты гом дуарёй йё хъус дардта, 
йё кремён ын цытё бакуыстон, уый федта ёмё мё уёлхъус алёууыд, 
сёхирдыгонау мыл стъёнг-тъёнг ласта, стёй мё йё къахёй ахём цёф 
фёкодта, ёмё асинтыл уырдыгмё атахтён. Мё цёстытё цёхёртё 
акалдтой. Фёстёмё йём фёзылдтён, дзабырсёрфён щеткё йыл уы-
циу цёф нылластон, кём ыл сёмбёлди, уый дёр нал федтон, афтёмёй 
быруйы сёрты мёхи фехстон. Куы мё, зёгъын, фехса, ёмё быруйы 
рёбынты гуыбыр-гуыбыр фёцагайдтон. Дард нё алыгътён, куыройы 
раз мё дыууё салдаты баурёдтой. Нё сыхёгты зёронд лёг Албегаты 
Будти сё разы лёууыд, йё худ йё къухы, афтёмёй салдёттён иронау 
цыдёр дзырдта. Куыд бамбёрстон, афтёмёй зёронд лёг лёгуёрдонёй 
куыроймё ссинаг ёрбаласта, салдёттё йын йе ссинаг раппёрстой, йё 
уёрдоны йын миномет ёмё минёты асыкк сёвёрдтой. Зёронд лёг кёй 
ницы ахёццён, уый бамбёрстой ёмё, сё амондён, ёз сё размё фёдён.

Баифтыгътой мё Будтийы уёрдоны. Ахъёр мыл кодтой. Иу дзы 
цыдёр загъта, иннё йыл худёгёй бакъёцёл. Иуцасдёр куы рауадтён, 
уёд мын чидёр мё уёрдон размё фесхуыста. Фёстёмё йём рака-
стён. Ныггуыбыр, уёрдоныл йё дыууё къухёй ёнцади, афтёмёй мё 
фёдыл цыди зёронд Будти.

Мё хид мё къёхтыбынёй калд. Къуыппыты, дзыхъхъыты фёла-
стам немыцы миномет суанг хъёуы кёронмё.

Цалдёр боны нёхимё нал ссыдтён. Бёдтиаты мыггагёй ма хъёуы 
баззади ёрмёстдёр иунёг Темырболат, ёмё уыдонмё бамбёхстён. 
Темырболаты стыр уёрмы сёхи ёмбёхстой нё мыггаг се ‘ппёт дёр. 
Ссёдзы бёрцёй.

Изёрёй мём Дзерассё уырдём фёфёдис ис. Йё хуыз фёцыди, 
афтёмёй мё фёрсы:

 – Исты фыдуаг ми бакодтай, мыййаг?
– Ам ёй уадз, – загъта Темырболат.
Дзерассё ницыуал сдзырдта, ацыд.
Цалдёр боны Темырболаттём баззадтён. Иубон цыдёр хъуыддаджы 

фёдыл нёхимё ныууадтён. Минут дёр нё афёстиат дён, афтё кёртмё 
ёрбахызт дёргъёй-дёргъмё стёвдтё немыцаг. Йё фарсмё – йёхи 
хуызён стыр куыдз. Йе ссыртё урс-урсидёй ёрттывтой. Немыцаг 
фрицты уатмё бацыд, фётёгены графин рахаста.

«Кёдём ёй хёссыс?.. Фриц ёй мах ёфсон фёкёндзён», – зёгъынмё 
хъавыдтён немыцагён, фёлё мём куыдз ахём сонт каст фёкодта, 
ёмё мё дзых схёлиу кёнын дёр нал суёндыдтён.

Дзерассё быдыры уыди, ёмё йын йе ‘рцыдмё суг ныссастон, немыцёгтё 
йын сё куыд нё федтаиккой, афтё сё фёсдуар самадтон. Ёвёццёгён, ёгёр 
афёстиат дён – кёрты дуармё хёрхёмбёлд фестём фрицимё. Мё галиу 
хъусёй мё ацахста. Ахём риуыгъд ёй скодта, ёмё мём афтё фёкасти, 
цыма мё хъус йё къухы аззади. Ныхъхъёр кёнын нё бауёндыдтён, ёр-
мёст ын йё къухыл дёндагёй ныззёгёл дён. Феуёгъд мё кодта. Скъётмё 
балыгътён. Уый – мё фёдыл. Дамбаца мём ныддардта. Мёхи скъёты 
къулмё нылхъывтон. Дамбацайы хётёл мём иу ёрттывд фёкодта, стёй 
мё рахиз хъусы фёрсты, цъыззытт, зёгъгё, цыдёр ёрбатахт. Самандуры 
къёрттытё мё цёсгомыл ёрбакалдысты. Скъёты дуармё – кёйдёр сау 
ёндёргтё... Ёндёр ницыуал федтон, ницыуал бамбёрстон...

– Лидзгё! – мё хъустыл ёрцыд Къубалты лёппу Батрадзы тарст 
хъёлёс.

Ралыгътён.
Фёстёдёр куыд базыдтон, афтёмёй нём лёппутё кёцёйдёр                 

кастысты, гёрах куы фёцыд, уёд немыцагыл сёхи ныццавтой, скъёты 
талынгмё йё баластой ёмё йын уырды над фёкодтой.

Ничи базыдта, фрицён йё сёры хъёбёртё чи фёхоста, уый. 
Йёхёдёг дёр не схъёр кодта, уыцы бёллёхтё йыл талынг скъёты 
кёй ёрцыдысты, уый.

Уыцы бонты ма иу над ёрцыди. Куыройы. Сусёгёй нё. Адёмы 
раз. Цёвиттон, куыройы хицау йё чемыл нё уыд уыцы бон – хъёртё 
кодта адёмыл, ёфхёрдта сё. Зёронд устытёй иуы карк йё зёрдёмё 
нё фёцыд ёмё йын ёй кёдёмдёр ныззыввытт кодта. Ус ём цыдёр 
сдзырдта. Ефрейтор ём фёмёсты ёмё йё асхуыста. Ус, мёгуыр, 
размё бахауд. Адём схъёлёба кодтой. Хъёуы куырд – ацёргё лёг 
Уарзиаты Амыла – йёхи нал баурёдта, немыцагмё бацыд, йё фый-                                                                                                                                 
йаджы йас къухёй йын ахём цёф нылласта, ёмё ефрейтор сёрби-                                                 
хъуырёйттёгёнгё куыройы бын бамидёг. Загъд-замана систа, лёбурд-
та. Тыхтёй-амёлттёй йё басабыр кодтой адём.

Ёз мё бынат аивтон. Мё мадыфыд Долётмырзётём балыгътён. 
Уым дёр зёронд ёнгуз бёласы бын уыди арф ныккёнд.

Иубон комендант дзырд радта, цёмёй лёппутё ёмё чызджытё 
изёрёй киномё ёрёмбырд уыдаиккой, уый тыххёй. Ёризёр. Немыц 
клубмё хёстёг ёрцёттё кодтой сё машинётё. Дзёгъёлы! Иу дёр 
не ‘рбацыд киномё, – пъёлицёйёгтёй чидёр гадзрахатёй рацыд 
немыцыл: кёйдёр хъусы бацагъта, уёхи бамбёхсут, Германмё уё 
ласынц, зёгъгё.

Бёзджын цъёх мигъ йёхи ныллёг ёруагъта хъёуыл. Ёрёгвёз-
зёджы цыбыр бон йе ‘мгъуыдёй раздёр ахуыссыд. Нытталынг                                            
бёстё, ныссабыр. Ёрмёст ма дард кёмдёр Ёрджынарёджы ‘рдыгёй 
сармадзанты иугай гёрёхтё хъуыст. Стёй уыдон дёр банцадысты. 
Уёззау уынёргъгё кёртмё ёрбатылдысты дыууё стыр машинёйы. 
Нё ныккёнд йё бындзарёй ныррызти. Афтё мём фёкасти, цыма                         
ныртёккё ныккёнды сёр нал бауромдзён ёмё нё сё быны ныцъцъист 
кёндзысты. Мё мадыфсымёр Костяимё кёртмё рацыдыстём, ёнгуз 
бёласы аууон ёрёмбёхстыстём.

Машинётёй ёрхызтысты цалдёрёй. Дыууё дзы уыциу цыдёй 
уатмё бацыдысты. Иннётёй иу кулдуары раз ёд автомат ёрлёууыди. 
Чысыл фёстёдёр уатёй райхъуыст цавёрдёр ёнахуыр хёр-хёр, иугай 
ныхёстё, стёй уырыссагау: «Внимание, говорит Москва!»

– Радио! – ныццин кодта Костя ёмё мын мё цонгыл фёхёцыд, йё 
фёдыл мё уёрммё бадавта. Долётмырзёйён ницы схъёр кодтам, 
къуымы батымбыл стём. Костя мын мё фарс басхуыста:

– Цы амалёй къухы бафта? – фёрсы мё.
– Чи?..
– Сё радио... Сс... Зёронд фынёй нёу, – йё былтё мын мё хъусыл 

сёвёрдта Костя. – Хъусыс, райсом исты ёрхъуыды кёндзыстём. 
Ёрмёст – сым дёр макёмён. Хъусыс?..

– Хъусын, – дзуапп радтон ёз.
Ёвёццёгён, мё ныхас ёгёр хъёрёй фёци, ёмё Долётмырзё йё 

лыстёны базмёлыд. Ёнёбары хуыфт скодта.
Мах кёрцы бын аныгъуылдыстём, хъыпп-сыпп дёр нал скодтам.
Райсомёй Костяйён йё пълан цёттё уыд, Долётмырзёйы гыццыл 

хырхимё сусёгёй бабырыдыстём пъолы бынмё... Немыцёй уаты куы 
ничи уа, уёд пъол скъёртт кёндзыстём ёмё радио рахёсдзыстём.

Цалдёр боны фёхуыссыдыстём пъолы бын. Машинётё-иу 
боныцъёхтыл кёдёмдёр ацыдысты, ёрмёст хъахъхъёнёг, цыма 
нын нё фёндтё зонгё кодта, уыйау хёдзарёй никёдём цыд. Куыд-
дёр-иу машинётё феддёдуар сты, афтё-иу афицерты уаты фёмидёг, 
нё фыдёнён-иу радиойы йё куыст скодта. Цавёрдёр зарджыты                           
скъуыддзёгтё, сылгоймёгты, нёлгоймёгты иугай ныхёстё... Цыма 
сын исчи Долётмырзёйы хырхёй сё хурхытё лыг кодта, уыйау 
сё хёр-хёр цыди. Бон-изёрмё ёнёрёнцойё. Изёрёй дёр афтё. 
Куыддёр-иу афицертё уаты дуарёй бахызтысты, афтё-иу радиойы 
ныхас райхъуыст.

Мёсты кодтам. Уёлдайдёр Костя. Фёлё иубон... Хъалагъур та 
иунёгёй баззад. Радио хъёрёй дзургё ныууагъта, йёхёдёг кёртмё 
рацыд ёмё уым цыдёртё архайдта. Уыцы сахат радиойы хёр-хёр 
чысыл фёсабыр. Чидёр дзырдта: «Октябры цытджын революцийы 
фондз ёмё ссёдз азы номыл кадджын ёмбырд нымайын гомыл... 
Ныхасы бар ис мидхёсты хъёбатыр Дзёрёхохты Хадзымуратён...»

Ныннёрыд къухёмдзёгъд. Стёй райхъуыст Хадзымуратён йёхи 
хъёлёс: «Нё бёстёты алы рёттёй мёнмё фыссынц мё раздёры хё-
стонтё... Курынц мё, цёмёй нё зёронд гёрзтё райсём ёмё ёрлёууём 
Гитлеры лёгсырдты ныхмё. Бёргё, фёлё кёстёртё нё разы кёнынц, 
ёгёр, дам, фёзёронд стут... Ёз сидын нё хъёбатыр кёстёртём: цёвут 
фашистон цъаммарты! Мах дёр фёсте нё баззайдзыстём...»

Хъалагъуры уёззау цырыхъхъыты къупп-къупп ёрбайхъуыст хъё-
дын асинтыл, фёмидёг афицерты уаты. Ныхёстё хёр-хёры бын фесты.

Мё фёдыл! – ме уёхск мын ёркъуырдта Костя ёмё пъолы бынёй 
рабырыдыстём.

Уыцы изёр Темырболаты ныккёнды уыди ёцёг бёрёгбон.
– Ёндёр ма цы загътой?

– Ацы ёнаккёгты кёд фётёрдзысты, уый тыххёй ницы дзырдтой?
– Уёдё, зёгъут, немыц Дзёуджыхъёуы не сты, нё?..
Ёмё нё цёмёй нё фарстой сылгоймёгтё.
Дзерассё йёхи нал баурёдта, мё размё ёрбацыд, ныллёг хъё-

лёсёй мын дзуры:
– Кём дё, уый дёр мын куынё загътай...
Иннёрдыгёй мын мё дыс ёривёзта Шмел. Хёрдмё мём скасти:
– Ёз дё никуыдёмуал ауадздзынён...
– Хорз, – йё зёрдё йын алхёдтон.
– Чындз, мё хур, марадз-ма исты радав. Бёрёгбон кёй у, уый дёр 

нё куы ферох, – Дзерассёмё фёдзырдта Темырболат ёмё мын ме 
уёхскыл йё уёззау къух ёрёвёрдта. – Сталины загъдау, уыдзёни 
мах сыхы дёр бёрёгбон...

Декабры дыккаг ёмбисы зымёг йё тёмёны бацыд. Мит уарыд. Бы-
дыртё урс-урсид адардтой. Бёлёсты хихтыл чырс бадти. Ёрёфы сёрмё 
ауыгъдёй лёууыди бёзджын цъёх мигъ. Ныссалдысты фёндёгтё, гыц-
цыл дёттё. Ёрмёст хъёуы куырой йё куыст кодта – ёхсёвёй-бонёй 
зылдысты йё уёззау фыдтё, фыхти, хъуырдухён кодта дон куыройы 
нарёг нучы. Раздёрау бегарайы цыдысты хъёуы цёрджытё сё галуёр-
дётты, сё ифтыгъд хъуццыты фарсмё мигъёй ёмбёрзт Атагъамё. Ластой 
уырдыгёй суг скъолайы кёртмё, стёй та сё хёдзёрттём.

Комендантмё йё фыццаг бонты «уёздандзинадёй» мур дёр ни-
цыуал баззад. Мёсты кодта. Сдзырд ём нал уыд. Тыхстхуыз уыдысты 
афицертё дёр. Ёрмёст уыдон ницы дзырдтой.

Иуизёр мё Костя йемё акодта.
– Иу хъуыддаг ис. Сусёг хъуыддаг, – дардыл райдыдта Костя ёмё 

мын мё цёстытём комкоммё ныккасти. – Зындзинады куы бахауай, 
уёд нё фётёрсдзынё?..

Костя мын ахём ныхёстё кёндзён, ёз уый ёнхъёл нё уыдтён 
ёмё йём хёлиудзыхёй баззадтён.

– Ды мемё куы уай, уёд нё фётёрсдзынён, – ёрёджиау загътон ёз.
Уёдмё Костяйы ёрдхорд Дауиаты Матвей дёр ёрбацыд, мё къух 

мын райста.
– О, Юрик... Сырх Ёфсады командир Бёдтиаты Саламы фырт 

Юрик, – бахудт Матвей ёмё йё хызын ёрёвёрдта. – Авд... Фаг                  
уыдзысты?..– Костямё йе ‘рфгуыты бынты бакасти Матвей.

 – Уыдзысты – дзуапп радта Костя ёмё йё дёлармёй гилдзытё 

скалдта. – Мах уыдзыстём сусёг къорд. Ёнёном къорд. Кёд исты 
саразём, уёд исты дзёбёх ном ёрхъуыды кёндзыстём...

– Сымахмё хёцёнгёрзтё. Ёз та...
– Тыхсгё ма кён, адон нё дыууёйы фаг дёр сты. Куы хъёуа, уёд 

ма ноджыдёр самал кёндзыстём, – загъта Матвей ёмё йё хызынёй 
гранат систа, – Куыд ёхсгё у, уый зоныс?

– Нё зонын.
– Райсом Атагъайы ‘рдём ацёудзыстём, ёмё дё уым ацахуыр 

кёндзынён, – цыма гранаттё ифтындзёгёй базёронд, уый хуызён 
мём уёле дёлёмё ёркасти Матвей.

Иу-цыппар азы хистёр уыдысты мёнёй сё дыууё дёр. Ёмё мыл 
афтё кёй баууёндыдысты, хъёуы лёппутёй уёлдай мён сё къордмё 
кёй бакодтой, уымёй хуымётёджы сёрыстыр уыдтён! Ссардтон ёз 
дёр Атагъайы сындзы автоматы гилдзытё, топпы ёхгёнён ёмё сё 
дыккаг бон Костятём балёууын кодтон.

– Дёумё та цы фёнд и, кёмёй райдайём? – иухатт мё бафарста 
Матвей.

– Дёлё нёхионёй... Мах фрицёй, – дзуапп ын радтон ёз.
Костя мём мёстыгёр каст ёрбакодта:
– Исчи дёр ма ахём ницёйаджы тыххёй йё къухтё чъизи кёны? 

Уёлдёр сёвналын хъёуы, мё хёрёфырт, уёлдёр. Къахы цёфёй 
сёрён ницы тас у. Сёр куы ныццёвай, уёд къёхтё дёр нал фёцёуынц.

Костя уёлдёр кёй хуыдта, уыдоныл та хёст нё кодтам.
Немыц ёхсёвы сё цёфтё аластой. Хъёуыбынты Озречы хъёуы 

‘рдём лыгъдысты, Змейкёйы ёмё Елхоты чи уыди, уыцы немыцёгтё 
дёр. Ёд танктё, ёд сармадзантё, чи фистёгёй, чи машинёты. Зёхх 
сё быны змёлыди. Хид сын нал фаг кодта.

Бонмё бирё нал уыди, афтё куыроймё хёстёг фёндаджы галиу 
фарс акъоппы ёрбадтысты Костя ёмё Матвей. Ёрцёттё кодтой 
гранаттё. Ёз лёууыдтён нёхи тигъыл. Нё каст уыди комендантмё. 
Озречы ‘рдём ын ауылты ёнё цёугё нё уыди. Куыддёр уынджы 
фёзындаид, афтё хъуамё ме ‘мбёлттён фехъусын кодтаин.

Минуттё сахатты дёргъён ныйисты. Бон цъёх нал кодта. Комендант 
нал ёмё нал зынди. Адёргёй мыл ихёнриз бахёцыд. Ёвёццёгён, 
хуыздёр ран нё уыдысты ме ‘мбёлттё дёр, акъоппёй-иу куы сё иу 
сдардта йё сёр, куы сё иннё.

Ёппынфёстаг, боныцъёхты фёзынди коменданты сау рог машинё. 

Ныхасгонд куыд уыдыстём, афтё сём тигъёй мё худ ёртё тылды нык-
кодтон, хёдзары аууон амбёхстён. Машинё суыхсуыхгёнгё мё рёзты 
афардёг. Куыддёр акъоппы бакомкоммё ныххёццё, афтё фёд-фёдыл 
дыууё гранаты фехёлд. Немыцёгты автоматты къёр-къёр сын дзуапп 
радта. Акъоппы былгёрон лыстёг хуырён йё фёздёг скалди.

Аирвёзт комендант. Матвей йё къухы фыдтём дёндагёй фё-
лёбурдга, Костямё уайдзёфгёнёгау бакасти:

– Нё уын дзырдтон, акъоппёй сбырём, зёгъгё. Машинё уынгё 
дёр нал акодтон...

Костя ницы сдзырдта, ёлхынцъёрфыгёй касти, коменданты сау 
машинё Атагъайы сындзы куыд фёцёйзгъордта, уымё. Машинёйы 
фёдыл ёдзынёг кёсгё баззадтён ёз дёр. Уынджы чидёр хъёр кодта:

– Скъола-а!.. Скъолайыл бандзёрстой-ой!..
Адём скъолайы ‘рдём ныххёррётт кодтой. Ёд бедратё, ёд бел, ёд 

сагёйттё. Цёсты фёныкъуылдмё уым балёууыдыстём. Скъолайы 
бинаг рудзгуытёй ёддёмё лёбурдтой арты сырх ёвзёгтё. Сатёгсау 
фёздёгимё. Кёйдёр бедра мё къухты бафтыд.

– Юрик!.. Юрик!.. Рудзгуытём ёгёр хёстёг ма цу, – йё доны                
бедраимё мё фёрсты ёрбазгъордта Дзерассё.

Скъола фервёзт. Адём нёма фёпырх сты, афтё зёхх сё быны 
ныррызти. Ёрёфы хид фаркгай хёрдмё фёцыди.

– Срёмыгътой йё, – загъта чидёр.
– Хуыцау сё фыны дёр макуыуал фенын кёнёд! – йё уёлдзарм 

худёй йё ныхы хид ныссёрфта, хиды ‘рдём касти, афтёмёй йын 
дзуапп радта Темырболат».

VII. ЁХСЁЗ ЦЫРТДЗЁВЁНЫ
Хъёу сулёфыд. Адём сё талынг уёрмытёй рахылдысты, кёрё- 

дзимё хёрзёггурёггаг згъордтой. Уынгты зымёгон уазал дымгё 
кёй къуыс-къуыс кодта, йемё миты хъёпёнтё кёй хаста, уый дёр сё 
ферох. Стёй уынгтё, кёртытё, хёдзёрттё ёфснайынмё февнёлдтой 
– чъырёй цагътой, ёндзёрстой немыцы хъылмайыл. Сывёллёттё 
уынгты зылдысты, къултёй стыгътой немыцаг коменданты ёрт-            
хъирён фыстытё, ракалдтой, цёфты бын чи бамбыди, уыцы гобёттё, 
байтыгътой дуёрттё, рудзгуытё.

Немыцы хёд размё колхозы разамонджытё хёдзёрттыл бай-   

уёрстой похцитё, гутёттё, хицён хёйттёй алы рётты бамбёхстой 
сё трактортёй иуы. Хъёуы баззад цалдёр галы дёр. Ныр уыдон 
фёстёмё ластой колхозы кёртмё.

Ёрёмбырд кодтой тракторы хёйттё дёр. Бафснайдтой сё хицён 
агъуысты. Сыгъдёг ран. Ссыгъдысты хёдзёртты фётёгены цырёгъ-
тё. Куырдадзёй райхъуыст Амыраны дзёбуг ёмё хъёсдарёджы 
ёхсызгон зёлланг.

Хёст хъёуёй адард. Нал хъуысти сармадзанты уынёргъын, автоматты 
къёр-къёр. Нал ластой ёхсёвыгётты немыц сё цёфты хъёуы скъоламё. 
Нал хъуысти уынгты немыцаг куыйты рёйын. Ёрмёст ма хатгай хъёуы 
сёрты уёззау гуывгуывгёнгё ныгуылёнырдём тахтысты нё хёд-
тёхджытё. Сё къухаууёттёй сё фёдыл кастысты хъёуы сывёллёттё.

Ёвёццёгён, уыцы бонты Ставд-Дурты иу хёдзар дёр ахём нал 
баззад, йё сыхёгтём, йё хионтём чи нё фёдзырдта ёмё йе ‘ртё                     
чъирийы чи не скуывта, сё ирвёзынгёнджыты ном зёрдёбын арфётёй 
кём не ссардтой.

Уыди ёртё чъирийы Бёдтиаты фынгыл дёр. Темырболат ныккёнды 
цы бёрёгбоны тыххёй куывта, уый ёрцыди Дзерассёйы хёдзармё 
дёр. Сёрёгасёй баззадысты йё цыппар сывёллоны, йёхёдёг, йё 
сыхёгтё. Ныр кусдзён. Куы бахъёуа, уёд ёхсёв дёр нё бахуысдзён. 
Ницёмёй фегад кёндзёни Харитоны ном. Юрик лёг у ныр. Хистёр 
лёппу дёр цумахъом фёци. Фёзмы Юричы. Ёцёг лёгау фёраст 
вёййы йемё суг ласынмё, хъёллёгъмё. Хуыцауён табу, иу мёлётёй 
уал фервёзтысты. Немыц лидзын кём райдыдтой, уым кёд хёст дёр 
исчердём кёнид. Тиу цы фёци, уый фёци. Сау хъёдгом ныууагъта 
Дзерассёйы зёрдёйы. Юрик хатгай йёхинымёр джихёй куы баз-
зайы, уёд ём афтё фёкёсы, цыма йё фыды хабар зоны ёмё ууыл 
афтё джихёй баззайы. Нё, нё. Хъуамё йё ма зона. Мёнё Харитон 
куы сыздёха, уёд ын ёй уый сабыргай бамбарын кёндзён. Ныр та 
уал... Дзера номёй дзурёд Дзерассёмё. Ныфсён баззад кёстёртён. 
Ахуыр кёнёд скъолайы. Ницёмёй йё бахъулон кёндзён Дзерассё. 
Бакъаддёртё йын кёндзён Харитоны дзаумёттё. Ёнё ёфснайдёй 
йё никуы ауадздзён адёмы ёхсёнмё. Ёгёр къёсхуыртё хёссы 
ёмё... Уёвгё хъёуы лёппутён сё фылдёр афтё къёсхуыртё сты. 
Чи зоны, хёринагёй дёр у, фёлё сё тёккё рёзгёйё сты ёмё... 
Бёдтиатёй хъауджыдёр иннётё дёр цёрвтё ёмё мыдтё куынё 
хёрынц, мыййаг. Бафёраздзысты, исты амёлттё кёндзысты. Кар-

тоф бакёндзысты сё цёхёрадоны. Байтаудзысты кёрётты нартхор, 
хъёдур. Ныссадздзысты настё. Колхоз дёр сё кёд бынтон ёнё хор 
нё ныууадзид. Ноджы адём... Кёрёдзийён хорз сты. Кёрёдзимё 
фёкёсдзысты сё тыхсты сахат. Ёрмёст хёст тагъддёр фёуёд. Нё 
бёлццёттё тагъддёр сыздёхёнт. Афтё куы дзырдтой, бирё нё 
ахёсдзён, зёгъгё. Уёд цёй даргъ ныцци. Немыц ардём галтёй куы 
ёрбацыдысты ёмё фёстёмё хъуццытёй куы фёлыгъдысты. Куыд 
дзурынц, афтёмёй сын кёмдёр Сталинграды бёрзёйсёттён цёфтё 
куы ныккодтой махонтё. Куыд бирё сты! Сё мыггаг куыд ёрёгмё 
скъуыйы?.. Адём хъус-хъусёй алы ныхёстё кёнынц. Кёмён йё сау 
хабар ёмбёхсынц. Кёмёй, ёнё бёрёгёй фесёфти, дзурынц. Куыд 
«ёнё бёрёгёй?» Ау, адёймаг бындз куынё у, мыййаг. Иу уынёг ёй 
куыд нё фёуыдаид. Ёви ахём рёттё дёр ис, писмо кёцёй нё цёуы, 
хабар хёссёг кёцёй нёй? Харитоны афтё фёзмыдтой, цалынмё хёст 
фёуа, уёдмё нёхимё писмо нё ныффысдзынён, зёгъгё. Бакёндзён 
афтё дёр. Мё дзырд куыд фёсайон, зёгъгё, иу хахх дёр нё ныккён-
дзён. Ахём уыд. Иугёр дзырд раттёд, ёндёр...

Хъуыды ма кёны Дзерассё, кёддёр йе ‘мбёлттёй кёмёндёр 
минёвар цыди Озрекмё.

– Ёхсёвёддёйыл цёут? – бафарста йё йё мад.
– Иннётён нё зонын, фёлё ёз ёхсёвёртыл нёхимё уыдзынён, 

– бахудти фырт.
Ёвёццёгён, сё бадт ёгёр адаргъ, фысымтё ныффёрск сты, ах-

сёв уё нал ауадздзыстём, зёгъгё. Сразы сты минёвёрттё, ёрмёст 
Харитон не сразы, райсом мё раджы районмё цёуын хъёуы, зёгъгё, 
рафардёг. Мад ём хёцыд.

– Хорз нё бакодтай, лёппу. Де ‘мбёлтты дё уадзын нё хъуыд.
– Иу хатт мё дзырд куы фёсайон, уёд ёй дыккаг хатт дёр сайын 

хъёуы, – дзуапп радта фырт.
Мад ницыуал загъта. Фырты дзуапп йё зёрдёмё фёцыд.
Фёлё зёрдё зёрдё у. Хатгай нал бакомы зонды коммё кёсын. Ёнё 

бадт байрагау ахёссы адёймаджы ёвёд фёндёгтыл, тыгъд быдырты. 
Цалынмё йё хъару асётты, йё ныфс ахуыссы, уёдмё. Стёй ёнё 
хъусгё кём ис адёмы сусёг ныхёстём дёр. Арёх Дзерассёмё афтё 
дёр фёкёсы, цыма дзы цыдёр ёмбёхсынц. Ёвёццёгён. Ёндёр... 
Гъа, Харитон йё дзырды сёрты ма хизёд, йё цинтё, йё рыстытё 
ныууадзёд хёсты фёуынмё.

Ёфсымёртё та, ёфсымёртё? Уыдон ахём дзырд куы никёмён радтой, 
уёд цы ныхъхъус сты? Ёхсёзёй сё иу уёддёр куыд ницы хабар кёны? 
Ёви афтё ёнхъёлынц, сё мад, сё фыд, сё цыппар хойён сё риуты 
зёрдёты бёсты дойнаг дуртё ис? Аслёнбег та, Аслёнбег... Бинонты 
ныфс. Ёфсымёрты хистёр... Хъуыдинёйы йё хотыл куы фёдзёхста.

Уыцы хъуыдытё тъёнджы мёйы тымыгътау хъуырдухён кодтой Дзе-
рассёйы сёры, Ёрёфы ивылд уылёнтау сёхи хостой зёрдёйыл. Бонёй 
уыйбёрц нё. Быдыры куыст, хёдзары зилёнтё, адём... Уыдон-иу рёстёгмё 
фёуёлахиз сты йё уёззау хъуыдытыл. Фёлё ёхсёв... Уыдонён-иу кёрон 
нал уыд. Саудалынгёй ивтой кёрёдзи. Бафынёй-иу сты сывёллёттё, сыбы-
ртт дёр-иу нал хъуысти сыхёгтёй. Ёрбадт-иу уёд цырагъы мынёг рухсмё 
пецы фарсмё, бавнёлдта-иу, бон ёй кёмё не ‘вдёлд, уыцы куыстытём: 
ёмпъызта лёппуты дзаумёттё, зылди сын сё хёцъил дзабыртём, ёхсадта 
сын сё бызгъуыртё. Фылдёрхатт-иу ыл афтёмёй ёрбабон. Хуыссёджы 
цъыртт-иу нё федта. Боны та ног мёт, ног сагъёстё, ног хабёрттё, ног 
тас. Уыдонёй нё хицён кодта Дзерассёйы хёдзар.

Ёрцёуы зиан. Фёриссынц, суадзынц сё тыппыртё. Рацёуы 
мёй, дыууё мёйы. Сабыргай ёрёнцайы зёрдёйы рыст. Кёуынёй,                           
цёстысыгёй ничима райгас, ничима раздёхт мёрдтёй. Цард мёлётёй 
тыхджындёр у. Фёлё... Алы уынёрмё дёр хёрдмё хау, мёйдар ёх-
сёвты дё бёлццётты сау ёндёргтё дё цёстытыл уайёнт, дё сывёл-
лётты ёнкъард цёстёнгас дё ёдзух, нё фыд кём и, зёгъгё, фёрсёд, 
ёмё сын дё бон зёгъын мацы уёд... Ёрцёуёнт дём хицёнтёй дё 
мад, де ‘ртё хойы. Фёфёрсёнт дё де ‘хсёз ёфсымёрёй. Фёку, фехс 
дё цёстысыгёй дёхи. Сё зёрдётё сын мацёмёй барухс кён. Кёс 
ёнхъёлмё. Афёдз. Фондз азы... Кёдмё хъёуы ёнхъёлмё кёсын?

Хатгай-иу йё ныфс бынтондёр асаст. Хъару-иу дзы нал уыд ёппын-
дёр. Каст уёддёр ёнхъёлмё. Фёрёзта йё зёрдёйы уёззау рыстён.

Цёмёй зыдта Дзерассё, йе ‘ртё фырты сё фыды фёлмён ныхас кёй 
никуыуал фехъусдзысты, уый. Цёмёй зыдта, йё фыд цы хуызён уыди, 
уый зонгё дёр чи нё кёны, уыцы кёстёр фырт Савели дыууиссёдз 
азы фёстё кёмдёр Украинёйы зёххыл кёй ссардзён йё фыды ингён.

Цёмёй зыдта Дзерассё, йё фаззон ёфсымёр, мады зёнёджы 
хистёр Аслёнбег Ленинграды бынмё 1943 азы 18 январы карз тохты 
йё туг кёй ныккалдта, писмотё фыссыныл кёй нал уыди, уый.

Кёнё Хасанбег. Уый иу уад бёргё скодта. Беслёны станцёмё 
йё размё фёфёдис сты Хъуыдинё ёмё Агнессё. Цалдёр минуты 

алёууыд поезд, стёй кёугё фёуагъта мад ёмё хойы. Фёцыдаид 
ём, йё фазыл дёр ём фёбырыдаид Дзерассё. Нё йё базыдта. Нё 
базыдта, Хасанбегён уый йё фёстаг балц кёй уыди, уый дёр. Стёй 
– Венгрийы Балатоны цадмё хёстёг карз хёстытё. Уым знаджы 
бомбёйы маргёйдзаг схъисёй йё цард аскъуыд дыккаг ёфсымёрён.

Цёмёй зыдта Дзерассё, йё хъёлдзёг, йе ‘мгаруарзаг ёфсымёр 
Туземц Курскы горёты бынмё цы тыфылты бахаудта, уый. Зёхх 
ёмризёджы рызти танктё, хёдцёугё сармадзанты бын. Немыц сё 
уды быцъынёг тыдтой, Сталинграды бынмё сыл цы стыр бёллёхтё 
ёрцыди, уыдонён ног «Тигртёй», ног «Пантерётёй» дзуапп раттыныл.

Сыгъдысты мёнёуы ёнёкарст хуымтё, фыхтысты цёугёдёттё, 
пиллон арт уагътой немыцаг танктё.

Фёсыкк та знаджы ныббырст, сё сёр, сё фат нал ёмбёрстой, 
афтёмёй фёстёмё лыгъдысты Гитлеры ёфсёдтё.

Уёлёхохёй рацыд уыцы хёстытёй Дыгуры сахъ лёппу Туземц 
дёр. Стёй Белоруссийы фёззыгон уазал къёвдатё, цёугёдон Сошмё 
хёстёг Новоссловскы хъёу, 1943 азы ноябры мёй. Тугкалён хёстытё. 
Уым хъёбатыры мардёй фёмард Дзерассёйы ёртыккаг ёфсымёр 
Туземц. Хъахъхъёдурмё хабар фехъусын кодта йё белорусаг хёстон 
ёрдхорд Василы бинойнаг.

Марды хабар нё хъёр кодтой мад ёмё фыдён. Басусёг ёй кодтой 
Дзерассёйё дёр.

Ёнхъёлмё касти Дзерассё йё цыппёрём ёфсымёр Мёцыхъомё 
дёр. Касти, фёлё... Ёфсёддон службёйы уыд уый хёсты размё. Хъуамё 
цалдёр боны фёстё сыздёхтаид ёфсадёй, фёлё йё хёст ёрёййёфта 
паддзахадон арёнтыл. Йёхи цёстёй федта, немыцаг хёдтёхджытё нё 
хъёутыл бомбётё куыд калдтой, уый. Уёззау хёстыты фёцыд фёстё-
мё суанг Днепры былмё. Уым йё сармадзантёй дёрён кодта немыцаг 
танкты, фистёг ёфсёддонты. 1942 азы 10 июны Днепры доны был 
фёмарди хистёр сержант Дыгуры Дазойы цыппёрём фырт Мёцыхъо.

Фёндзём Коля хуынди. Коляйё баззади ёнустём. Хёрз ёрыгон 
ма уыди. Скъоладзау. Йёхи фёнд атардта – ацыд йё хистёрты фёдыл. 
Бафтыдта йё азтыл. Бацыд ёфсёддон скъоламё, ёрмёст ёй каст нё 
фёци – се скъолайы курсанттё ёхсызгон бахъуыдысты, Новороссийскы 
бынмё цы хёстытё цыди, уым. Уырдыгёй сёрвыста йё фыццаг писмо. 
Стёй Мёздёг, Мёлгъёвёджы рёгътё, Ёрыдон, Хъёдгёрон. Карз 
хёстытё. Йё мад, йё фыды абёрёг кёныны рёстёг дёр ын нё фёци.

Иу фёззыгон изёр Быдыры Хъахъхъёдурмё ёрыхъуыст Коляйы 
сау хабар. Не схъёр кодтой уый дёр мад ёмё фыдён, ёрмёст хионтё 
цалдёрёй фёдисы ацыдысты. Фёзылдысты Хъёдгёроны алывёрсты, 
акъоппытыл, ныккёндтыл, фёфарстой хъёуы, адёмы. Ницы базыдтой. 
Ницы ссардтой.

– Хуыцау ёй мёнг хабар фёкёнёд. Вёййы, ахём хабёрттё арёх 
вёййы. Уыйбёрц дзыллётё сыстадысты, ёмё се ‘ппётыл кёй цёст 
аххёсдзёни, – зёрдётё сын ёвёрдтой Хъёдгёроны хистёртё.

Ёвзёр хабар уыди ёхсёвы ёфсымёр Махарбегёй дёр. Стёй 
ёнёнхъёлёджы ёфсёддон рынчындонёй писмо сёрвыста, хёсты 
фёстё уёззау цёфтёй фёзынд йёхёдёг дёр.

Нё фехъуыст Хъёдгёроны зёрётты куывд Хуыцаумё. Нё фёзынд 
Коля. Нё фёзындысты йё цыппар хистёр ёфсымёры дёр. Хёст 
кёмдёр Германы ёлгъыстаг зёххыл йё уд систа. Цёуинаг чи уыд, 
уыдон сыздёхтысты сё хёдзёрттём. Урссёртёй. Сё хъёдгёмттё 
нёма байгас сты, афтёмёй. Уыдис ма хъёуы, бёлвырд хабар кёмёй 
нёма уыди, ахёмтё. Ёрмёст уыдон иу хёдзарёй фёндзгай ёфсы-
мёртё нё уыдысты.

Иубон Хъуыдинё йё тиу Ёндрушамё асидт, хибарёй йын загъта:
– Адём сё бёлццёттён куывдтё кёнынц. Фынджыдзаг сын чи скодта, 

ахёмтё дёр къаддёр не сты. Мах дёр исты хъёудзёни... Ёрмёст мё 
удёгасёй нё... Зонын ёй, цыдёр мё ёмбёхсут... Ёмбарын ёй мё удёй...

Тиуён йё зёрдёйы тугтё ныккалдысты, йё чындзён ма зёрдётё 
ёвёрдта, сомытё кодта, ахём хабарёй исты куы уаид, уёд ёй ёз дёр 
зонин, зёгъгё.

– Зёгъ нёхионтён, мё удёгасёй мын сё сёфтыл мачи баныма- 
йёд, – куыдта Хъуыдинё.

Хъуыдинёйы цёстыты уыйбёрц рыст, уыйбёрц тас уыди, йё 
ныхёстё афтё сыгътой зёрдё, ёмё сын тиу нал бафёрёзта, азылд 
иннёрдём, мё кёуын куынёуал бауромон, зёгъгё, цыдёр ёфсёнттёй 
йёхи асайдта. Сырдтой йё Хъуыдинёйы ныхёстё: «Мё удёгасёй 
– нё...»

Тади мад. Тадысты хотё. Раджы бахуым кодтой Хъахъхъёдуры 
бынмё зёронд акъоппытё. Раджы байгас сты кёддёры хёстонты 
дудгё хъёдгёмттё. Ёрмёст зёрдёйы цъёх артёй сыгъдысты фондз 
уёззау хъёдгомы. Нал сын бафёрёзта Хъуыдинё. Иу фёззыгон ёх-
сёв ма йё цёстытё байгом кодта, акаст уаты къуымты. Никёй федта, 

афтё бирё кёмё фенхъёлмё касти, уыцы фондз фыртёй. Стёй арф 
ныуулёфыд ёмё ууыл аскъуыд рыст зёрдё.

Дыккаг бон Дыгуры Дазойы кёртёй рахастой ёхсёз сау цырты.
Хъахъхъёдуйрёгтё бирё диссёгтё федтой сё царды. Авдён кём 

вёййы, уым чырынён дёр ёнё уёвгё нёй. Ёрцыди зиантё хъёуы. 
Уыдис ахёмтё дёр, иу хёдзарёй уыцы иу бон дыууё цыртдзёвёны 
кёд рахастой. Фёлё ёхсёз. Ахём бон сыл никуыма скодта. Ахём 
ёбуалгъ бёллёх сыл никуыма ёрцыди. Ёмё хъёуёй фёсте ничиуал 
баззад. Ногёй – зёрондёй, чызгёй – лёппуйё, суанг ма скъоладзаутё 
дёр. Ёрцыдысты алы хъёутёй хёстёджытё, хёрёфырттё, уыдоны 
хёстёджытё, хъёуы хицауад, ахуыргёнджытё.

Уыцы райсом хур не скаст. Арв сёхгёдтой бёзджын цъёх мигътё. 
Хъёуы сёрмё ёрхауынёввонг ауыгъдёй лёууыдысты. Бёлёсты цъуп-
пытыл ма цы иугай бур сыфтёртё уыди, уыдон уазал зёхмё згъёлдысты. 
Ныхъхъус Туацъёйы йё уынёрёй Хуымёллёджы дон. Кёд сылгоймёгты 
уынгёг хъарджытём ныхъхъус? Кёд адёмы хъыгмё ныссабыр? Кёд 
бёлёстён дёр сё иугай сыфтёртё цёстысыгтё басгуыхтысты?

Лёууынц Дазойы цыппар чызджы сё мады чырыны уёлхъус. Сё 
сауты. Ныффёлурс сты фыр куыдёй. Сё рустём сё нё бауагътой 
ёвналын. Нё цыди уый Дазойы зёрдёмё. Зыдтой йё чызджытё 
ёмё, кёд сё зёрдётё фёйнёрдём тыдтой, кёд сыл сё бирё рыстытё 
удисджытау ёртыхстысты, уёддёр сё фыды ныхас схистёр кодтой. 
Нё бацыдысты зёронды зёрдёхудты.

Лёууыд хъёуы хистёртимё Дазо дёр. Уымё цыдысты адём, 
уымён кодтой тёфёрфёс. Лёууыд. Ёрмёст кёугё нё кодта. Иуёй, 
ирон ёгъдау, иннёмёй, иу цёссыджы цъыртт нал баззад йё цёстыты. 
Цыфёнды тыхлёмёрст сё куы кодтаид, уёддёр дзы иу цёстысыг нал 
ёрхаудаид. Ныддур и зёрдё. Рафёлдёхтысты йё фондз цёджындзы. 
Ахуыссыд йё къонайы арт. Ахём уёззау бон ыл никуыуал скёндзён. 
Иу бонваг ма уёддёр куы суаид. Райсом хёдзар афтидёй куы аззайа, 
Хъуыдинёйы фёлмён ныхас йё хъустыл куынёуал ёруайа, йё фыртты 
размё уынджы тигъмё куынёуал ацёуа, уёд иунёгёй, чызджытёй 
йё куыд ничи фена, афтёмёй йёхиуыл фёкёудзён. Фёхойдзёни йе 
‘намонд сёр тымбыл къухёй. Ныр та уал... Утёппёт дзыллётё уый 
зиантём ёрцыдысты. Уый зиантыл кёуынц.

Кёстёртимё хибарёй лёууынц Дзерассёйы ёртё фырты – Шмел, 
Гришё ёмё Савели. Юричы йе ‘фсёддон службёйё нё равдёлди. 

Бирё дзёбёхтё зонынц сё мадымадёй. Уёлдайдёр Шмел. Дыууё 
азы бёрц фёцахуыр кодта Хъахъхъёдуры скъолайы. Ёфснайдёй, 
сыгъдёгёй йё дардта Хъуыдинё.

Сё сёртё сё риутыл ёруагътой ёртё ёфсымёры. Чидёр сё кё-
мёндёр амоны:

– Харитон ёмё Дзерассёйы лёппутё...
– Цёттё лёгтё. Бирё зынтё федта Дзерассё. Бирё тухёнтё. Ныр 

ын мёгуырёй тас нал у. Ёнхъёлдён, уыдонмё дёр Харитонёй куы 
ницы хабар уыди?

– Нё уыди...
Дыууё лёгён ууыл ахицён сё ныхас. Цымё чи сты, зёгъгё сём 

аивёй акасти Шмел. Никёй дзы базыдта.
Куыдтой сылгоймёгтё. Чидёр дзы йё хъарёджы Дазойы кой 

кодта. Нымадта лёппуты нёмттё. Кёмдёр адёмы ёхсён сусёг куы-
дёй куыдтой Дыгуры лёппуты сусёг уарзёттё. Чи зоны, ахём дёр 
дзы уыд, Хъуыдинёйы хуызён йё уарзоны сёфт кёй нё уырныдта. 
Абонмё йё сусёг уарзондзинад сыгъдёгёй чи фёдардта.

О, ирон ёфсарм... Сылгоймаджы сыгъдёгдзинад... Цымё цы уыдаид, 
Хъуыдинёйы сусёг чындзёгтё йё чырыны уёлхъус куы ёрлёууы-
даиккой ёмё адёмы раз сё сусёг уарзондзинадыл куы басастаиккой, 
уёд? Чи бафёрёзтаид уыдоны тёригъёдён? Уёддёр ёфсарм... Ным-
мёлён дын ма уёд!

Каст никёмёуал уыд. Хистёртёй иу марды уёлхъусмё бацыд, йё 
худ систа, акаст ёрцёуёг адёммё ёмё загьта:

– Нё хъёубёсты номёй ёз арфё кёнын, абон йё дзёбёх бинонтё 
чи ныууагъта ёмё Дазойы ёнёкёрон хъыгыл чи хъыг кёны, уыдонён 
се ‘ппётён дёр. Бёргё, абон уё Дазо йё фондз фырты чындзёхсёвтём 
куы ёрхуыдтаид... – ныхасгёнёг ферхёцыд. – Фёлё сын дунейы фарн 
хуыздёр амонд нё саккаг кодта. Хёрз ёрыгёттёй сё цард нывондён 
ёрхастой нё Райгуырён бёстёйы сёраппонд. Сё фондз сау цыртдзёвёны 
сын абон ахёсдзыстём Дазойы хёдзарёй. Сё мад Хъуыдинёйы цыртд-
зёвёнимё. Фидар адёймаг уыд Хъуыдинё. Бирё фенхъёлмё касти йё 
хъёбултём. Басыгъд, мёгуыр, уыдоны мётёй, ёмё йын абон зёгъём 
фёстаджы фёндараст. Йё чырыны уёлхъус ёз нё хъёубёсты номёй 
дзырд дёттын ацы дзыллёты раз: никуы ферох кёндзыстём Аслёнбеджы, 
Хасанбеджы, Туземцы, Мёцыхъойы, Коляйы рухс нёмттё. Ныр та ны-
хасы бар дёттын нё сыхаг, кёрдзыныхъёуккаг Дзамболаты-фыртён.

Ныхасгёнёджы фарсмё ёрлёууыд бёрзондгомау къёсхуыртё лёг. 
Уый дёр йё худ систа, йё урс-урсид сёрыхъуынтё йё ныхыл ёркалдысты.

– Ныххатыр мын кён, – уынгёг хъёлёсёй загъта уый ёмё Хъуы-
динёйы мёрдон цёсгоммё ныккасти. – Нырмё дё кёй никуы бабёрёг 
кодтон, уый тыххёй. Кём цардтё, уый зыдтон. Бирё хёттыты ёрцыд-
тён уё дуёртты. Федтон, уё бёласы бын иунёгёй куыд бадтё, уый. 
Нё дём бауёндыдтён. Тарстён, дё фырттёй мё куы фёрсай, уымёй. 
Ныххатыр мын кё... Ныр дын ёй ацы адёмы раз схъёр кёндзынён. 
Дё хистёр фырт Аслёнбегимё иумё уыдыстём хёсты. Ленинграды 
фронты. Блокадёйы. Тох кодтам горёт блокадёйё суёгъд кёныныл. 
Цы дын зёгъон дё фырт Аслёнбегёй? Зёгъдзынён дын, нё бата-
льоны командир цы дзырдта, уый: «Кёд ёгас баззайём, уёд хёсты 
фёстё ацёудзынён Ирыстонмё. Ссардзынён, Аслёнбег, дё мады. 
Ныккёндзынён ёй мёхи мадау мё хъёбысы ёмё йын зёгъдзынён: 
«Бузныг. Ёгайтма ахём фырт схъомыл кодтай. Мах Аслёнбеджы 
хуызён лёппуты фёрцы фёуёлахиз стём нё цыфыддёр знагыл».

Нал федта уый дёр Уёлахизы бон. Аслёнбегимё иумё фёмард сты 
иу бон. Ёз ёрёджы уыдтён Ленинграды ёмё, Аслёнбег кём ныгёд и, 
уыцы ёфсымёрон ингёнёй сластон сау сыджыты дзёкъул. Ардём куы 
цыдтён, уёд дзы иу армыдзаг мемё рахастон... – Дзамболаты-фырт йё 
худ кёмёдёр радта, йё хёлафы рахиз дзыппёй къухмёрзён бастёй 
систа, йё баст ын дёндагёй райхёлдта, чырынмё ёргуыбыр кодта, 
ёмё сыджыт Хъуыдинёйы нывёрзёнмё ныккалди. – Аслёнбеджы 
сыджыты хайё. Дё мады хъёбысау дын фёлмён уёд...

Сылгоймёгтё сё кёуын нал баурёдтой. Сусёг куыдёй куыдтой 
нёлгоймёгтё дёр.

Дзамболаты-фырт кёй хуыдтой, уымён йё пъалто йё галиу уёхс- 
кёй ёрбырыд, йё хёдоны афтид дыс ауыгъдёй лёууыди.

Мыггаджы номёй ёрцёуёг адёмён арфё ракодта Дазойы кёстёр 
ёфсымёр Ёндруша.

– Ёххёст кёнын мё чындзы фёндзёхст, – загъта Ёндруша йё 
ныхасы кёрон ёмё йё риуы дзыппёй систа цавёрдёр гёххёттытё. 
– Цалдёр азы сё не схъёр кодтон. Сыгътой мын мё зёрдё. Мё буар 
ёгасёй дёр. Посты хицау, хъёусоветы сёрдар ёмё ёз – ёндёр сё 
ничи зыдта. Цалдёр хатты ахъавыдтён, ме ‘фсымёрён сё зёгъон, 
зёгъгё, фёлё мё Хъуыдинё бакъуылымпы кодта, лёппутёй исты 
ёвзёр хабар куы уа, уёд ёй мё удёгасёй ма схъёр кён, зёгъгё. Ёмё 

ныр... – Ёндрушайён кёуындзёг йё хъуыр ахгёдта, йё бон зёгъын 
ницыуал баци. Йё къух зыр-зыр кодта, афтёмёй гёххёттытё Хъуы-
динёйы уазал къухтыл ёрёвёрдта ёмё гуыбыр-гуыбыр иуварс ацыд.

– Гёххёттытё дёр ын йемё ёвёрынц? – бафарста чидёр йё сыхаджы.
– Ёвёццёгён, – дзуапп радта сыхаг. – Цы ма дзы кёнынц...
– Дазойы ныр ницыуал хъёуы. Бирёйы фаг нал суыдзён. Гёххётт 

фырт нёу, мё лымён лёггаг.
– Уый афтё у, фёлё... Пенси, ёндёр... Хёдзары лёппу куы и. Ас-

лёнбеджы иунёг фырт.
– Ёнё гёххёттёй дёр сыл баууёнддзысты.
– Ёууёндгё бакёндзысты, фёлё... Нё сё зоныс, цалынмё ногёй 

гёххёттытё ёмбырд кёной, уыдон районмё ёрвитой...– цыдёртё 
ма зёгъын уыди дыккагён йё зёрды, фёлё йын йе ‘мбалы цонгыл 
чидёр фёхёцыд, иуварс ёй акодта.

Мард рахастой. Мыггаджы чындзытё. Уёлдай кадён. Рахастой 
ёхсёз цыртдзёвёны дёр ёд сау тырысатё.

...Дзерассё ёхсёвы йё цёгаты баззад. Бон гёзёмё цъёхтё кодта, 
афтё фестад, уёлмёрдты балёууыд. Ихёнриз кодта. Ёртёфстысты 
йыл йё рыстытё. Йё уёраджы сёртыл ёрхауд йё мады ингёны раз, 
уазал сыджытыл йё къухтё авёрдта, цыдёртё дзырдта йё былты 
змёлдёй. Йё дзырдтё йёхимё дёр нё хъуыстысты. Скасти йе ‘фсы-
мёрты цыртдзёвёнтём. Сыстад цудтытёгёнгё, бацыд йё фаззон 
Аслёнбеджы цыртдзёвёнмё. Ныттыхсти йыл. Ногёй та фемёхст 
йё кёуындзёг: «Куыд нё фёсайдтат, куыд... Мах та уём ёнхъёлмё 
кастыстём... Нё сёртё уё бёрзёндты хастам... Цы зёгъдзынён нё 
фыдён, Аликён? Ёз сын зёрдётё куы ёвёрдтон... Куы никёцёй 
зыны уыцы лёг дёр. Иумё уыдыстут, куы дзырдтой чидёртё. Куыд 
ныхъхъус дё? Куы ницы мём дзурыс?»...

Ницы дзырдта Аслёнбеджы уазал цыртдзёвён. Ёдзёмёй лёууы-
дысты иннётё дёр. Дымгёмё змёлыдысты сё сау тырысатё. Бон 
цъёхтё кодта. Мигъёмбёрзтёй. Уазал ёмё хъуынтъызёй.

VIII. НЫХАСЫ БАР
Фыссёджы зын фёндёгтыл бирё алыхуызон адёймёгтыл сём-

бёлдтён. Афтё уыди, цалынмё ацы фыстыл кусын нёма райдыдтон, 
уёдмё дёр.

Дзерассё мын цалдёр хатты ской кодта: «Уёхи Хёмысиаты дёр 
дзы афёрс. Уёхи Хёмысиат дёр хорз зоны уыцы хабёрттё»...

Зын ссарён нё уыд нёхи Хёмысиат. Иу уынджы схъомыл стём Хё-
мысиатимё. Уый нё, фёлё ма нё фыдёлтё иу артёй дих дёр уыдысты. 
Ставд-Дурты Икъатём куы смой кодта Хёмысиат, уёд дёр сём бирё 
хёттыты сёмбёлдтён. Ныр дёр мын ставддуртёгтё ракёнынц мё хойы 
хорзы кой, йё уёздандзинад, йё хёларзёрдёйы хабёрттё. Цы йё сусёг 
кёнон, ёхсызгон мын вёййы йё хорзы кой. Мё цёстытыл ауайынц йё 
дыууё кёстёр ёфсымёры. Ханджери ёмё Хъазджери. Уёлдайдёр Хан-
джери. Хёсты хёд размё йё службё фёци взводы командиры хёдивёгёй 
ёмё йын, хёст цы бон райдыдта, уыцы бон бинонтё ёрхастой. Дыккаг 
бон фёстёмё акодтой нё сыхы лёппуты фидауц, йё бакаст дёр лёджы 
аргъ кёмён уыд, уыцы Ханджерийы. Ацыд йё цёгатмё чындз дёр.

Йё цёгатёй хёрз афтидёй баззади Хёмысиат. Нал сыздёхт                
уымён дёр хёстёй йё лёг. Ёртё сидзёр сывёллоны мадёй баззади 
Икъаты хёдзары.

Сё хъысмёт цёмёйдёр ёмхуызон рахаста Дзерассё ёмё Хёмы-
сиатён. Чи зоны, уымён афтё ёнувыд уыдысты кёрёдзиуыл. Чи 
зоны, уымён афтё хёларёй цёрынц абон дёр. Стёй канд сёхёдёг 
нё – сё цот дёр.

Хёмысиаты Дзерассёйы хабёрттёй куы фарстон, уёд йё цёсгом 
ныррухс, зёрдиаг улёфт ныккодта:

«Адёймаг фидар у. Хатгай ёхсёв куы райхъал вёййын, мё цард 
мё цёстытыл куы ауайы, уёд дисы бафтын: куыд сын ныффёрёзтон, 
куыд уёззау, куыд ёнёхатыр уыдысты... Ёвёццёгён, ёрмёст ёз куы 
уыдаин уыцы зынты, уёд сын нё бафёрёзтаин.

Фёлё... Адём хёрз стёмтёй фёстёмё ахём уавёры уыдысты. Ёмё-иу 
ёппёты фыццаг мё цёстытыл ауад Дзерассё. Йё фондз ёфсымёры, йё лёг, 
йё тиу. Цыппар лёппуйы. Мёнён ма мё чызг пъолтё уёддёр расёрфы... 
Уый та... Алцы дёр йёхимё касти. Раст зёгъын хъёуы, дыууё хистёр 
лёппуйы – Юрик ёмё Шмел, – сё бон цы уыди, уымёй сёхи фёстёмё 
ницёмёй ластой. Фыды мур сыл нё уыди, мёгуыр. Нёхёдёг дёр хуыздёр 
нё уыдыстём, фёлё нё сывёллёттё... Быдыры нын цы къёбёры муртё 
лёвёрдтой, уыдон сын изёрёй немё хастам. Дзул дёр дзулы хуызён куы 
уыдаид – йё фылдёр мёгъёлдайы ссадёй конд. Сау-сауид. Изёрёй-иу сё 
нёхимё куы ёрхастон, уёд сывёллёттём бакёсын – сё цинён-иу кёрон 
нал уыди. Охх, цы бонтё ныл уыд, цы! – йё улёфт аныхъуырдта Хёмысиат 

ёмё дзырдта дарддёр: – Хъуыды ма кёнын, иубон Уёлбылы хуымты ру-
вынмё уыдыстём. Изёрдалынгтём фёрывтам. Куыддёр нёхимё рараст 
стём, афтё хёринаггёнёг нё размё фёци. Баурёдта нё Дзерассёимё. 

– Афтёмёй бирё фаг не суыдзыстут... Фёйнё комдзаджы уёддёр 
скёнут, – загъта сылгоймаг ёмё нын нё къухты дзулы къёбёртё 
фёсагъта.

Ёз сагъдауёй баззадтён. Йё къёбёр йё къухы, афтёмёй ёнцад 
лёууыд Дзерассё дёр.

– Ёз... Ёз бахордтон, – тыххёйты ма сфёрёзтон ёз.
– Федтон уё... Уё дыууёйы дёр. Уё дёлёрмтты сё куыд амбёхстат, 

уый дёр, – загъта ма хёринаггёнёг ёмё тагъд-тагъд ацыд.
– Ды дёр?..– бакастён Дзерассёмё.
– Ёз дёр, – йё мидбылты мём зына-нёзына худт бакодта Дзерассё.
– Цёй, уёдё нё ком суадзём.
– Суадзём, – сразы Дзерассё, ёмё нё дыууё дёр мёгъёлдайы 

дзулёй адджын рустё ныккодтам.
Нё хёрзгёнёгён фёстёдёр йё хёс мёгъёлдайы дзулёй нё, фёлё 

урс дзулёй бафыстам. Хёст куы фёци, уёд нё дыууё дёр колхозы 
дзулгёнджытёй куыстам ёмё йын йё сывёллётты цалдёр хатты 
барёвдыдтам. Цы дын ёй сусёг кёнон, нёхицён дёр-иу дзы аззади, 
рынчын сывёллёттён дёр-иу дзы авёрдтам.

Зын куыст уыд дзулгёнёджы куыст. Алцы дёр нёхимё касти – 
голджытё хёссын, ёнтуан кёнын, хыссё змёнтын, дзултё пецёй 
исын... Ёхсёвыцёстёй сыст ёмё уырдыгёй ёмбисёхсёвтём. Нё 
къёхтыл-иу нал лёууыдыстём. Ёртёфондзыссёдз дзулы... Иуёй-
иу бонты уымёй дёр фылдёр. Алы дзул дёр – нымады. Хъёуы цал 
цёрёджы уыди, уал цёсты. Уал ныхасы. Уёдё нё размё чи куыста 
ёмё, йё къухтё кёй нё лёууыдысты, уый тыххёй йё куыстёй кёй 
систой, уыдон дёр ёнцад кём бадтаиккой. Хёлёг нём чи кодта, нё 
бынёттём чи хъавыди, ахёмтё дёр куыд нё разындаид хъёуы. Худён 
дёр сыл нё уыди. Иуёй, хёсты фёстёйы уёззау азтё, иннёмёй та, 
дзулгёнёны йёхёдёг чи нё акуыста, уыдонмё ёнцон ёмё пайдайы 
куыст касти.

Никуы ныл фёгуырысхо хицауады зёрдё, кёд сём исты ныхёстё 
хастёуыд, уёддёр. Махёй фылдёр дзы ничи фёкуыста. Ёгады цыдёй 
дзы нё рацыдыстём. Рёстёг та, куыд загътон, афтёмёй уёззау рёстёг 
уыди. Картофкъахёнты, нартхортонёнты-иу ныл ахём замантё скодта, 

ёмё-иу бон-сауизёрмё уыцы фёззыгон уазёлтты нартхор тыдтам, 
ёхсёв та цырагъы рухсмё тынд нартхорён йё хъёллёгъ карстам. 
Цырагъы рухсмё. Хёлынбыттыры ныв цы фанартыл вёййы, ахём-иу 
даргъ хъилыл ёрцауыгътам, афтёмёй. Хёцъил дзабырты. Уазал ёртёхы. 
Райсомёй-иу ныл халас ёрбадти. Къёмдзыгёй-иу нал зындыстём.

– Рынчын дёр арёх кодтаиккат, ёвёццёгён. Ахём уавёрты... – 
мёхи нал баурёдтон ёз.

Хёмысиат мём дисгёнёджы каст ёрбакодта, бахудт:
– Рынчын?.. Ёмё кёй ёвдёлд рынчын кёнынмё? Нё сывёл-

лёттёй, куыстёй нё рынчынмё не ‘вдёлди. Ёрмёст-иу зымёгон... 
Уёвгё сылгоймёгтён, хёдзары зилёнтё йёхимё кёмён кастысты, 
уыдонён сё зымёг дёр къаддёр фыдёбойнаг нё уыди. Сывёллётты 
бызгъуыртё хистёрёй кёстёры рагъмё кёрд, лёгуёрдонёй суг лас. 
Стёй лёвёрттё... Хёсты чи уыд, уыдонён. Къуымбил цъындатё, 
ёрмкъухтё, кёрцытё, къуымбил хёдёттё...

Хёмысиат цёуылдёр аджих, бахудти:
– Ёдылытё дёр куыд нё уыдыстём... Иу зымёгон ёхсёв арты 

мынёг рухсмё бадын ёмё мёхинымёр хъуыдытё кёнын: «Цёй 
ёмё ацы хатт та къуымбил хёдон нёхионтёй искёй номыл арвитон. 
Цынё вёййы, чи зоны, ёмё йыл сёмбёла. Куынё сёмбёла, уёддёр 
ёй уадз ёмё уый номыл фёдарой...»

Фыццаг ёй нёхионы номыл ёрвитынмё хъавыдтён, стёй мём ёндёр 
зонд ёрцыди – сырх ёндахёй йыл бахуыдтон: «Бёдтиаты Х-йён. Дзера».

Схастон ёй Дзерассёмё. Цёмёдёр гёсгё ныл худёг бахёцыд, стёй нё 
худын кёуынмё рахызт. Дзёбёх фёкуыдтам. Нё зынтыл, нё тыхстытыл.

Хёмысиат йё цёстытё доны разылдта, иуварсырдём азылд, цыма 
йёхицён дзырдта, уыйау ныллёг хъёлёсёй загъта:

– Ёд авдёнтё быдырмё кусынмё чи цыди, ахёмтё дёр нём уыди. 
Хистёртё сё нё уагътой, фёлё сём чи хъуыста. Изёрёй-иу сын сё 
авдёнтё галуёрдётты ёрластой хъёумё. Мах цы, мах кусынхъом 
уыдыстём ёмё куыстам, фёлё зёрёдтё, сывёллёттё... Базыртё сыл 
базад, мёгуыр. Иннёты разёй згъордтой. Чи – бёгъёввадёй, чи – йё 
фыды ёмпъызтытё хёлафы.

Хъёуы хъус-хъусёй дзырдтой, Дзерассёйы тиу Саламёй ёвзёр 
хабар уыди, зёгъгё. Тарст уыдтён мёхёдёг дёр ёмё дзы Дзерас-
сёйы бафёрсын нё бауёндыдтён. Ёрмёст ын иухатт Юрикёй 
раппёлыдтён:
7 Мах дуг №10 2023

– Юрик мё кём фены, уым мыл ахём цинтё ныккёны, ёмё диссаг. 
Скъладёй зад сцёйхастон. Уый кёцёйдёр мё размё февзёрд ёмё 
мын мё голлаг тыххёй байста. Йё кёстёртыл куыд ёнувыд у, уый 
дёр уынын, ёмё мын, бауырнёд дё, тынг ёхсызгон у...

Дзерассё исдугмё ницы дзуапп радта, стёй ёрёджиау афтё:
– Бёргё, йё бон истытё куы уаид... Фёлё нырма...
– Зёрдё йын хорз и, дёхи фёндиаг схъомыл уёд.
– Бузныг. Раст зёгъын хъёуы, хъаст дзы ницёмёй кёнын. Рёдау 

у йё цёст – искёй уёлхъус балёууын, искёмён исты аххуыс кёнын. 
Исчи йём ёрбадзурёд, ёндёр нёхи хъуыддёгтё дёр фёуадзы.

– Уыдон иууылдёр дёуёй цёуынц Дзерассё. Хи мады рёвдыд 
дёуёй зоны.

– Мё удёгасёй йё мадёй сидзёр нё ныууадздзынён, – цыма мё 
разы сомы кодта, уыйау арф ныуулёфыд Дзерассё. Саламы кой нал 
скодта. Нал ёй бафарстон ёз дёр. Искёй рыст зёрдёйы къахын мём 
аив нё фёкасти. Уёлдайдёр, хорз кёй зыдтон ёмё мё зёрдёйён 
адджын чи уыди, ахём адёймаджы.

Дзерассёмё куы хъусай, – Иры дзыхъхъы Ставд-Дуртёй рёсугъд-
дёр хъёу никуы ссардзынё. Хёмысиатён ёрмёстдёр Ставд-Дурты 
кой скён, ёндёр дын хъёуён йё иу кёронёй иннёмё се ‘ппёты дёр 
фёнымайдзён, иу фыдзёрдё адёймаг дёр дзы не ссардзён. Диссаг 
макёмё фёкёсёд уый. Дзерассё ёмё Хёмысиатён сёхи удты                                                                                                                 
сыгъдёгдзинад ёмё уёздандзинад у уый. Ставд-Дурты та бирё ис, 
Хёмысиат ёмё Дзерассёйы зёрдёбын ныхёстён цардёгас ёвди-
сёнтё чи у, ахёмтё.

Мёнё дзы иу хёрз чысыл цёвиттон.
Ставд-Дуртёй немыцы куы фётардтой, уымёй иу афёдз ёмё 

ёрдёджы бёрц рацыд, афтё Уёлёсыхы зёронд устытёй иу цыдёр 
гёххётты фёдыл хъёусоветмё ёрёфтыд. Сёрдары уатмё куы бацыд, 
уёд исдугмё сагъдауёй баззади, сдзурын дёр ницыуал сфёрёзта, 
афтёмёй феддёдуар. Сёрдар ма йё фёдыл бёргё рауад, фёлё йын 
йё дымгё дёр нал раййёфта. Сахаты ёрдёг дёр нё рацыд, афтё ус 
лёфлёфгёнгё сёрдары уаты смидёг.

– Бахатыр кён... Ферох мё...– загъта зёронд ус ёмё йё дёлармёй 
зёронд газеты тыхтон райста, арёхстгай йё стъолыл ёрёвёрдта. – 
Хуыцау хорз, гёххётт мё бахъуыд, ёндёр... Мёрдырох мыл бахёцыд. 
Бахатыр кён, дё хорзёхёй...

Зёронд ус гёххётт райхёлдта. Сёрдар цъёх-цъёхид авгёй конд 
чернилёдон куы ауыдта, уёд фестад, ныддис кодта:

– Нё чернилёдон... Кём ёй ссардтай?
– Нё цары, – дзуапп радта зёронд ус. – Ёмбёхст уыди...
– Куыд?..
– Уыцы ёнаккёгты ёрбалёбурыны хёдразмё дёумё ёруадтён. 

Зёгъын, нё лёджы тыххёй дё афёрсон. Кёд, йёхёдёг ёгас нал у, уёд-
дёр большевиччытимё уыди ёмё... Гъемё, дзёгъёл цыд фёдён. Ам уё 
никёйуал ёрбаййёфтон. Фёзылдтён къуымты. Иунёг ацы чернилёдон 
ма уёртё уыцы рудзынджы тарвазыл лёууыди. Ацы хъамылы хуытён, 
зёгъын, ёвгьау у, ёмё йё нёхимё ахастон, цары йё сусёг ран бамбёхстон.

– Ёз та, зёгъын, кёд ёй... Куыд сё схуыдтай? Уыцы хъамылы 
хуытё ахастой, – бахудти сёрдар.

– Кёй ахастой, уыдон сё фарсы тёнёгёй бёргё фесты, – тызмёгёй 
загъта ус ёмё гом рудзынгыл Ёрёфы доны ‘рдём акаст.

IX. ЦАРДЁЙ БАФСЁДУТ...
Атагъайы ‘рдыгёй мигъ ёрбацыд. Бёзджын цъёх мигъ. Фёрв 

бёлёсты цъуппытыл йёхи ёруагъта. Йё уазал комытёфёй ёрбау-
лёфыд хъёуыл. Уайтагъд лыстёг сёлфынёгёй фемёхст. Нал банцад 
суанг изёрдалынгтём. Дзерассё горётмё нал ацыд. Уёвгё афтё 
цыдёй рацыд: изёрмё куынё сыздёхон, уёд-иу мём уё зёрдё ма 
‘хсайёд. Ёмё ёцёг йё зилёнтён се ‘мбис дёр нё фёци. Фыццаг 
иуцасдёр кёрты астёу фёлёууыд, цёмёй райдайын хъуыд, уый нё 
зыдта. Йё къёхтё йё цёхёрадонмё ахастой. Йё сывёллётты дарёг... 
Цынё-иу дзы бакодта! Цынё-иу дзы ёрзади!.. Хъонтхорайё райдай 
ёмё нартхоры онг. Картоф, хъёдур, настё, цывзытё. Йё пъамидортё 
та... Уынынмё-иу сём цыдысты сыхёгтё. Кёнё уыцы сёрыйас сау 
булчъытё, цёхёратё, уырыдзытё... Сывёллёттё дёр се ‘мгъуыдёй 
раздёр кусыныл уым фёцалх сты. Уагёр ма сём, Дзерассёйён йёхи 
куыд фёндыд, йё къухтё афтё куы хёццё кодтаиккой. Тугыл ас- 
къуыдаиккой уёд. Фёлё – кём бонрёфты, кём боныцъёхты, кём 
мёйы рухсмё. Уёддёр ёй никуы фёсайдта, никуы йё бафтыдта 
сыхёгты цёсты. Ёхсынёнтё-иу хъахъхъёнджыты лёуд кодтой йе 
‘рбацёуынмё каурёбынты. Сё уёззау сёртё-иу ныгуылёнырдём 
къулёй баззадысты. Кёнё настё... Уыдон зёххыл бирё нё фёрёзтой 

– уайтагъд-иу  каутём схылдысты, уым иу сё уидёгтыл ёрцауын- 
дзёг сты, сё фёныкхуыз лёгъз  буарыл-иу хуры тынтё хъазыдысты. 
Кёддёр ын йё фыд Лазо быдыры хъуыдыды нартхор ёртыдта.

– Кёсыс, гыццыл гагийау ёй фёлмён хъёццулы куыд батыхта. 
Мёнё уый – йё хъёццул.  Уый та – йё зёлдаг коцора, – загъта фыд 
ёмё нартхоры цъёх сыфтё йё къухты ныкъкъёс-къёс кодтой, йё 
урс-урсид нёмгуытё зёлдаджы бынёй ракастысты. 

– Ёмё йё чи батыхта? – фыдмё хёрдмё скасти Дзерассё. 
Фыд ын йё дёрзёг къух йё къёбёлдзыг сёрыл ёрхаста, кёдёмдёр 

ёдзынёг касти, афтёмёй загъта:
– Зёхх, мё гыццыл хур, зёхх... Адёмён уый у сё дарёг…
Нё бамбёрста уёд йё фыды ныхёстё гыццыл Дзерассё. Ёрмёст йё 

зёрдёйы баззадысты. Бамбёрста сё фёстёдёр. Уёлдайдёр хёсты уёззау 
азты. Быдыры хор хёстон адёмёй хёдзёрттём куынёуал ёнтысти ёмё 
адёмён сё цёхёрадётты ёфсиртёй алчидёр путы уёз куы кодта, уёд.

Къёхтытёй, ёнёфснайдёй лёууыди ныр Дзерассёйы цёхёрадон. 
Нартхоры хётёлтён сё бындзёфхёдтё кёрчытё скъахтой ёмё сё 
уидёгтё гомёй лёууыдысты. Каурёбынты зёронд пысырайы бын 
таугёрдёгыл ёвзист ёртёхтёй йёхи ёрёмбёхста райсомы халас. 
Кауыл ауыгъдёй баззадысты насы хус сыфтё. Ёддаг кауыл кёйдёр 
хуытё сёхицён дыууё раны фёндаг ёрбакъёртт кодтой. Сызмёстой, 
сфёйлыдтой картофы хуым. Бынтон ёдзёрёг хуыз ём фёкасти йё 
цёхёрадон. «Нё, нё, афтёмёй дё нё ныууадздзынён», – загъта йё-
хинымёр ёмё халамёрзён рахаста, ныххафта бырёттё, фётыдта 
зёронд пысыратё, хёмпёлгёрдёг. Ёрёмбырд сё кодта иу ранмё, 
бандзёрста сыл. Стёй, бырётты сау фёздёг хёдзары ‘рдём куы фёкъул 
ёмё, Атагъайё цы цъёх мигъ ёрбацыд, уыимё куы баиу, уёд каутём 
бавнёлдта. Бампъызтытё, бадзёбёхтё сё кодта. Уым ёй ёрёййёфта 
сёлфынёг. Куыд ныххуылыдз, уый зонгё дёр нё бакодта. Ёрмёст 
уарыны уазал ёртёхтё ныхёй уырдыгмё куы рафёдис кодтой, уёд 
йёхи сраст кодта, арвмё скасти. Цъыф йё къёхтыл рахаста. Артмё 
ма иу каст фёкодта. Хуылыдз пысыраты бын цалдёр раны арты сырх 
ёвзёгтё хъазыдысты. Фёздёг, цыма мигъты уазалёй тарсти, уыйау 
йёхи ныллёг ёруагъта. Ёрёфы ‘рдём азылд.

Нё равдёлд Дзерассёйы йё дзаумёттё раласынмё. Уёвгё сё 
цёмёй раивтаид, уый дёр нё уыд хёдзары. Ныссёрфта йё туфли-
ты цъыфтё. Бацыд хёдзармё. Фёзылд къуымты. Ракалдта, кёддёр 

зынаргъёй кёй фелхёдта ёмё ныр искёмён лёварён дёр чи нал 
бёззы, уыцы хёррёгътё. Схызти хёдзары цармё. Фёзылди йё сусёг 
ёвёрёнтыл. Разынд уым дёр   кёддёры мёгуыр царды ёвдисёнтё. 
Ракалдта уыдон дёр. Ахаста сё цёхёрадоны бырёттём. «Курын дё, 
Хуыцау… Афтё ма банхъёл, мё мёгуыры бонтё мё рох фесты», – 
йёхинымёр загъта ёмё йё буар ныддыз-дыз кодта. Ралыгъд артёй. 
Сарайы бын ёй ёрбаййёфта сыгъды хус смаг. Артёй хъуыст цавёрдёр 
сёртёг къёрццытё. Цыма зёронд бызгъуыртё, дзабырты зёрёдтё 
сё кёддёры хицауы фёдыл гёрёхтё кодтой.

Тагъд-тагъд ныххызти Дзерассё пъадвалмё. Ратылдта боцкъатё,  
стыр аг, рахаста дурынтё, зёронд арынг. Ныхсадта сё. Райсом куы 
ёрбарухс уа, уёд фёдзурдзён йё сыхёгтём, байуардзён сё. Уёртё 
скъёты дуармё ёфснайдёй чи лёууы, уыцы хъёдын сагёйттё, хала-
мёрзёнтё, белтё, къахён, хъёсдарёг, дыууё фыййаджы, лёгуёрдоны 
дыууё цалхы ёд сёмён, хосы мёкъуыл, хъёллёгъы рагъ... Бёргё, 
хъёуён се ‘ппётыл куы аххёссид, ницы сын бавгъау кёнид. Сыхаг 
та сыхаг у. Хуымётёджы нё баззади: бёлас куы афёлдёхы, уёд йё 
сыхагыл банцайы... Зёгъдзён сын: «Мё номыл сё фёдарут. Ёндёр уын 
мё боц ницы у. Цардёй бафсёдут»... Зоны йё, сылгоймёгтёй исчи йё 
цёссыг нал бауромдзён. Нал бауромдзён йё цёссыгтё Дзерассё дёр.

Сёлфынёг не ‘нцад. Мигъы тёнёг фёлмы сё фёздёг калдтой 
цёхёрадоны бырёттё. Сарайы ёмбёрзёндурты къуырф былтёй 
уырдыгмё хауынц уарыны ёртёхтё. Кёрт дондзёстытёй байдзаг. 
Сырддонцъиуты цъыбар-цъыбур цёуы скъётёй, сарайы царёй. Кул- 
дуары сёрмё зёрватыччыты ахстёттё сёхи бакодтой, ёмё дзы чи 
куыд ёдзёсгомдёр у, афтё ёхсёвёй-бонёй хъармы бады. Нё сё уарзы 
уымё гёсгё Дзерассё. Уалдзёг зёрватыччытё куы фёзынынц ёмё сё 
фатеры бадджытимё куы стох кёнынц, уёд зёрватыччыты фарс фё-                                                                                                                              
вёййы. Расуры магусаты. Иу хатт. Дыууё хатты. Стёй сё зёрватыччытё 
сёхёдёг ныхъхъуытты уадзынц – самайынц ног ахстёттё. Сёрд-сёрд-
дёргъы тынуафёгау сисынц хъёуы сёрмё кёртыты, рудзгуыты сёрмё. 
Тёхгё куы фёкёнынц, уёд та... Сё хъёр, сё хъёлёбайё сё базоны 
Дзерассё. Цыма сё алы цъипп-цъиппёй, сё алы базыры змёлдёй дёр 
хёрзбон фёзёгъынц. Цыма, фёстёмё та нё ардём хъёуьы, зёгъгё, 
фёдзурынц. Цыдёр ёнкъарддзинад ныууадзынц сё фёстё.

Хуымётёджы не ‘рбалёууыдысты Дзерассёйён зёрватыччытё 
йё зёрдыл. Ёртёхдзысты та фёстёмё. Уалдзёг йё тёккё цёхёр 

калгёйё уыдзён, афтё. Ёрмёст Дзерассёйы ам нал ёрёййафдзысты. 
Нал сыл бацин кёндзён. Нал сын фёсурдзён сё фатеры бадджыты. 
Чи зоны, ёндёр исчи сё размё куы рацёуа, уёд джихёй аззайдзысты. 
Сёхирдыгонау бафёрсдзысты, ам цы хёларзёрдё адёймаг царди, 
уый кём и, зёгъгё. Цы дзуапп сын ратдзён, йё бёсты сё размё чи 
рацёудзён, уый? Ныллёгъстё йын кёндзён, ныффёдзёхсдзён ын, 
мё бёсты-иу сыл дзёбёх бацин кён, зёгъгё.

Йё дзауматё йё уёлё бахус сты Дзерассёйён. Сё ныххуылыдз 
сын куыд нё базыдта, сё бахус дёр афтё. Ёрбадти хъёдын асинтыл. 
Ёрлёмёгъ сты йе уёнгтё. Ёртёфстысты йыл йё зынтё, йё рыстытё.

«Цы бакуыстай, Лёппу? Дё мады хёрзтё ёндёр цёмёй бафыстаис, 
уый дын нё уыди? – йёхинымёр хёцыди Дзерассё йё хистёр фырт 
Шмелмё. – Цы мын и горёты? Кёй дзы зонын? Мё царды фылдёр 
ёмбис кёимё арвыстон, уыдонёй мё цёмён байуёрстай? Уёд та 
исчи дё фыды номёй дуар ёрбахоста... Чи рацёудзён йё размё? Чи 
йын ратдзён ёгъдау?»

Ёмё кёдёмты нё ахастой йё хъуыдытё Дзерассёйы. Зыдта, уыцы 
уынаффё Шмел иунёгёй кёй нё бакодтаид, уый. Гришё дёр горёты 
фатерджын куы сси, уёд мады баййардта, цом ёмё уал горёты дёхи 
аирхёфс, зёгъгё. Уёлё Савели дёр йе скъола каст фёци. Мёздёджы 
‘рдём ёй кусынмё арвыстой ёмё... Юричы дёр ма сёхирдыгёй фё-
кодтой. Мёскуыйё ардём Шмелмё уый дёр ёххёст нё фёкасти, 
ёмё ма мыггаджы хистёрты дёр йёхирдыгёй фёкодта.

Мад къёрттёй цъула не ‘ппёрста. Ёмё уёд фырт ёндёр фёнд 
ёрхъуыды кодта. Куыддёр сё цёхёрадон ёфснайд фесты, афтё иубон 
йё мадён загъта:

– Гришёйы фатерён ёртё чъирийы куы скёнис... Йё сыхёгтёй 
худинаг у.

– Скёндзынён... Мёхи зёрды дёр и, – бахудти мад, – кёдмё 
хуыздёр уыдзёни?

– Ацы сабатмё, – дзуапп радта Шмел. – Истёмё дём фёкёсын 
хъёуы?

– Уый фаг суыдзынён...
Сабаты уёззау хуын сласта Дзерассё йё астёуккаг фырт Гришёйы 

фатермё. Ёрхуыдтой хёстёджыты. Сёхи базонгё кодтой сё сыхёгтён.
Дзерассёйы зёрдёмё фёцыди фырты фатер. Горёты сёрмё. Терчы 

рахиз фарс. Кёрт. Даргь бёлёстё. Хъёд – хёстёг. Ёппётёй хуыздёр 

та... Хёдзар скёнынён дзы замманай фадёттё. Нырма сё бон ницы 
бауыдзён, фёлё фёстёдёр... Сабыргай дзы истытё сараздзысты. Иу 
кёрты цёрдзысты. Уёрсты ном сыл не сбаддзён.

Сыхы уасджытёй чидёр бафынёй, бон ёрбацъёх, уый та йё уа-
сынёй уынг йё сёрыл систа.

– Гъы, куыд у, дё зёрдёмё цёуынц дё фырты галуантё? – кёрты 
раййёфта Шмел йё мады.

Дзерассё бахудт:
– Кёд дзы уё бон исты скёнын бауа, уёд хорз. Науёд уыцы                            

къуындёджы... Куыдтё дзы цёрдзыстут?
– Нарты таурёгъты, сё быны тёрхъусдзарм, сё уёлё дёр тёрхъус- 

дзарм кёмён уыд, уыцы бинонты хабар ма хъуыды кёныс? Дёхёдёг 
мын ёй куы дзырдтай, – бахудт Шмел.

– Дзырдтон. Фёлё уый кёддёр уыди... Ныр ёндёр цёрдтытё 
кёнынц адём, – дзуапп радта мад ёмё цёмёдёр гёсгё цёхёрадоны 
къуымты йё цёст ахаста. Йё сусёг улёфт аныхъуырдта. – Дыууё 
тёрхъусдзармы хабар дё зёрдыл кёй бадардтай, уымёй бузныг. Уар-
зондзинад кём нё уа, уым цард дёр нёй.

Фырт мадён нё хъёр кодта, Гришёйён уыцы фатер рёстёгмёйы 
цёрёнбынат кёй уыди, уый. Мад та фыртёй басусёг кодта, кёд ёгас 
горёты уымёй рёсугъддёр зёххы гёбазён ссарён нё уыд, уёддёр 
Ставд-Дурты дымгёйён йё иу ёрбадымды аргъ дёр кёй нё уыди, 
уый. Суанг ма сё уасёджы уаст дёр. Уый ёмё дын сёхимё хъёуы – 
уасджытёй иу ныууасёд, ёндёр хъёу иу кёронёй иннё кёронмё зард, 
базырты тъёпп-тъёпп фесты. Кёнё Ёрёфы зард... Атагъайы сёрты 
нёргё-уыраугё фёцёйтёхы, куы та авдёны зарёгау – фёлмён ёмё 
зёрдёйыл тыхсаг.

Нё загъта мад йё фыртён, афтё раджы йё чи сыстын кодта, уыцы 
хъуыдытё дёр. Цёмён сыстырзёрдё сты фёсивёд хъёуыл? Цёмён 
лидзынц алырдёмты? Ахуыргонд кёй сты, уымён? Ёмё хъёуты 
ахуыргонд адём нё хъёуы? Уыйбёрц машинётё, уыйбёрц диссёгтё... 
Уыдонён лёг нё хъёуы? Стёй адём се ‘ппёт дёр горёттём куы фё-
лидзой, уёд ма сё хёсгё та чи кёндзён? Быдырты чи кусдзён? Мёнё 
сёрд пъамидортё тонынмё ёхсгёуадёй горётёй чи ёруайы ёмё 
ёмбисбон ёд дзаг чыргъёдтё фёстёмё лидзёг чи фёвёййы, уыдон? 
Гъе, кённод сын цы загъдёуа, кёд зёхх дуцгё хъуг нёу. Райсомёй йё 
иу дыгъд ёркён, ёмё дын изёрёй дё тёккё хёдзармё ёхсыры дзаг 

бедра ёрбалёууын кёндзён. Йё размё цёуын дёр нё хъёуы. Ёрмёст 
фёлмён бандоныл йё быны ёрбад, ёмё йё дымст фёдджытёй хъарм 
ёхсыр фемёхсдзён. Бедрайы бын ныцъцъёлланг кёндзён... Бёргё, 
бёргё... Афтё ёнцонёй куы уаид алцыдёр. Фёлё, йё фыд Дазойы 
загъдау, зёхх адёймаджы, кусёг лёджы хидёй цёхджын у. Кёстёртё 
та дзы лидзгё кёнынц. Кёдём? Стёй... Искуыдёрма адёймагён йё-
хицёй искуыдём фёлидзён и? Скёндзён ахём заман, ёмё фёстё-
мё здёхдзысты. Зёххён ныууадзён нёй. Ныр та уал... Ёвёццёгён,                 
рёстёджы ныхмё ныллёууён нёй. Цард йёхионтё домы...

Сёмхёццё-иу, ныссуйтё-иу йё хъуыдыты Дзерассё. Зёххыл рай-
гуырд. Зёххы куыстыл сахуыр. Зёххы сойё схъомыл кодта йё цыппар 
сидзёры, ёмё йын зын уыд, иуёй-иутё йыл афтё стырзёрдё кёй 
кёнынц, уый. Зыдта йё, йё удёй йё ёмбёрста. адёмён се ‘ппётён 
хъёуы цёргё кёй нёу, уый. Фёлё, йё фыды фёдыл уалдзыгон хъарм 
ауёдзы фыццаг къахдзёфтё чи акодта, уыдон та, уыдон? Чи зоны, 
рёдийы. Нё, нё! Зёххы тыххёй рёдийён нёй. Зёххардыстён, зёгъ-
гё, дзы уымён сомы кёнынц. Хуыцауёй куыд сомы кёнынц, афтё.

Фёлё уёддёр мады зёрдё... Ныццёвы ёндёрырдём. Иу фёлмён 
ныхас, иу фёлмён бахудт, ёмё кёрцфёлдёхт фёвёййы. Лёппуты 
цинёй атайы. Йё зынтё, йё рыстытё цыдёр ёрбавёййынц. Цёй 
зёхх ёмё цёй хъёу! Лёджы сёр кём бахъёуа, лёг хъуамё уым уа. 
Кусдзысты. Куыстыл сё ахуыр куынё хъёуы, мыййаг. Ёрмёст сын 
хёст ма уёд. Ёрмёст дзёбёх уёнт. Кёрёдзиуыл стырзёрдё ма суёнт. 
Адёмыл сёхи макуы атигъ кёнёнт... Йёхёдёг та... Йёхи ницыуал 
хъёуы. Цы фёцарди, уымёй фылдёр нал фёцёрдзён. Хъахъхъёнд-
зён лёппутён сё фыды къона. Рёстёг-иу сын куы фёуа, уёд-иу ёй 
абёрёг кёндзысты. Цы сём уа, уымёй-иу ёй арёвдаудзысты. Цас ёй 
хъёуы! Стёй сёхицён дёр цот фёзындзён. Уыдон дёр базондзысты, 
сё фыдёлтё кёцёй рацыдысты, уыцы къуым. Куы рахъомыл уой, 
уёд-иу се ‘мбёлттён сёрыстырёй зёгъдзысты: «Мах нё фыдымадмё 
цёуём. Ставд-Дуртём...»

«Адон Лёппуйы лёппутё сты. Адон та – Гришёйы, Савелийы», – 
амондзён сё йё сыхёгтён ёмё худдзён йё цёстытёй. Иу ёнцъылд 
дёр нал аззайдзён йё фёллад цёсгомыл...

Дзерассё, цыма йё тарф фынёйё фехъал, уыйау хёрдмё фёхаудта 
– Лёппуйы хъёлёс йё хъустыл ёрцыд:

– Дё къах дё мидёмё куынёуал хёссы. Ёнхъёлдён, ёмё горёт 

дё зёрдёмё фёцыд, – бахудти Шмел. – Ныртёккё та нё уайдзёфты 
бын фёкёндзынё: «Бёлёсты бынтё къахт цёуылнё сты? Иу хуым дзы 
цёуылнё бакодтат? Уёртё уыцы пысыратё цас ракёрдинаг уыдысты?..»

– Бёгуыдёр. Ёви сём ме ссыдмё ёнхъёлмё кастыстут? – загъта 
Дзерассё ёмё та ногёй кёрты къуымты йё цёст ахаста.

– Зёгъын, дё зёрдёмё куынё фёцёуа, уёд ёй дзёгъёл ра-                      
къах-бакъах цы кёнём...

– Уёдё уын ме ‘фсон ма фёуёд. Тынг дзёбёх ран у.
– Дё зёрдёмё цёуёд, ёндёр иннётё мур дёр ницы сты. Мур 

дёр! – мады йё хъёбысы акодта Шмел ёмё уынгмё азгъордта.
Уыцы бон нал фёзынд. Ёрмёст, дыккаг бон изёрёй дыууё уёзласён 

машинёйы кёрты дуармё куы ёрлёууыдысты, уёд уынгёй бахъёр кодта:
– Уазджытё... Дуар бакёнут, Бёдтиатё...
Йё зёрдё куыд нё тыдта Дзерассёйён, машинётёй йын йё 

дзаумёттё хёдзармё иугай хёссын куы байдыдтой, уёд. Ёрмёст 
уёд бамбёрста, Лёппу йё знон райсом афтё цёмён ракъах-бакъах 
кодта, уый. Цы ёрцыди, уый бамбёрста. Йё бон ницы баци сдзурын 
– кёуындзёг хъуыр ахгёдта. Цудтытёгёнгё бацыд хёдзармё. Бахауд 
сынтёгыл.

Дыккаг бон, цыма ныхас бакодтой, уыйау иу иннёйы фёдыл гёп-
пытё систой Гришёйы фатермё: Дзерассёйы фыдыфсымёры лёппу 
ёд ус, йёхи хо ёд лёг, хёстёджытёй горёты чи царди, уыдонёй 
цалдёр. Ёд хуынтё, ёд зёрдёлхёнёнтё. Чидёр ма дзы сывёллоны 
хъазёнтё дёр ёрбахаста. Ома, ёртё фырты цы хёдзары вёййы, уым 
иуафон сывёллонён ёнё фёзынгё кём и, зёгъгё. Цинтё, арфётё 
систой Дзерассёйён. Цыма уёларвёй ёрхауд. Цыма йё рагёй нал 
федтой. Бынтон диссаг та уый уыди: Дзерассёйён йё хуыцауёхсёвтё 
уарын байдыдтой. Суанг ма сё гёххёттыл дёр ныффыстой.

– Нёхицён дёр дзы иу хуыцауёхсёв ныууадзут. Хёдзар куы стём, 
– хъазгёйё загъта Дзерассё.

– Уый дёр нын хъуыдыгонд у, – дзуапп ын радта йё фыдыфсымё-
ры лёппу. – Алы мёйён дёр йё фёстаг хуыцауёхсёв дёу фёуёд...

– Уёдёмё афтё: Дзерассё хистёр у, ёмё йын мёйы фыццаг хуы-
цауёхсёв раттём, – загъта хойы лёг.

Сразы сты сиахсимё. Дыууё нал загъта Дзерассё йёхёдёг дёр.
Уазджытё кёртмё куы рахызтысты, уёд чидёр хъёрёй загъта:
– Кёсут-ма, ног мёй!

Иууылдёр арвмё скастысты.
– Мёй, дам, ног куы вёййы, уёд ёй цы уавёры фенай, уыцы уавёры 

уыдзынё ёнёхъён мёй, – загъта сиахс.
– Дзерассё, дё сиахс цы зёгъы, уый бамбёрстай? Ёнёхъён мёй 

дё хёдзары дзаг фынджы уёлхъус куыд бада, афтё йё фёнды, – ных-
худти фыдыфсымёры лёппу, – раст дё бамбёрстон?

– О, фёлё ... Иунёгёй нё. Ды дёр мемё.
– Разы дён. Дыгуры мыггаг сиахсён хорз сты.
Хъёлдзёгёй, разыйё ацыдысты уазджытё. Иуцасдёр сё фёдыл 

кёcгё баззад Дзерассё. Уынджы тигъёй куы фёаууон сты, уёддёр 
ма cё худын хъуыст.

«Цёй, кёд мё былёй нё аппариккой», – загъта йёхинымёр Дзе-
рассё ёмё арвмё скаст. Мёй ёвзист ёхсырфау ауыгъдёй лёууыди 
хёхты сёрмё.

– Уарыны мёй, – скарста Дзерас сё.
Райсомёй кёрты цыдёртё куыд ёфснайдта Дзерассё, афтё сыхёг-

ты къёбёлдзыгсёр чызг йё уёлхъус алёууыд.
– Нана дын ёй ёрбарвыста, – йё сатёгсау цёстыхаутё стыбар-ты-

бур кодтой, афтёмёй Дзерассёйы къухты фёсагъта тёбёгъы хъарм 
картофджын.

– Дё нана дё хуртёй бафсёдёд. Фёлёуу, тёбёгъ ахёсс, –                             
ныррухс Дзерассёйы цёсгом, ёмё хёдзармё атагъд кодта. Уайтагъд, 
дысонизёр ын цы къафеттё ёрбахастой, уыдонёй дзаг тёбёгъимё 
фёстёмё фездёхт.

– Нанайён-иу бузныг зёгъ, – чызджы фёдыл ма адзырдта Дзерассё.
– Зёгъдзынён, – уынгёй ма ёрбайхъуыст чызджы хъёлёс.
Ёнёхъён къуыри йё сёр схъил кёныны бон дёр нё фёци Дзе-

рассёйы. Кём чъырёй цёгъдын, кём дзауматё равёр-бавёр, кём 
ёфснайын. Сыхёгтё дёр ёнё ёрбауайгё, ёнё афёрстытё гёнгё 
кём уыдаиккой. Цыбыр дзырдёй, хъёумё ныууайыны рёстёг ын 
нё фёци. Афтёмёй та хъёуы йё хёдзар... Хёрзаг ёнёфснайдёй йё 
ныууагъта Лёппу.

...Ёмё ёрцыд. Бады ацы уаргё бон, уал азы йё къахвёдтёй чи 
баихсыд, уыцы хъёдын асинтыл. Сё цъёх фёздёг кёлы цёхёрадо-
ны бырёттён. Ныххуылыдз сты уарынмё, фёлё сё зынг хуыссын 
нё комы. Раздёрау, куы иу ран, куы иннё ран сирвёзынц йё сырх 
ёвзёгтё. Ёрбатахт кёцёйдёр сырддонцъиу. Фёмидёг зёрватыччы 

ахстоны. Мёллёг цъиу-цъиу кёны уырдыгёй, йё гыццыл сау цёстытё 
зынджы стъёлфёнтау судзынц. Цытё дзуры – Хуыцау йё зонёг. Кёд 
ын уый дёр афтё дзуры: «Ам лёуу... Кёмён нё уадзыс?..» Кёд ма 
мын уый дёр мё мастыл цёхх кёны?

«Дё зёрдёйё мын ёнцон у? – цыма цъиуимё ныхас кёны, уыйау 
фёрсы йёхи Дзерассё. – Мёнё цёджындзыл цы зёгёл къуырд и, уый 
уыныс? Уёдё уымёй райдай ёмё уартё цёхёрадоны ёддаг кёрон сё 
бур сыфтёртё иугай кёмён згъёлынц, уыцы бёлёстёй фёу, – мё фы-
дёбон дзы кёуыл нёй, ахём дзы не ссардзынё. Мёнё цыхцырджытё 
кёй ёхсынц, уыцы дойнаг дуртё дёр. Се ‘ппёт дзурын куы зониккой, 
уёд мын, ёвёццёгён, мё зынтё, мё тухитё, мё судзгё цёссыгтё 
нымад дёр нё фёуаиккой. Кённод ма мын иу гыццыл гёбаз ссар мё 
кёрты, мё цёхёрадоны, мё асины къёхтыл, мё цёстысыгтё кёй нё 
басыгътой. Фёлё ныр... Ёрцыдтён ма сём хёрзёхсёв зёгъынмё. Чи 
зоны, фёстаг хатт... Уал азы ёнхъёлмё кёмё фёкастён, уый ёвастёй. 
Уый нё бафёрсгёйё. Уё, мё фёрстё йын ёрбайхёлой, ацу ёмё ма 
‘рцуйы фёндагыл чи ацыд».

Фётарст Дзерассё йё фёстаг ныхёстёй. Уал азы йёхицён цы 
ныфсытё февёрдта, уыдон ныр уыциу калд ныккодтой. Зёрдёйы 
тугтимё. Фёстаг рухсы цъырттимё. Исдуг цы фёци, уымён ницыуал 
бамбёрста. Цыдёр фёци уарыны ёртёхты уынёр. Хъыпп-сыпп дёр 
нал райхъуыст сырддонцъиуёй.

Кулдуары дёргъвётин къёс-къёс ёмё Куыдзиаты Федусяйы 
хъёлёс баиу сты:

– Кём дё? Мё цёстытё дём куы ныуурс сты. Стёй сыдёй дёр 
нё мёлыс?

Дзерассё фестъёлфыд. Сыстад.
– Мёлынмё мё не ‘вдёлы, зёгъгё дын раджы куы загътон, – ёнё-

бары бахудт Дзерассё ёмё йё къабайы фёдджитём ёркасти. – Мёнё 
ацы хуызёттёй?

– Ёри-ма, кёд каст уыдонмё у, уёд – загъта Федуся ёмё Дзерас-
сёйы фёдджимё ёргуыбыр кодта.

Дыууёйё дёр къёмдзыджытё сыгъдёг кёныныл балёууыдысты.
– Ёмбал ма дзы хуыздёр цы вёййы... Мё рёзты ёрфардёг. Дзургё 

дёр мём не ‘рбакодта. Афтёмёй нын иу хёдон дёр уёрёх уыд, – дуар 
дёр не ‘рбахоста, уе ‘зёр хорз дёр нё загъта, афтёмёй йё уайдзёфтё 
йёхицёй фёраздёр сты Ёлбегаты Сонайён. – Ёз дзы нымады нал 

дён, нё? Дё сёрмё нё нал хёссыс, нё? Горёты кинотё дын дё сёр 
разилын кодтой, нё?..

– Фёлёуу-ма, дёхи йыл цъиуджын карчы цёф цы ныккодтай? – 
Дзерассёйы фарс фёци Федуся.

– Ды дё дзыхыл хёц. Дёумё мё нёма ёвдёлы. Кауы сёрты куы 
ёрбахъёр кодтаис, уёд де ‘рдёг ахаудаид?

Кулдуар та ёрбайгом. Цыма искёдём хъуызгё кодта, уый хуы-
зён сарайы бынмё ёрбахызт Гёгкуыты Мырзиат. Йё галиу дёларм 
гёххётты тыхтон. Цыдёр дзы дёлёмё цъыкк-цъыкк кодта.

– Верычкё мын ёй загъта... Гъемё... Къёбёр конд нём ницы фёци, 
фёлё цыхт ёмё кёрдзын... Нартхоры кёрдзын. Цыхт дёр... Абон ёй 
бацахстон, – гёххётты тыхтон йё дёлармёй райста Мырзиат ёмё 
йё ёнё иу уайдзёфёй Дзерассёмё радта.

Верычкё ныффёрск:
– Ёз дё ахсёв иунёгёй нё ныууадздзынён. Кёнё нёхимё цом, 

кёнё та ёз ам баззайдзынён.
Алырдыгёй йём фёлёбурдтой. Сона сё басабыр кодта:
Уадзут ёй иунёгёй... Нырма уый бирё хъуыддёгтё и. Иу ёхсёвы 

фаг ма суыдзёни. Райсом та... Бон цёуы ёмё фарн йемё хёссы.

* * *
Уый дёр уыди ёрёгвёззёджы. Иуизёр Дзерассё йё хистёр фырт 

Шмелён афтё:
– Лёппу, уыцы адёмёй худинаг у, хёрзаг ма зёгъой, иу агурёг, 

иу уёздан зёгъёг нын куыд нёй...
Лёппу уёлдай ницыуал загъта мады фёндоныл, балхёдта кусёрттаг 

ёмё арвыста, йё мадыфсымёртыл ын тохы зарёг чи скодта, уыдонмё. 
Ёрхуыдта сыхёгты, хёстёджыты.

Дардыл хъуыстгонд уыд Заманхъулы адёмон зарёггёнджыты 
къорды кой уыцы бонты. Хёсты ёмё фёллойы хъёбатырты тыххёй 
бирё рёсугъд ёмё зёрдёмёдзёугё зарджытё скодтой. Фыдёлтёй 
куыд баззад, афтё бирё хъёутём ахастой сё зарджытё. Бирё арфёйы 
ныхёстё фехъуыстой адёмёй.

О, рухсаг ёрбауой, кёддёр уыцы хъёбатыртыл ахём зарджытё 
чи скодта! О, бирё фёцёрой, ныр дёр йё зёрдёйы рёсугъддзинадёй 
бирёйы нёмттё рёсугъд ёмё ёнусон чи кёны!

Уыдонёй иутё уыцы фёззыгон изёр хуынды уыдысты Бёдтиа-

ты Дзерассёйы хёдзары. Уёздан ирон лёгтё Зёнджиаты Уырысби,                   
Хъёстуаты Абу, Мыртазты Елёмырзё, Бёройты Габош, Гуыбиаты 
Рамазан.

Зын у, тынг зын у зарёг скёнын. Зарёг зёрдёйё райгуыры.                    
Фыдзёрдёйё хорз зарёг нё гуыры. Бирё изёртё, бирё фёлладу-
адзён бонтё бахъуыд, цёмёй Дазойы фыртты зарёг райгуырдаид, 
уый тыххёй. Ёфсымёртёй алкёй цард дёр, йё удыхъёд, йё хё-
стон фёндёгтё, йё сусёг сёнттё хорз базонын, алы дзырды дёр 
уд бауадзын, зарёг рёсугъд зёлдёй снывёндын... Ёрдзёй рахёсгё 
курдиат хъёуы уымён.

Хайджын уыдысты уыцы курдиатёй заманхъуйлаг зарёггёнджытё, 
сё зарёг амонёг Зёнджиаты Уырысбийы загъдау, гыццыл мёты нё 
уыдысты уыцы изёр. Куыд фёцёудзён сё зёрдёмё зарёг? Искёй 
цёстысыг дзы фёцагайдзён ёви уазал дымгёйау сё хъусты фёрсты 
афардёг уыдзёни...

Адём сыстадысты. Фынджы уёлхъус ёрлёууыд Дзерассё йё 
фырттё, йё чындзытимё.

Хистёр загъта:
– Ацы изёр Дзерассё кёны нё фыдёлты рёсугъд ёгъдау – йё 

фондз ёфсымёрён ахём стыр кад чи скодта, уыдоны ёрбахуыдта 
йё хёдзармё, йё цёхх-йё кёрдзынмё. Хёсты арт макуыуал ссудзёд. 
Дзерассёйы фондз ёфсымёрыл цы стыр бёллёх ёрцыд, уый мауыкуал 
макёуыл ёрцёуёд. Табуафси, нё буц уазджытё...

Уырысби йё рахиз къухёй йё урс сёрыхъуынтё хёрдмё скалдта 
ёмё сабыргай зарёг систа:

Садоны тырысатё кёд ёмё 
Нармё ысзындысты.
Дыгуры фондз ёфсымёры
Германы хёстёй нал ссыдысты...

Иу сыбыртт никуыцёй хъуыст. Ёрмёст зарёг тыхджынёй-тыхджын-
дёр кодта. Кём танкты дард уынёр фёзмыдта, кём дымгёйы фыдуаг 
къуыс-къуыс, куы та мёлёг уды фёстаг улёфт...

Буйнакскы зёрингуырдмё сын 
Карды рон баззади.
Дыгуры фондз ёфсымёрён Ирыстоны.

Ёнусмё сё кады ном баззади, – кёрёдзи дзыхёй истой зарёджы 
ныхёстё Уырысби ёмё Елёмырзё.

Фёци зарёг. Ёрмёст ын йё фёуд нё бамбёрста Дзерассё. Йё 
къёхты бынмё ёдзынёг кёсгё баззад. Иннётё дёр афтё. Иуцасдёр. 
Стёй чидёр сфёрёзта:

– Кёд гёнён и, уёд ма иу хатт...
– Хуыцауёй разы, – ныуулёфыд Уырысби, йё ныхы хид асёрфта 

ёмё та ныллёг хъёлёсёй базарыд.
Сыхы устытё цалдёрёй Бёдтиатём ссыдысты, зарёггёнджытён 

нуазён бахастой.
– Дзерассё не ‘ппётён дёр тынг зынаргъ адёймаг у. Бирё зынтё 

бавзёрста. Йе ‘дзард ёфсымёртён ын стыр кад скодтат, ёмё уын мах 
дёр – Дзерассёйы сыхёгтё, арфё кёнём. Куывдты, циндзинёдты 
зарут, – загъта сылгоймёгты хистёр, ёмё устытё уазджытён сё 
нуазёнтё радтой.

Дзерассёйы ёфсымёрты зарёг ёндёр зарджытё расайдта. Суанг 
ёмбисёхсёвтём нё банцадысты.

МЁ ХЪЁУБЁСТЁ, ДЁУ
 РАВЗЁРСТОН ЦЁРЫНЁН!

Сёдё азы размё Ёрёфы былгёрон цы адём ёрбынат кодтой, 
цардагур Уёлладжыры комёй быдырмё ралидзгёйё: Зджыдёй – 38 
хёдзары, Дагомёй – 59, Цъёйё – 33, Садонёй – 21, Луарёй – 18, Хо-
дёй – 46; Сечерёй – 50, Быдыры Дёргъёвсёй – 15, Дзёуджыхъёуёй 
– 9, стёй Тёмискъ ёмё Карцайы цёрджытё, уыдон ёмё сё фёдонтё 
фёсмойнаг никёд фесты. Сё куыстуарзондзинад, куырыхондзинад, 
удыфидар ёмё ‘гъдауёй рантыст фёрныг хъёубёстё – Ставд-Дуртё. 
Йё бындурёвёрджытё, Токаты Гуыдзи сё сёргъы, афтёмёй, сфидар 
кодтой хъёубёсты цардыуаг. «Ёз мё цард нывондён дёр ёрхёсдзы-
нён, фёлё хъёу хъуамё сырёза», – загъта Гуыдзи, 1923 азы Сечерёй 
адём куы лыгъдысты, уёд. Ёмё сырёзт, сфидар, дидинёг калы! Йё 
кадыл ын кад ёфтаугёйё, адёмы ‘хсён ныхасён баззад, Ставд-Дуртёй 
уазджытё, зёгъгё. 

Ацы гыццыл хъёуёй рацыдысты: дунейыл зындгонд авиакон-
структор, «Меркурий» ёмё «Аполлон»-ы проекттыл чи куыста, 
уыцы ахуыргёндтёй иу, «Конкорд»-ы проекты автор Токаты Гогки; 
фыццаг ирон романы автор Фёрнион Къоста; нё республикёйы 
Адёмон фыссёг, журналист, сценарист, Цёгат Кавказы телевизион 
киноаивады бындурёвёрёг, Цёгат Ирыстоны АССР-ы телеуынынад 
ёмё радиойы комитеты сёрдар Ёгъуызарты Ёхсарбег; Цёгат Иры-
стоны АССР-ы сгуыхт артист Хуырымты Уырызмёг; фыссёг, ирон 
литературёйы классик  Бицъоты Грис; зындгонд ёхсёнадон кусёг, 
стыр ахуыргонд, Гуманитарон ёмё социалон иртасёнты институты 
разамонёг, йё хъёппёрисёй нё ахуыргёндты дунеон балц «Аланты 
фёндаг» арёзт кёмён ёрцыд, Ирыстоны фёдисон йё зын сахаты чи 
уыд, уый – Таболты Солтанбег; профессор, Академик, зынгё уёрёсе- 
йаг ахуыргонд-микробиолог Фёрниаты Алыксандр; РЦИ-Аланийы 
Культурёйы сгуыхт кусёг, фыссёг, журналист Черчесты Хъасболат; 
РЦИ-Аланийы Культурёйы сгуыхт кусёг, музыкалон иструментты 
фабрикё «Терек»-ы генералон  директор Бёдтиаты Гришё;  милицёйы 
булкъон, УФ-йы юстицийы I къласы паддзахадон уынаффёгёнёг  
Икъаты Феликс; булкъон, техникон наукёты кандидат, биологон 
наукёты доктор, уёрёсейаг профессионалон литераторты цёдисы 

уёнг Бёдтиаты Юри; РЦИ-Аланийы Мидхъуыддёгты министрады 
булкъон Цёгёраты Ким; медицинон наукёты доктор  Золойты Родион, 
РЦИ-Аланийы адёмон артист Илурты Риммё; РЦИ-Аланийы сгуыхт 
артисттё Зёнджиаты Ритё ёмё Баймётаты Оксанё, тёлмацгёнёг 
Золойты Аркади ёмё бирё ёндёр курдиатджын фёсивёд, хъёубёсты 
кадыл кад чи ёфтауы абон дёр.

Фыдыбёстёйы Стыр хёсты рёстёг райгуырён бёстё хъахъ-  
хъёнын куы бахъуыд, уёд хъёубёсты фёсивёдёй иу дёр фёсте 
нё фёлёууыд. Ацы гыццыл хъёуёй хёстмё ацыд 350 адёймаджы. 
Уыдонёй 225 фёстёмё нал сыздёхтысты.  Се ‘хсён – Ногъайты 4 
ёфсымёры, Золойты, Уарзиаты, Дзугкойты, Баскаты, Хъёрджынты, 
Созиты ёмё Токаты ёртыгай ёфсымёртё. Мыггёгтёй: Токатёй 
– 8, Фёрниатёй – 8, Мёрзойтёй – 8, Насхъидатёй – 7, Хохтёй – 7,                                  
Дауиатёй – 7, Черчестёй – 6, Ёлбегатёй – 5, Уарзиатёй – 5,                                                                                                                                
Гёгкуытёй – 5, Закатёй – 5, Хъёрджынтёй – 5, Калотёй – 5, Сала-
матёй – 5, Таболтёй – 5, Цыдатёй – 5, 3ёнджиатёй – 4.

Хистёртё куыд дзурынц, афтёмёй, Ставд-Дуртё уыд иунёг 
ахём хъёу, 1937 азы адём кёрёдзи кём нё нымыгътой. Уый дёр у 
йё адёмы иудзинад ёмё хёлардзинадыл дзурёг.

Ацы азы 30 сентябры Ставд-Дуртё сбёрёг кодта йё 100 азы юби-
лей. Сё райгуырён хъёумё ёрцыдысты, ам чи райгуырд, фёлё йё 
цёрёнбынат чи аивта, уыдон, республикёйы Хицауад, фысджытё, 
интеллигенцийы минёвёрттё, уазджытё Мёскуыйё, Францёй, 
Кёсёг-Балхъарёй ёмё сыхаг хъёутёй. Алкёй дёр фёндыд йё                          
хъёубёстён балёггад кёнын, ёмё сын ёнтысгё дёр бакодта! Хъёуы 
ёрёджы цы ног Культурёйы хёдзар арёзт ёрцыд, уымён та радтой 
Цёгат Ирыстоны сгуыхт артист Хуырымты Уырызмёджы ном.  

Хъёу рёзы, рёстёгимё ёмдзу кёны! Ёрёфы дон цёрджыты рёв-
дауы йё хёл-хёлёй, хъёугёрон цы хъёд ис, уый парахатёй лёвар 
кёны сыгъдёг уёлдёф, кёсаджы цадтём донхёристё сё дзыккутё 
дарынц, ёмё  се ‘хсёнты кёсёгтё цъыллинджытё кёнынц,  сыхты 
цы къанёуттё цёуы, уыдон цинхёссёг фидиуджытау размё тырнынц, 
алкёй дёр сё фёнды цёрджытён исты хёрзты бацёуын, цёстытё 
барёвдауын, зёрдёйён ёхцондзинад ёрхёссын, уды рёбинагёй 
баззайын! 

ХЕТЁГКАТЫ Оксанё

Хёсты размёйы къам. Хъёусоветы. Партион комитеты сёрдар Реуёзты 
Уане (Иван) бады галиуёрдыгёй фыццаг, Советон партион скъолайы 

сёргълёууёг Ёккалайы-фырт, профкомы сёрдар Будайы-фырт

Дулаты Алыксандр ёмё Насхъидаты Иранбеджы хъёубёстё ёфсадмё 
куы фёндараст кодтой, уыцы бон. 1951 азы 29 мартъи



Ёвдёмкъласонтё сё ахуыргёнджытимё. Ацы ахуырдзаутё уыдысты, 
10 къласы чи фёцис, уыдонёй фыццёгтё. Уымёй размё скъолайы уыд 

ёрмёст 8 къласы. 1940 азы сентябрь

Дзугкойты Юричы кълас. 1950 аз



1975 азы 31 мартъи

Фермёйы кусджытё. 1983 аз



Ёмхъёуккёгтё улёфты рёстёг

Ждановы номыл колхозы хъугдуцджытё парторг Гогыцаты Зауыримё



Токаты Мураты кёрты кафынц Баситы Хъамболат ёмё Гёгкуыты Маня

Хъазтизёр хъёубёсты. 1957 азы 25 октябрь



Токаты Гуыдзи, Ставд-Дурты 
хъёуы бындурёвёрджытёй иу 

Ногъайты Фидар – 
кусджытён хёринаггёнёг

Пагёты Мишё 
ёмё Насхъидаты Иранбег

Хъантеты Амырхан 
йё цардёмбал Госкаимё



Саламаты Михал ёмё Хъёрёцаты Соняйы чындзёхсёв 

Боситы Тёгкайы ёфсымёртё Миха, Гёстён, Тазе, 
хъёбысы – Михайы чызг Оля, Гёстён ёмё Михайы раз 

лёууы Боситы Верё (цыбыркъуырд дзыккутимё) 

Боситы Верё, 
101 азы 

Уёлахизы бон – хъёуы

1975 аз



Черчесты Михал, Золойты Владимир, Хуырымты Катя, 
Дулаты Алыксандр, Цогойты Ёхсарбег. 

Фыдыбёстёйы Стыр хёсты Уёлахизы 40-ём азы юбилей. 1985 аз

Фыдыбёстёйы Стыр хёсты ветеран Цогойты Ёхсарбег скъоладзаутимё



Хъёуы равзёрды 100 азы юбилей. 
РЦИ-Аланийы Парламенты Сёрдар Тускъаты Таймураз, 

Кировы районы администрацийы сёргълёууёг Батиаты Хъазыбег 
ёмё журнал «Мах дуг»-ы редактор Хетёгкаты Оксанё равдыстмё кёсгёйё

Кадджын уазджытё – 
Саулаты Валери, Хуыгаты Сергей, Цомартаты Изётбег 



НЁ КАД, НЁ ФАРН, НЁ НАМЫС



ХЪЁУБЁСТЁ – АБОН





1 1 39 М а х д у г № 1 0 2 0 2 3

К Ъ О С Т А – И Р О Н З О Н Д Ы Ц Ы Р А Г Ъ

А б о н ы л ё д ж ы х ъ ё д к а н д м а х ё н н ё, ф ё л ё
Ф ё с ф ё с т а г ё т т ё н д ё р ц а р д ы а р г ъ к а д у!

« Х е т ё г »

А в д с ё р ы у ё й ы г ы л з а й ы,
З о н д ё й т а – к ъ ё д з ё х!

« Л ё с к ъ дз ё р ё н »

А д ё м ё н з ё х х у с ё д а р ё г.
« Аз а р! »

А д ё м ё м х у ы з о н к ё м н е с т ы  ё п п ё л ы н м ё!
Д з у р ы н ц, ё в з ё р, д а м, ё п п ё л ы й ё х и ц ё й,
Х о р з ё й ф ё з ё г ъ ы н ц, ё п п ё л ы й ё т у д ж д ж ы н ё й,
Ч и т а – й ё ф ы д ё л т ё й, ч и т а – й ё ч ы н д з ы т ё й …

« Х е т ё г »

А д ё м ы ф а р н ё й к ъ ё д з ё х д ё р н ы н н ё р ы.
« Д о д о й »

А л к ё м ё н й е ‘ г ъ д а у й ё г а к к у к ё м д ё р и д д ё р.
« Л ё г ё в и у с ? »

А л ы к у ы с т ё н – р а д.
                          « К ё м ё н ц ы … »

Ё н ё з и в ё г к у ы у а й, 
Х у ы з д ё р б ы н а т – д ё б а р!

                                 « Л ё г а у »

Ё ф с и н х ъ у ы р- х ъ у ы р к у ы н ё к ё н а, у ё д ы н к ъ у ы м ё л н е ‘ н х ъ и з ы.
Ф ы с с ё н ч и н ы г ё й

А р ф х ъ у ы д ы т æ ц ы б ы  н ы х æс т æ

Ёхсины лёг йё бёстёй дёр
Нё ауёрды мёнг дзурыныл.

«Ёхсины лёг»

Ёхсины лёг нё ирён дёр –
Нё низы хай, нё худинаг!

«Ёхсины лёг»

Ёхсины лёг – нё сёфты хъёр,
Нё фыдты фыд, нё худинаг!

«Ёхсины лёг»

Бирё фёлмён тынтё зёрдё нывёнды, –
Бар ма йын ратт!..

«Гъёй-джиди!»

 Бирёгъыл фыдбон куы ёркёны, уёд куыдзы бын дёр ахуыссы.
Фыссён чиныгёй

Гадза бирёгъ ёнгом дзуджы
Быдыры дёр ныппырх кёны…

«Ёхсины лёг»

Галтё дём куы нёма вёййы, – 
Ма араз уёрдон…

«Мыст ёмё тёрхъус»

Гоны куыд ныдздзурай, афтё дём сдзурдзён.
Фыссён чиныгёй

Дё фыдёлтё рухсаг,
Дёхёдёг мын бёзз!

«Хъазтё»

Дунетёй хуыздёр куы фестай,
Гъеуёд дёр дёхи уд ма стау!

«Булкъ ёмё мыд»

Дзырд кёддёриддёр дзырд сайы.
«Лёскъдзёрён»

Зёрдё куы судза, уёд сохъхъыр цёстёй дёр цёстысыг цёуы.
 Цёлыккаты Аннёмё фыстёгёй

Зёрдёйы сагъёстё зёрдёйы хицауёй хуыздёр ничи радзурдзён.
Цёлыккаты Аннёмё фыстёгёй

Зондамонёгмё хъус,
Цы зёгъа, уый-иу кён,
Зёрдёхъёлдзёгёй кус
Ёмё баззай лёгён!..

                                «Лёгау»

Зонд дёр хорз у, кад дёр хорз у,
Фёлё зон дё бон!

«Мыст ёмё тёрхъус»

Зынг сырд суры, нуёзт дзырд суры.
Фыссён чиныгёй

Ирёдисён бар ис:
Йе – фыр, йе – рёуёд.

«Чи дё?»

Йё бонёй уа зёрдё,
Куыд хивёнд у, куы!

«Чи дё?»

Йё фыды фёндиаг
Кём вёййы фырт дёр?

«Ныфс»

Куыст – цардён фёрёз!
«Чи дё?»

Лёгдзарм тёнёг у…
«Хъуыбады»



1 1 6

И р о  Н а р  т и а д æ й  а з

Т У А Т Ы О л ь г ё

С Ы Л Г О Й М А Д Ж Ы 
Ф Ё Л Г О Н Ц И Р О Н 
Н А Р Т Ы Э П О С Ы

И р о н Н а р т ы э п о с с ф ё л д ы с т а ф ё л л о й г ё н ё г д з ы л л ё. Н ы р и д ё г ё н 
ё р м ё с т и р о н а д ё м ы у д в а р н ы х ё з н а н ё у; ф о л ь к л о р ы а ц ы ё в ё д ж и а у ы 
у а ц м ы с ё н и с ё п п ё т ц ё д и с о н ё м ё с у а н г д у н е о н н ы с а н и у ё г д ё р.

Н а р т ы к а д д ж ы т ё с т ы а г у р г ё ё м ё ё н ё с с а р г ё ё р м ё г и р о н 
д з ы х ё й д з у р г ё а д ё м о н с ф ё л д ы с т а д ы и с т о р и й ё н, й ё м и д и с ё м ё 
с ё й р а г д ё р м и н и у д ж ы т ё й ы н и р т а с ы н ё н. Т ы н г х ъ ё у г ё ё х х у ы с г ё -
н ё н ё р м ё г с т ы, ф ы с с ы н а д ы ч и н ё б а з з а д, и р о н а д ё м ы и с т о р и й ы 
у ы ц ы ф ё з и л ё н т ы л д з у р ы н ё н, з ё г ъ ё м, э п о с с н ы в ё н д д ж ы т ы ц а р -
д ы у а г ё м ё з о н д а х а с т и м ё б а с т ф а р с т а т ы. 

Ц ы м ы д и с а г з о н и н ё г т ё и с Н а р т ы к а д д ж ы т ы с ы л г о й м а д ж ы у а в ё р ы 
т ы х х ё й. Х о р з с ё з ы н ы, н а р т ы ё х с ё н а д ы с ы л г о й м а г ё н а х с д ж и а г 
н ы с а н и у ё г к ё й у ы д и с. К а д ы н к о д т о й, ё х с ё н а д ы й ё ё в ё р д т о й 
б ё р з о н д б ы н а т ы, й ё х ъ ы с м ё т д ё р у ы д й ё х и ц ё й а р а з г ё. 

Н а р т м ё с ы л г о й м а г м о й м ё ц ы д, й ё х и- и у к у ы б а ф ё н д ы д, у ё д. 
Ё н ё н ы й й а р д ж ы т ы у ы н а ф ф ё й ё, ё р г о м ё й ё в з ё р с т а й ё х и ц ё н 
ц а р д ё м б а л. И с ч и й ы л д з у р ы, ё м ё й ё з ё р д ё м ё н ё ц ё у ы, у ё д – 
с ё р ы с т ы р ё й й ё д з у а п п: « Д ы м ё н ё н л ё г ё н н ё б ё з з ы с ».

З ё г ъ ё м ,   н а р т ы   А ц ё м ё з ы   т ы х х ё й   к а д ё д ж ы   А г у ы н д ё й ы   р ё -            
с у г ъ д ы л д з ы р д т о й н а р т ы х у ы з д ё р у с г у р т ё, ф ё л ё с ё к о м н и к ё м ё н 
л ё в ё р д т а. З ё р д ё с к ъ ё ф т ё й ф ё к о д т а ё р м ё с т н а р т ы ё в з ы г ъ д А ц ё -
м ё з, й ё у а д ы н д з ё й к у ы х ъ а з ы д, у ё д. Й ё ф ы д, С а й н ё г- ё л д а р, А ц ё -
м ё з ы м и н ё в ё р т т ы а з д ё х т а, у ы й к у ы б а з ы д т а, у ё д ы н А г у ы н д ё й ы 
р ё с у г ъ д ё р г о м з а г ъ т а, р а з ы к ё й у А ц ё м ё з м ё м о й м ё ф ё ц ё у ы н ы л.

И н н ё а х ё м к а д ё г – « Н а р т ы с и м д » ( « К ё н ё Б а т р а д з у с к у ы д р а -
к у ы р д т а »). Н а р т ы г у ы п п ы р с а р т ё ё р ё м б ы р д с т ы С а у х о х м ё ё м ё 
с и м д к а ф ы н ы л н ы л л ё у у ы д ы с т ы, к ё д н ё м, з ё г ъ г ё, д ы у у ё д е н д ж ы з ы 

астёу йе ‘фсён мёсыгёй Акулайы рёсугъд рацёуид. Уый сём йе 
‘ргом не здахы. Уёд ёй Уырызмёг нарты симдмё расайдта. Нарты 
хъёбатыртё йём радгай хатынц семё акафыны курдиатимё, фёлё 
уый нё разы кёны, алкёмён дёр сё йё хъёндзинёдтё ёргом дзу-
ры. Нё барвёссыд суанг куырыхон Уырызмёгыл дёр.

Иукёддёр ём бацыд нарты кёстёр, Хёмыцы фырт Батрадз 
ёмё йё рахуыдта кафынмё. Акулайы рёсугъд ын загъта: «Ай-гъай 
расимин демё, Хёмыцы фырт болат Батрадз, – Нарты ‘хсён ёнаипп 
иунёг ды куы дё! Фёлё дёумё дёр иу аххос ис: базырджын 
авдсёрон уёйыг Хъёндзёргёс дын дё фыдёлтёй иуы – Уон, 
зёгъгё, йё ном, уый фёсхохмё фёхаста; йёхицён ёй хъомгёс 
скодта, мидгъуын кёрцы цёуы, ёмё йын слыскъ ис; хуры йын 
ёмпылгё кёны йё къёрит, къёвдайы – ивёзгё, афтёмёй цёры. 
Уый Хъёндзёргёсы исбонимё куы рахёссай, уёд демё симын 
бёгуыдёр ёмбёлы мёныл». Ома, Акулайы рёсугъд, йёхицён къай 
ёвзаргёйё, кёсы, усгур йё дзыллёйы цур йё хёс куыд сёххёст 
кёндзён, уымё. Батрадз сарёхст, йё хистёры суёгъд кодта, ёмё 
йём уёд Акула чындзы ацыд. 

Фёнысангёнинаг ма уый у, ёмё, Акула нарты фёсивёдён сё 
аиппытё куы дзырдта ёмё семё кафыныл куынё разы кодта, уёд 
ыл сё зёрдё кёй нё худт. 

Нарты эпосы сёйраг сылгоймаг-хъайтар у куырыхон Сатана. Уый 
у, ёнё дызёрдыгёй, кадджыты тёккё цымыдисагдёр фёлгонц. 
Абайты Васо фыссы, зёгъгё, ёндёр искёцы эпосы ахём хъару ёмё 
нысаниуёгимё сылгоймаг кёй нё разындзён. Ахадгё нысаниуёг 
ын бирё эпосты ис, фёлё сёйрагдёр баззайы ёрмёст сылгоймёгты 
кёнё бинонты ‘хсён истытё архайёгёй. Уымё гёсгё иннё эпосты 
иу сылгоймаг-хъайтары ёнцонёй баивён вёййы иннёмёй, психо-
логон ёмё аивадон рёстдзинад нё фёкайгёйё. Нарты Сатанайы 
та никёмёй баивдзынё, эпосёй йё нё айсдзынё, уымён ёмё йё 
бынат бёрёг-бёлвырд афтидёй баззайдзён.

Уый архайд ёрмёст уарзондзинад ёмё бинонты ахастытимё 
нё, фёлё ёнёхъён дзыллёйы цардимё баст у. Иннё, суанг тёккё 
сёйрагдёр хъайтартёй иппёрдёй, нарт исты амёлттё кёниккой, 
фёлё ёнё Сатанайё – ницы хуызы. Ёвёццёгён, уымё гёсгё нёй 
эпосы иунёг ныхас дёр Сатанайы мёлёты тыххёй. Уый ёнусон 

у, растдёр зёгъгёйё та цёры, цалынмёдёриддёр нарты дзыллё 
цёры, уёдмё. 

Нарты эпосы снывёстёуыд сылгоймаджы монументалон фёлгонц 
– Сатана. Эпитет «нё мад» нё здахы бинонты фыццагон фёзындмё. 
Уый у, йё дзыллёйы ёхсёнадон царды ёппёт фёзилёнты, нарты 
ёппёт сгуыхтыты дёр йё бавёрён кёмён ис, ахём куырыхон 
сылгоймаджы фёлгонц. 

Ёппёт хъайтартё дёр сё фыдёвзарёнты зондагур бацёуынц 
Сатанамё, ёмё та сё уый фервёзын кёны. «Тотрадз ёмё Сослан», 
зёгъгё, уыцы кадёджы номдзыд Сослан къуырцдзёвёны бахауд. 
Сатана йын ныфс бавёрдта, йё хъаруджын знаг – Алымбеджы фырт 
Тотрадзыл куыд фёуёлахиз уа, уый йын бацамыдта. 

Сатана ма у йе уёны кёсёг – уыны, фидёны цы уыдзён, уый. Уёдё 
нартён сё бёркад дёр уыимё баст у. Бирё зарджытё йыл скодтой ирон 
адём. Ис сё ахём мидис, зёгъгё дзы хорздзинад ракур, уёд дын дё                                                                                                                            
хъуыддёгтё фёрёстмё кёндзён, дурыны дын сау бёгёны ёрбахёсдзён. 
Иннё зарёг – «Онай». Сылгоймёгтё йё кодтой нымёт ёууёрдгёйё. 

Бирё ахсджиаг фёзындтё баст сты ирётты царды Сатанайы но-
мимё. Ирон адёмы уарзон нозт бёгёны дёр уый руаджы фёзынд. 
Этнографион ёмё лингвистон бёрёггёнёнтём гёсгё, рагзаманты 
бёгёны ёрмёст ирёттём уыд. Зарёджы ис ахём хъуыды, цъиу 
кёй абадт бёласыл, хуымёллёг кёй ёртыдта, хуртуанёй зад кёй 
систа ёмё сё Сатанамё кёй ахаста, ёмё уый та бёгёны сфыхта.

Бёгёны фыцгёйё, ирёттё фёзёгъынц: «Сатана дё бантауёд 
ёмё дё Уырызмёг нуазёд». Ёппёт кадджыты дёр дзыллё Сата-
найыл зары, куыд, фау ёрхёссён кёмё нёй, ахём ёфсиныл. Фёзё-               
гъынц ма, «Сатанайау уазёгуарзон ёмё бёркадкъух», зёгъгё, дёр. 
Ёцёг хорз ёфсин ёмё зондджын сылгоймагён ирёттём уымёй 
стырдёр арфё нёй. 

Нарты кадджыты ма арёх дзырдёуы Уырызмёг ёмё Сатанайы 
уазёгуарзондзинадыл. Ис ахём мидисимё зарёг: «Уазджытё                     
дуармё уёд Уырызмёгмё бадзурынц. Уырызмёг рацёуы, хёдзармё 
сё бахоны, кёстёртён бур фыс акусарт кёнын кёны. Сатанамё 
бадзурынц, ёмё уый та цыппар хёцёнимё дурын рахёссы». Кадёг 
«Уырызмёджы ёнёном лёппу»-йы ёххормаг аз Сатана йё къёбиц 
байгом кодта ёмё нарты иннабонёй-иннабонмё фёхынцта.

Сатана у зондджын, алцымбарёг, амалджын сылгоймаг. Алы 
кёмтты фыст кадджыты ёмбырдгондмё нё бахауд схуалийаг 
мёличы (кънйазы) тыххёй таурёгъ. Ёххормаг аз нарт сё фос кём 
хызтаиккой, уый нал уыд, ёмё сын цагъды кодтой. Уёд хёлттё 
сёппёрстой, хизынмё сё чи хъуамё атёра, уый тыххёй. Уыры-
змёджы хал схауд, фёлё ёгёр зёронд уыд, ёмё Сатана бартё 
йёхимё райста. Нёлгоймаджы уёлёдарёсы фос схуалийаг мё-
личы сёрвёттём фётардта. Уый смёсты, ёмё фыййауы йёхимё 
ёрбакёнын кодта. Загъта йын: «Хиз дё фос, фёлё афтё бакён, 
ёмё нарты Сатана мё къухтём куыд ёрбахауа». Сатана фёцарёхст, 
ёмё йё зонды руаджы Уырызмёгён радта кънйазы амарыны ёмё 
нарты фос фервёзын кёныны фадат.

Ахём хуызы нывыл ма ёмбёлём уёйгуытё Мукара ёмё Бибыцы 
тохы тыххёй кадёджы дёр. Нарт та уёззау уавёры бахаудтой – залты 
мит ныууарыд. Фос сыдёй мардысты. Сослан сё уёйыг-ёфсымёрты 
сёрвёттём атардта. Сатана йын куыд бацамыдта, афтё архайдта, 
уёйгуытыл хинёй рацыд ёмё сё амардта. Ома, сылгоймаг зоны 
знагён йёхи ёмё йё хёцёнгарзы хъару ёмё нартён бацамоны, 
куыд тохгёнгё у, уый.

Ахсджиаг у Сатанайы нысаниуёг кадёг «Уырызмёджы фёстаг 
балц»-ы дёр. Уырызмёг фёзёронд ёмё нарты стёрты нал архайдта. 
Бафёндыд ма йё йё дзыллёйён фёстаг хатт исты хорзы бацёуын. 
Хъуыддёгтё афтё сарёзта, ёмё уацары бахауд нарты рагон знаг 
Сау денджызы ёлдармё. Ахёсты стыр аргъ дын бафиддзысты, 
зёгъгё, ёлдары дыууё лёджы нартмё арвитын кодта. Фёсномыг 
ныхасёй та нартён бафёдзёхста, цёмёй се знагмё ёд ёфсад                                          
ныббырсой ёмё йё ныддёрён кёной. Фёлё йын йё ныхасы 
мидис нёдёр нарты хистёртё раиртёстой, нёдёр Сау денджызы 
ёлдары минёвёрттё. Сатана уайтагъд хабар бамбёрста ёмё нарт 
се знагыл фёуёлахиз сты. 

Уырызмёг ёмё Сатана кёрёдзи хорз кёй ёмбёрстой, уый руаджы 
нарт дёр ёнтыстджын уыдысты. Фёлё ахём номдзыд сылгоймаджы 
къай уёвын – уый кёмдёр фёсте аззайынёй, ферох уёвынёй тёссаг 
у. Уырызмёг уымёй йёхи бахызта ёмё бинонты «ансамбль» нё фё-
кайдта. Уазалзонд, хиуылхёст, тёссаг уавёрты амалджын – ахём у 
нарты хистёр. Парахатзёрдё ёмё кёрдзындёттон уёвыны хъуыд-

даджы дёр йе ‘фсинёй дёлдёр нё лёууы. Сатана ёмё Уырызмёг 
кёрёдзи уарзынц, кёрёдзийён кад кёнынц, ёмё сё дзыллё схуыд-
та, фау ёрхёссён кёмё нёй, ахём къайад. Уымё гёсгё фёзынд, 
Уырызмёг ёмё Сатанайы зёронд баут, зёгъгё, ахём арфё дёр.

Кадёг «Уырызмёг йё лёппуйы марджытёй йё маст куыд систа»-йы 
дёр Сатана йё зонды руаджы нарты фервёзын кодта. Агуыры ёфсёд-
тё сыл куы ёртыхстысты, уёд Сослан, Батрадз ёмё Хёмыц стёры 
уыдысты. Нарты бёсты знёгтё цёйбёрц сты? Зыдта йё ёрмёстдёр 
Сырдон, фёлё йё никёмён дзырдта. Уёд Сатана бавдёлд ёмё ёртё 
фадыгимё хёлаф бахуыдта. Ёрцауыгъта йё кауыл. Сырдоны дисён 
кёрон нал уыд ёмё, сёдё хатты сёдё ёмё ма ноджы мин сёдёйы 
чи сты, уыцы агуыры ёфсёдтё федтон, фёлё уым дёр ёртё къахи-
мё адёймаг нёй, зёгъгё, фёкодта. Афтёмёй Сатана знёгты нымёц 
базыдта ёмё нартён семё тохы фёахъаз. 

Ёрхёссём ма Батрадзы кадджытёй дёр иу цау. Гаппаг ёлда-
ры фырт нарты ёфхёрдта. Уёд Сатана хатиагау фыстёг хъёрццы-                     
гъайён Батрадзмё арвыста. Уым загъта: «Худинаг дём нё кёсы, 
Гаппаг ёлдары фырт нарты фёсивёдёй кёй хынджылёг кёны, уый?» 
Батрадз уайтагъд йё райгуырён бёстёйы февзёрд ёмё нарты знагыл 
фёуёлахиз. Ацы кадёгёй хорз зыны, Сатана йё райгуырён бёстё 
кёй уарзы, йё дзыллёйы хорздзинад ёмё кадмё кёй бёллы. 

Сатана у нартён сё хёдзарады хицау, ёмё уый дзуры, эпос куы 
сёвзёрд, уыцы заманты ирётты фыдёлтём сылгоймаг ёхсёнады 
бёрзонд ёвёрд кёй уыд, ууыл. Нёртон ёфсин разамынд лёвёрдта 
йё дзыллёйы ёрвылбоны цардён. Къухарёхст дёр уыд, бёгёны 
дёр ёрхъуыды кодта, нартён зондамонёг дёр басгуыхт. Иунёг ахём 
ахсджиаг хабар дёр нё уыд, Сатана кём нё бацархайдтаид. Зонд, 
амал, царды фёлтёрддзинад-иу кём бахъуыд, уым нарт ёдзухдёр 
хатыдысты Сатанамё, ёмё сын ма баххуыс кёна, уый гёнён нё уыд.

Нарты эпосы ма ис ёндёр сылгоймёгты фёлгонцтё дёр – Ёх-
сёртёггаты мыггаг кёмёй равзёрд, уыцы Дзерассё, йёхи фёнд тёрёг 
Агуындёйы рёсугъд, ёргом дзурёг Акулайы рёсугъд, номдзыд хъай-
тар Батрадзы мад Быценон, Алёгаты Алымбеджы чызг ёмё иннётё. 
Алкёмён дёр сё ис йёхи хицён миниуджытё. Быценон, зёгъём, 
иу къухёй карста, иннёмёй хуыдта, ёмё афтёмёй цалдёр сахатмё 
дарёсёй сфёлыста ёппёт нарты дёр. Таурёгъ «Уырызмёджы фырт 

Айсана»-йы ёвдыстёуы Сосланы цардёмбалы фёлгонц. Сёрыстыр 
ёмё зондджын сылгоймаг ёнувыд уыд йё дзыллёйыл. Нарты хъай-
тартёй иу – Айсанайён – уый лёвёрдта зын, фёлё нартён хъёугё 
хёслёвёрдтё. Уый зондёй фёуёлахиз Айсана агуыры ёфсёдтыл; 
уый йын бацамыдта, Нарты бёстёмё, хурыскастёй ёмбисёхсёвмё 
дидинёг чи калдта, уырдёгёй сёумёрайсоммё цёттё дыргъ чи 
лёвёрдта, ахём бёлас цёмёй ёрбахёсса; фёахъаз ын Бурдзёбёхы 
рёсугъды усён самал кёныны хъуыддаджы.

Нарты ёхсёнады сылгоймаг бёрзонд ёвёрд кёй уыдис, уымён 
ёвдисён – кадёг «Уырызмёг ёмё сохъхъыр уёйыг» дёр. Уым нарты 
быцёу райхалыны бар лёвёрд ёрцыд сылгоймагён. 

«Батрадз Уырызмёджы куыд фервёзын кодта», зёгъгё, уыцы 
кадёджы та йё туджджынтё Уырызмёджы хъуамё сёхимё басайд-
таиккой ёмё йём хонёг ёрыгон сылгоймаджы фервыстой. Уый, 
хъуыддаг ёмбаргёйё, уёддёр куывдмё рацыд, уымён ёмё, нарты 
ёгъдаумё гёсгё, сылгоймагён йё курдиат ёнё сёххёстгёнгё нё 
уыд. Уымёй дёр бёрёг у, нарты ‘хсён ын цы стыр кад уыд, уый.

Кёнё «Алёгаты Алымбег». Нарты тёрхонгёнёг Алёгаты Алым-
бегён уыд ёхсёз усы. Фёстаг усёй йын уыд чызг. Алымбег куы 
амард, уёд уыцы чызг нёлгоймаджы дарёсы нарты ‘хсён йё фыды 
бынат бацахста (тёрхонгёнёг сси). Уый нартён загъта, цёмёй 
ёнцад бадыны бёсты сё хёдзёрттём ацёуой ёмё исты куыстыл 
бафтой. Куыст адёймагён царды фёрёз у. Кусгё чи нё кёны, уый 
царды амондджын никёд уыдзён. Нарт кусын райдыдтой, ёмё сё 
къёбицтё бёркёдтёй байдзаг сты. 

Кадёг ма дзуры, Алёгаты Алымбеджы чызг кёй баиу кодта нар-
ты хъарутё знаджы ныхмё. Сё зындгонд сау Аласа бёхтыл тохы 
бацыдысты. Сё хёцёнгёрзтё алмасийау ёрттывдтытё калдтой.

Нарты сылгоймёгтё Алымбеджы чызгау нёлгоймёгты ёмрёнхъ 
уыдысты арёхстджын бёхылбадджытё. Уый бёрёг у кадёг «Алым-
беджы чызг»-ёй – бёхыл бадгёйё, иу рудзынгёй багёпп кодта 
ёмё иннёмёй ратахт, ёндзёвгё дёр сыл нё акодта, афтёмёй. 

Нарты эпосы сылгоймаг у ёцёг патриот, йё дзыллёйыл ёнувыд 
адёймаг. Знагимё тохы дёр бацёуы нёлгоймёгты ёмрёнхъ. Уёдё 
йё уарзон фырты дёр нарты знёгтимё тохмё йёхёдёг ёрвиты. 
Уыимё йём ахём мидтых ис, ёмё йё фыртыл хъоды бакёны, тохы 

быдырёй тёппуды лыгъд куы ракёны, уёд. Фёмард, зёгъгё, уёд 
та-иу загъта: «Фёстёрдыгёй цёф у, уёд тёппуд разынд, ёмё ка-
димё уёлмёрды баныгёныны аккаг нёу. Кёд йё риу у цёф, уёд 
ёй рахёссут – ёцёг нарт у, знёгтимё хъёбатырёй хёцыд».

Сылгоймёгты ёппёт ацы фёлгонцтён нарты эпосы ис ахадгё 
бынат. 

Ис ма ноджы цалдёр сылгоймаг-хъайтары, фёлё эпосы уыдон 
стёмхатт фёзынынц. Нарты ёхсёнады сылгоймагён цы ныса-
ниуёг ис, йё царды йын куыд ёнувыдёй архайы, уый та бёрёг у 
ёрмёст Сатанайы фёлгонцёй дёр. Уый сёвёрён ис «Илиадё»-йы 
Андромахё, «Одиссей»-ы Пенелопё ёмё дунейы эпосты иннё 
сылгоймёгты хуыздёр фёлгонцты рёнхъы.

Уырыссаг ёвзагыл мыхуыргонд уыд уацты ёмбырдгонд 
«Нартский эпос»-ы (Дзёуджыхъёу, 

Цёгат Ирыстоны АССР-йы паддзахадон рауагъдад, 1949 аз)                      

дёр. Уёрёсейы Ахуырады министрад ныффидар кодта сёрмагонд 
уагёвёрд «Положение о домашнем задании». Амынд дзы цёуынц 
хёдзармё куыстмё домёнтё алы къласы дёр, хёдзармё куысты 
хуызтё, хёдзармё куысты бёрц ёмё вазыгджындзинад, хёдзармё 
куысты хицёндзинёдтё дистантон ахуырады, хёдзармё куыст куыд 
бёрёг кёнын хъёуы, уыдёттё [3].

Хёдзармё куыстмё сёрмагонд ёргом здёхт кёй цёуы, уый амонынц 
йё ахадындзинадёй: «Домашнее задание осуществляется обучающимися 
в домашних и иных условиях, в том числе в цифровой образовательной 
среде, и предусматривает выполнение обучающимися письменных 
и устных, практических, творческих, проектных, исследовательских 
работ в целях совершенствования, развития и практического примене-
ния формируемых в ходе урока предметных знаний и умений, универ-
сальных учебных действий и их использования для решения учебных, 
учебно-познавательных и учебно-практических задач в соответствии с 
планируемыми результатами рабочей программы учебного предмета»  [3].

Хёдзармё куыстён хёслёвёрд равзарыны ёмё йё бабар кёныны 
хъуыддаджы ахуыргёнёгыл стыр бёрн ёвёрд кёй ис, ууыл дзуры 
уагёвёрды ацы хъуыды дёр: «Домашнее задание может быть обяза-
тельным для выполнения всеми обучающимися и дополнительным, 
необязательным, выполняемым обучающимся по его желанию» [3].

Разы стём хёдзармё куысты уагёвёрды ацы амындимё дёр: «До-
машние задания не должны быть однообразными и шаблонными» [3].

Нырыккон скъолайы хёдзармё куыстён, уыимё ирон ёвзагёй дёр, 
ис йёхи сёрмагонд бынат ахуыры системёйы, нымайынц ёй хибарёй 
ёххёстгёнинаг куыстыл, рацыд ёрмёг бафидар кёныны мадзалыл, 
ёнё хёдзармё куыст урочы ёрмёгён нёй хорз бахъуыдыгёнён. 
Фёлё уёддёр ахуыргёнёг хъуамё йё зёрдыл дара ахём амынд: 
«Необходимость домашнего задания должна быть обоснована. Если 
учитель может организовать работу так, что обучающиеся осваивают 
весь необходимый учебный материал на уроке, он может отказаться 
от домашних заданий на какой-то период» [3]. 

Куыд нымайынц, афтёмёй хёдзармё куыстён ис стыр хъомыла-
дон ахадындзинад дёр – йё фёрцы рёзы сывёллоны ёнувыддзинад 
ахуырыл – сёфт нёу сывёллоны фёсурокты рёстёг, фёцалх вёййы 
бёрнондзинадыл. Уымёй уёлдай ма, раст лёвёрд хёдзармё куыст 

скъоладзаутём ёвзёрын кёны ахуырмё тырнындзинад, ахъаз у 
ахуырадон мотивацийы рёзтён. 

Ахуыргёнджытё ирон ёвзаджы урокты цы хёдзармё куыстытё рат-
тынц, уыдон сё дидактикон нысанмё гёсгё адих кёнён ис ахём хуызтыл:  

– ног ёрмёгмё байхъусынмё чи цёттё кёны, ахём хёслёвёрдтё;
– рацыд ёрмёг бафидар кёнынмё арёзт чи у, ахём куысты хуызтё;  
– скъоладзауты зонындзинёдтё ахуырадон ёрмёгёй парахатдёр 

ёмё арфдёр чи кёны, ахём куысты хуызтё;
– хибарёй кусыныл чи ёфтауы, ахём куысты хуызтё;  
– программёйы ёрмёджы арёнтёй чи хизы, фёлё уый хыгъд 

ахуырдзауы хибарёй хъуыды кёныныл чи ёфтауы, ахём индивиду-
алон хёслёвёрдтё.

Сёрмагонд къордмё рахёссён ис сфёлдыстадон куыстытё (из-
ложени, нывёцён, ныв скёнын, цёстуынгё ёрмёг бацёттё кёнын).

Ахуырдзаутё, ирон ёвзагёй хёдзармё куыст ёххёст кёнгёйё, 
цы ахуырадон архёйдтытё ёххёст кёнынц, уыдонмё гёсгё рахицён 
кёнён ис хёдзармё куысты ахём хуызтё:

–  ирон ёвзаджы ахуыргёнён чингуыты лёвёрд тексттимё ёмё 
ёндёр уёлёмхасён информациимё (дзырдуатимё, мыхуыргонд 
текстимё, Интернетимё) бакусын;

– ирон ёвзаджы ахуыргёнён чингуыты лёвёрд фёлтёрёнтё 
баххёст кёнын;

 – фысгё куыстытё баххёст кёнын; 
– ахуыргёнёджы (кёнё скъоладзауы) ёвзёрст темёйё реферат кёнё 

доклад ныффыссын. Стёмдёр хатт ирон ёвзаджы ахуыргёнджытё 
скъоладзаутён бабар кёнынц ирон ёвзаджы урокмё цёстуынгё 
ёрмёг бацёттё кёнын ёмё а.д.

Ирон ёвзаджы урокты хёдзармё куыст фёбёрёг кёнынц алы-
хуызы мадзёлтты фёрцы: 

– ёрвылбоны контролёй пайда кёнгёйё (кусён тетрёдтём ёр-
кёсгёйё, беседё-бафарст саразгёйё); 

– скъоладзау урочы рацыд ёрмёгёй хёслёвёрдтё куыд ёххёст 
кёны, уымё хъус даргёйё;  

– скъоладзауты сё кёрёдзимё фёрстытё бацёттё кёныныл баф-
тау- гёйё кёнё сё кёрёдзи тетрёдтём ёркёсын кёнгёйё ёмё а.д. 

Хёдзармё куыст фёбёрёг кёнынц хъазты хуызы дёр, йё фёрцы 

ирон ёвзаджы урочы цыд фёцымыдисагдёр вёййы. Ирон ёвзаджы 
урок мидисджындёр ёмё ахадгёдёр скёнынён ахуырдзауты баф-
тауынц кёрёдзи куыстытё сбёрёг кёныныл, кёнё та ерысы хуызы 
сёххёст кёнынён раттынц хибарёй куыст. 

Ирон ёвзаджы ахуыргёнджытё пайда кёнынц хёдзармё куысты 
алы хуызтёй: индивидуалон, къорды куыст, фронталон (иумёйаг), 
сфёлдыстадон ёмё дифференциалон. Равзарём хёдзармё куысты 
алы хуыз дёр. 

Индивидуалон хёслёвёрд. Хицён скъоладзаутён кёй бабар 
кёнынц, ахём куысты хуызтё нымайынц индивидуалон хёслёвёрд-
тыл.  Индивидуалон хёслёвёрд хёдзармё куыстён раттён вёййы 
карточкётыл дёр.

Хорз куысты хуызыл банымайён ис ахуыргёнён чиныджы ил-               
люстрациимё баст хёслёвёрд. Фёлё, хъыгагён, чиныджы иллюстраци 
арёхдёр рохуаты аззайы, фаг куыст не ’рцёуы хицён къаннёг нывтыл 
дёр. Афтёмёй та ирон ёвзаджы чингуытёй бирётё хорз ифтонггонд 
ёрцыдысты сюжетон нывтёй. 

Ахуыргёнёджы куыстмё цёст даргёйё, ёрцыдыстём ахём хат- 
дзёгмё: скъоладзауён индивидуалон хёслёвёрд дётгёйё, ахуыргёнёг 
ёркёсы, предметёй цы къуыхцытё ёййафы кёнё та йын хуыздёр 
цы уайы, цавёр интерестё йём ис, ирон ёвзаг ёмё литературёйё 
фылдёр йе ’ргом цёмё здахы, уымё. Ранымад уавёртё ахуыргёнёгён 
ёнёмёнг хынцинаг уымён сты, цёмёй хибарёй куыстмё сывёллон 
зёрдиагёй бавнала, йё куыст ын ёхцондзинад ёрхёсса. Хибарёй 
куыст раттынц карточкёйыл кёнё йё ныффыссын кёнынц кусён 
тетрады, боныджы. 

Ирон ёвзаджы ахуыргёнджытё хибарёй ёххёстгёнинаг хёслёвёрд 
раттынц ног ёрмёгмё рахизынён ёххуысён дёр. Уёд, хибарёй куыст 
цы скъоладзау бацёттё кёны, уый ахуыргёнёгён феххуыс кёны ног 
ёрмёг амоныны рёстёг, иннётён радзуры йё хъусынгёнинаг, ахуыр- 
гёнёджы амынд баххёст кёны дёнцёгтёй кёнё та уёлёмхасён 
ёрмёгёй фёхъёздыгдёр кёны урочы информаци. Ахём куыст тынг 
цёуы скъоладзауты зёрдёмё, ахуыргёнёджы фарсмё лёугёйё, се 
‘мбёлттён ног информаци кёй хъусын кёнынц, уый сё бёрзонддёр 
кёны иннёты цёсты, разёнгард сё кёны ирон ёвзаг ёмё литературё 
хуыздёр ахуыр кёнынмё дёр.   

Индивидуалон хёслёвёрд хёдзармё куысты хуызы раттынц 
лёмёгъ скъоладзаутён дёр. Хёслёвёрд ёххёст кёнгёйё, скъоладзау 
йё зёрдыл ёрлёууын кёны рацыд ёрмёг, практикон куысты хуызтё 
ёххёст кёнгёйё, фёфидардёр вёййынц йё зонындзинёдтё. 

Иумёйаг хёдзармё куыст раттынц скъоладзауты къордён кёнё 
дыууё скъоладзауён (къёйттёй куыст).  Къорды куыст нымад у, 
ахуырдзаутён се ‘ппёт универсалон ахуырадон архёйдтытё чи рёзын 
кёны, ахём куыстыл. Зындгонд психолог П.Я. Гальперин фыста: «В 
сотрудничестве, под руководством, с чьей-то помощью ребенок всегда 
может сделать больше, чем самостоятельно…» [2].  

Скъоладзаутё къордёй цы иумёйаг хёдзармё куыст ёххёст кёнынц, 
уый вёййы ёппёт къласы хёслёвёрды хицён хай. Ахём хёслёвёрд 
раттын фёхъёуы рагацау. Зёгъём, ирон ёвзаджы урочы темё «Лек-
сикё» амонгёйё, ахуыргёнёг рагацау скъоладзауты къордён ратты 
хёс: бацёттё кёнын викторинёйы фёрстытё лексикёйё. Викторинёйё 
спайда кёнён вёййы рацыд ёрмёг бафидар кёнынён. Темёйё фёстаг 
уроктёй иуы скъоладзауты къордёй иу фёкёсы викторинёйы фёрстытё, 
иннё фёбёрёг кёны раст дзуаппытё, ёртыккаг ёмё цыппёрём та 
фембырд кёнынц фысгё хёслёвёрдты дзуёппытё. Афтёмёй къорды 
уёнгтё иууылдёр фёархайынц урочы, се ‘рмёгёй пайда кёнгёйё. 

Ахём иумёйаг хёдзармё куыст фидардёр кёны сывёллётты 
коллектив, уыдон бёрнондёр цёстёй кёсын райдайынц ахуырмё, 
райрёзы се сфёлдыстадон хъуыдыкёнынад, фёарфдёр вёййынц сё 
зонындзинёдтё предметёй. Иумёйаг хёслёвёрдыл кусгёйё, ахуыр- 
дзаутё фёцалх вёййынц кёрёдзиимё дзурыныл, райрёзынц сём 
коммуникативон арёхстдзинёдтё – баныхас кёнын, кёрёдзиимё 
аивдёрёй дзурын, кёрёдзимё хъусын зонын ёмё ёнд.   

Индивидуалон ёмё къорды ёххёстгёнён хёдзармё куыстытё 
хъёздыгдёр кёнынц скъоладзауты миддуне, сё зонындзинёдтё пред-
метёй, ёвзёрын сём кёнынц алыхуызон практикон арёхстдзинёдтё. 

Фронталон хёдзармё куыст ирон ёвзагёй. Ахём хёслёвёрд нё 
ахуыргёнджытё дёттынц арёхдёр, ёмё уымё гёсгё у традицион 
хёслёвёрд. Практикё куыд ёвдисы, афтёмёй йё фёстиуджытё уыйбёрц 
ахадгё не сты – ницы ахъаз сты сывёллётты сфёлдыстадон хъуыдыкё-
нынады рёзтён. Фёлё, ёнцондёр кёй у ахём хёдзармё куыст раттын, 
йё бацамонын, уымё гёсгё йём тынг ёргом здахынц ахуыргёнджытё. 

Фронталон хёдзармё куыст вёййы дыууё хайё арёзт, хёслёвёрдён 
йё иу хай арёзт вёййы теоретикон ёрмёг бафидар кёнынмё (раиртёст 
сахуыр кёнын), йё иннё хай та – рацыд теоретикон ёрмёгёй прак-
тикон куысты хуыз баххёст кёнынмё (фёлтёрён баххёст кёнын). 

Ахём хёдзармё куыст арёзт у дидактикон принцип «теори ёмё 
практикёйы бастдзинад»-ы бындурыл, дзуапп дётты ахуыры сёйраг 
домёнтён, ёххёст кёны ахуырадон ёмё хъомыладон хёстё.  

Хибарёй ёххёстгёнён хёдзармё куыст у ахуыры процессы хицён 
хай ёмё йё равдисён ис схемёйы хуызы: урок – хёдзармё куыст – 
урок. Хатгай ахуыргёнджытё, скъоладзауты цёттёдзинад хынцгёйё, 
кёнё хёслёвёрдён йё вазыгджындзинадмё гёсгё хёдзармё лёвёрд 
хёслёвёрдмё бахёссынц ивддзинёдтё. Зёгъём, фёрогдёр кёнынц 
куыст – ёмё уёд баххёст кёнын фёхъёуы фёлтёрёнён ёрмёст йё 
кёцыдёр хай; кёнё та ма йём бафтауынц уёлёмхасён куысты хуыз, 
зёгъём, сфёлдыстадон куыст. 

Бафиппайён ис, традицион (фронталон) хёдзармё куыст дёр 
ахуыргёнёгёй кёй домы лёмбынёгдзинад [1].  Хёдзармё куыст 
дётгёйё, ёркёсын фёхъёуы, ёппёт скъоладзаутё дёр сарёхсдзы-
сты йё баххёст кёнынмё ёви нё, хёслёвёрд цымыдисаг у ёви нё; 
цавёр арёхстдзинёдтё райрёзын кёндзён скъоладзаумё куысты 
хуыз. Зёрдылдаринаг у, хёдзармё куыстён кёй ис канд зонынадон 
ёмё практикон ахадындзинад нё, фёлё ма хъомыладон ахадын- 
дзинад дёр – сывёллонмё гуырын кёны уарзондзинад предметмё, 
фёразондзинад, бёрнондзинад.   Хёдзармё куыст баххёст кёнынён 
скъоладзауы хъёуынц куыд иумёйагахуырадон арёхстдзинёдтё, 
афтё хицён спецификон  арёхстдзинёдтё дёр:

– ахуыргёнён чиныджы ёлвёстёй лёвёрд теоретикон информаци 
ёмбарын, сёйраг ёмё уёлёмхасён информаци кёрёдзийё хицён 
кёнын, раиртёсты графикон амындтытё иртасын ёмё ёнд.;

– хёслёвёрдты комплексон характер иртасын, сёйраг ёмё уёлём-
хасён хёслёвёрдтё   кёрёдзийё хицён кёнын; ахуыргёнён чиныджы 
алыхуызон ёвзёрстытё ёххёст кёнынён лёвёрд бадзырдгонд 
нысёнттё иртасын ёмё ёнд. 

Цёмёй аразгё у ахуырдзауы цымыдисдзинад хёдзармё куысты 
хёслёвёрдмё?  Ацы фарстён дзуапп райсыны фёдыл 5-ём къласы 
скъоладзаутён бацёттё кодтам анкетё. Фарст «Цавёр хёдзармё 

куыст ёххёст кёнын уарзут?»-ён сывёллёттё радтой алыхуы-
зон дзуаппытё. Ахуырдзауты фылдёр хай нё уарзынц, ёгёр стыр 
хёслёвёрдтё кёнё стыр текст цы кём ис, ахём фёлтёрёнтё ёххёст 
кёнын (55%); иннётё нё уарзынц сфёлдыстадон куыстытё фыссын 
(сочинени, изложени, дзырдбёстытё ёмё хъуыдыйёдтё хъуыды 
кёнын) (20%); скъоладзауты иу хай нё уарзынц таблицётимё кусын, 
таблицётё аразын (7%). Фёлё ахуырдзауты ‘хсён ис, сфёлдыстадон 
куыстытё ёххёст кёнын чи уарзы, ахёмтё (13%). Хъыгагён, разынд, 
хёдзармё куыст ирон ёвзагёй ёххёст кёнын ёппындёр чи нё уарзы, 
ахёмтё дёр (5%). 

Нё анкетёйы фёрцы, стёй, ахуырадон процессмё цёст даргёйё, 
сбёрёг кодтам, скъоладзаутё хёдзармё куыст куыд ёххёст кёнынц, 
уый, урочы куыд кусынц, уыимё баст кёй у. Зёгъём, урочы зёрди-
агёй цы скъоладзау нё архайы, уый хёдзармё куыст дёр ёххёст 
кёны ёвёндонёй, скёны йё ёрмёст хаттёй-хатт. Фёлё ирон ёвзаг 
ахуыр кёнынмё цымыдисдзинад цы сывёллонмё ис, уый никуы 
ёрбацёудзён урокмё ёдзёттёйё.  

Зёгъын хъёуы уый дёр, ёмё ахуыргёнджытё се ’ппёт кёй нё 
арёхсынц хёдзармё куыст бёлвырд системёйыл дёттынмё, ахуыр- 
дзауты хёдзармё куыст баххёст кёнынмё раст бацёттё кёнынмё, 
зонгё не сты хёдзармё куысты алыхуызон хуызтимё. Ацы уавёр 
хынцгёйё, бацёттё кодтам ахуыргёнджытён зёрдылдаринаг. 

Цёмё хъёуы хъус дарын хёдзармё куыст дётгёйё?  
1) хёслёвёрд хъуамё ёнгом баст уа, урочы цы ёрмёг амынд цыд, 

уыимё. «Для домашней работы предлагаются такие виды заданий, 
которые уже выполнялись обучающимися на уроке самостоятельно. 
Домашнее задание должно быть посильным для большинства уча-
щихся класса» [3]; 

2) хёслёвёрд дётгёйё, хынцын хъёуы ахуырдзауты индивидуалон 
хицёндзинёдтё, сё зонындзинёдтё ёмё арёхстдзинёдтё; 

3) хёдзармё хёслёвёрд хъуамё ма уа, къласы кёй ёххёст кодтой, 
уыцы куыстытёй зындёр («по степени трудности домашнее задание 
должно быть примерно равным или несколько легче тех, что выпол-
нялись на уроке») [3];

4) ёнёмёнг баххёстгёнинаг хёслёвёрдтё хъуамё алкёй бон дёр 
уа сёххёст кёнын;  

5) хёдзармё куыстён раттын фёхъёуы 2–3 куысты хуызы, 
цёмёй алы скъоладзауён дёр йё бон уа хёслёвёрдтёй иу равзарын; 
хёслёвёрдтё сё вазыгджындзинадмё гёсгё хъуамё уой алыхуызон, 
уёд скъоладзау ёвзардзён, йё бон баххёст кёнын цы куысты хуыз 
у, уый, ёнёмёнг ёй ёххёст кёндзён; 

6) хынцын хъёуы ёнёниздзинад хъахъхъёныны технологи (хё- 
дзармё куыст нёй уёгъд бонты, бёрёгбонты ёмё каникулты дёттён).

 Зёрдыл дарын хъёуы ахём амындтытё дёр:  
– хёдзармё куыст хъуамё ма уа ёгёр стыр;
– ахуыргёнёг хъуамё ног ёрмёг амоныны хёстё хёдзармё куысты 

фёрцы ма ёххёст кёна, ног ёрмёг скъоладзауён хёдзары хибарёй 
ма ёвзарын кёна;

– хёдзармё куысты хёслёвёрдтё урочы амонын хъёуы ёнёмёнг, 
дзёнгёрёгимё нё, фёлё раздёр.

Стыр ахадындзинад ис, ёмё урочы ахсджиаг хёсыл нымад цёуы 
хёдзармё куыст бёрёг кёнын. «Проверка домашнего задания является 
обязательной частью урока и учитывается учителем при планирова-
нии урока» [3]. Уыимё бафиппайён ис, хёдзармё куыст бёрёггонд 
куынё цёуа, уёд ёй скъоладзаутё кёй нал ёххёст кёндзысты, йё 
баххёст кёнынмё сё цымыдисдзинад кёй фесёфдзён, уый. Уёлдай 
хъусдард цёуы лёмёгъ скъоладзауты зонындзинёдтё бёрёг кёнын-
мё: «Ежеурочно проверяется домашнее задание у слабоуспевающих 
обучающихся по учебному предмету» [3].

Сфёлдыстадон хёдзармё куыстытё рёзын кёнынц скъоладзауты 
сфёлдыстадон гёнёнтё. Ахём хёслёвёрдтё нымад сты ёнётра-
дицион куысты хуызтыл, ёххуыс сты канд рацыд ёрмёг бафидар 
кёнынён нё, фёлё ма рёзын кёнынц сывёллоны хъуыдыкёнынад, 
разёнгард ёй кёнынц хибарёй архайынмё. Ахём куысты хуызтыл 
методикёйы нымад сты:

– урокмё бацёттё кёнын дзырдуатон диктант; 
– темёйё фёрстытё бацёттё кёнын;
– темёйё бацёттё кёнын ёнцойгёнён таблицётё/кластер;
– темёйё бацёттё кёнын тестытё.
Ахём куысты хуызтё урок кёнынц цымыдисагдёр, фёрёвдздёр 

вёййы скъоладзауты куыст, сё хъуыдыкёнынад; скъоладзаутё ахуыр 
кёнынц рацыд ёрмёгён ёриугонд скёныныл, хатдзёгтё кёныныл.   

Цёмёй хёдзармё куыст сывёллонён уарзон хёслёвёрд суа, цёмёй 
йё баххёст кёнынмё зивёг ма кёна, уый тыххёй хёслёвёрдыл 
ахуыргёнёджы бакусын фёхъёуы рагацау, ахъуыды кёнын фёхъёуы, 
куыд хуыздёр ёй бацамонён ис, ууыл дёр. 

Уымёй уёлдай ма урочы темё ёмё, къласы цы куыст ёххёст код-
той, уымё гёсгё хёдзармё куыстён раттён ис ахём сфёлдыстадон 
хёслёвёрдтё:

– текстмё (литературон уацмысмё) кёнё хифыст сочиненимё 
ныв скёнын;

– дзырдуатон куыстён бацёттё кёнын карточкётё дзырдтимё 
кёнё предметон нывтимё;

– темёмё диалог ёрхъуыды кёнын;
– рацыд ёрмёгмё гёсгё дзырдбыд саразын;
– проектон куыст баххёст кёнын.
Кёцыдёр хёслёвёрдтё бабар кёнён ис скъоладзауты къордён, 

кёцыдёртё та – раттён индивидуалон куысты хуызы. 
Ахуырдзаутём цымыдисаг кёсы ахём хёслёвёрд: партёйыл дё 

фарсмё чи бады, уымён темёйё хёдзары баххёст кёнынён хёс 
бацёттё кёнын. 

Хёдзармё куысты эффективондзинад аразгё у ахуыргёнёджы раст 
архайдёй, куыд ёй бацамоны, цы куысты хуыз равзары, уымёй. Уыимё 
зёрдыл дарын хъёуы, хёдзармё куысты хёслёвёрдтё куыд ёххёст 
кёнын хъёуы, уый ахуыргёнёг кёй амоны, хёдзармё куыст куыд 
сёххёст кодтой, уый бёрёг кёнгёйё дёр. Куыст куыд ёххёстгонд 
цёуы, уый та дзуры скъоладзауты ахастыл предметмё, сё разёнгард-
дзинадыл предмет ахуыр кёнынмё.

Зарёджы фёстаг зёлтё нёма атадысты, афтё кулдуар ёрбайгом. 
Кёртмё ёрбахызтысты дыууёйё: сё иуы уайтагъд базыдтам – дёллаг 
сыхаг лёг, фёлё иннёйы фыццаг хатт федтам: хёрзконд, хёрзарёзт, 
нарёгастёу лёппулёг. Йё уёлё – цъёх тынёй цухъхъа ёвзист бёр-
цытимё, рон ёмё хъамa. Къёхтыл – сау сёракёй хёдбын дзабыртё. 
Сёрыл – ирон уёлдзарм худ.

– Къоста! Нёхи Къоста!.. Хуры тын ёрбакёсёгау!.. Мидёмё! Цы 
хур, цы къёвда?.. – йё размё атындзыдта Цоцко. 

– Уё зарёг уын айхъуыстам, ёмё нё зёрдёмё фёцыд… Кёд уё 
бахъыгдардтам, мыййаг?..

Уыцы изёр мах федтам Костайы фыццаг хатт. Нё цинён ма кё-
рон кём уыд! Кастыстём ын йё алы фёзылдмё дёр. Хъуыстам ын 
йё фёлмён ныхёстём. Бёрёг уыд, ёнёнхъёлёджы фембёлд ын 
махимё ёхсызгон кёй уыд.

МАДЫ ЦЁССЫГТЁ
Тынг уазал уыд уыцы бон, – дзырдта мын баба. – Уёддёр Ёрыдо-

ны дзыллётё нёлгоймагёй, сылгоймагёй цыдысты къордгёйттёй 
Тедойы зианмё. Сё зёрдётё афтё тынг рыстысты, ёмё сё уазал 
тымыгъ дёр нё урёдта…

Тедо кусёг лёг уыд. Фёллойуарзаг. Хъаруджын адёймаг. Адё-
мён – уapзон. Ёрмёст ыл иуахёмы фыдбылыз сёмбёлд. Цёвиттон, 
нё хъёумё ёрёрвыстой ног пъырыстыф. Йё зёрдё маргёй кёмён 
байдзаг, раст ахёмы.

Сырдты ‘хсён дёр, ёвёццёгён, уый хуызён нё разындаид. Ёмё 
куыннё! Чысылдёр йё зёрдёмё нё фёцыдтё, зёгъгё, уёд ехсёй – 
нёмгё! Сабийё, зёрондёй – ауёрдгё никёуыл кодта!

Уёд та дын иубон Тедоты дуар бахоста. Хёдзары хицау ём рауад. 
Афарста йё, цы хабар у, зёгъгё. Тедойы хъёлёсы уаг йё зёрдёмё 
нё фёцыд ёви цы уыд – айтё-уыйтё нал фёкодта, фёлё ехсёй 
сёрён – дзёхст!

Тедойы маст рафыхт. Йё цёстытё цёхёртё акалдтой. Хёрдмё йё 
фелвёста ёмё... дё балгъитёг афтё. Зёххыл халоны айкау ныппырх.

Уый фёстё паддзахы фёсдзёуинтё Тедойён стёрхон кодтой: 
фынддёс азы Сыбырмё…

Афёдзы фёстё, мёгуыр, йё марды хабар сыхъуыст. Йё рынчын 



134

бинойнаг ёртё сывёллонимё сидзёргёсёй баззад. Адём сём хъы-
ггёнгё цыдысты. Max дёр Цоцкоимё кулдуары цур лёууыдыстём. 
Мёгуыр бинонты тёрхёттё кодтам, уёдё сын цы хуыздёр мадзёлттё 
саразём, зёгъгё. Куыд сё фервёзын кёнём…

Изёрмё бирё нал уыдаид, афтё дын кёсём, ёмё цёхгёрмё уын-
гёй ёрбазынд иу ёнахуыр лёппулёг. Хёстёгдёр нём куы схёццё, 
уёд ёй базыдтам – нёхи Къоста. Фыццаг хистёртём бацыд. Сё разы 
ёрлёууыд. Тёфёрфёс ракодта, стёй махмё ёрбацыд. Цоцко йын 
аивёй бамбарын кодта кёрёй-кёронмё Тедойы хъуыддёгтё, бинонты 
уавёр. Уый йём хъуыста зёхмё кёсгёйё. Йе ‘рфгуытё тарёй-тардёр 
кодтой, стёй фёстагмё загъта:

– Цом, уёдё уыцы сёйгё рынчынмё бауайём. Фенём сывёллёт-
ты дёр.

– Цом! – сразы стём мах дёр.
Бахызтыстём уатмё. Кёсём: мад – хъёццулы бын, йё дёлфёд-

тём – ёртё сывёллоны, иу иннёмёй къаддёр, фёрсёй-фёрстём. 
Мах куы ауыдтой, уёд сёхи мады къёхтём нылхъывтой. Ус йё цёс-
сыгтё асёрфта. Цыдёр сдзурынмё хъавыд, фёлё йё бон нё баци. 
Сывёллёттём февнёлдта. Ёрнорста сё хъёццулы бын, се скъуыдтё 
пысултё ма зыной, зёгъгё... Къоста мадён зёрдётё авёрдта, махмё 
ёрбакаст, ёмё кёртмё рацыдыстём. Хибарёй ёрлёууыдыстём.

– Ацы мёгуыртён исты уынаффё бакёнём. Афтёмёй сын уадзён 
нёй. Тёригъёд сты, – ёнкъардёй загъта Къоста.

– Лёппутё сын ныртёккё суг цёттё састёй ёрбаласдзысты, – 
загъта Цоцко.

– Уёдё хёринаг ёмё сывёллёттён дзаума та – мах хардзёй, – 
сдзырдта Къоста. Ёмё йё дзыппёй систа сызгъёрин сом. Радта йё 
мёнмё. Махёй дёр кёмён йё бон цас уыди, уыйбёрц бафтыдта ёмё 
сё ёз дыккаг бон мадмё бахастон. Сылгоймаг мём ницы сдзырдта, 
ёрмёст йё цёссыгтё сабыргай йё рустыл уадысты. Ёз ёй ёмбёрстон: 
уыдон цины цёссыгтё уыдысты.

Н Ё У И Д Ё Г Т Ё
Д О Н Ы С Ё Р Ы Х Ъ Ё У Ы Р А В З Ё Р Д

Д з г а с т ы Д з о д з а к у ы д д з ы р д т а ( ц ы д и с ы л 1 4 0 а з ы), а ф т ё м ё й 
У р с д о н ы ц а р д ы с т ы ё р т ё ё ф с ы м ё р ы Х ъ а л ё г а т ё й. И у з а м а н с ё и у 
а м а р д т а с а г, н ы р Д о н ы с ё р к ё м и с, у ы ц ы р а н. С а г а х а у д к ъ ё д з ё х ы 
р ё б ы н м ё. Л ё г й ё ф ё д ы л ё р х ы з т, к ё с ы, ё м ё – д и с с а д ж ы ё р д у з, 
н о д ж ы й ё х ъ у с т ы л а у а д д о н ы с ы р- с ы р. Й ё ц ё с т а х а с т а, ё м ё б ё с т ё 
й ё з ё р д ё м ё ф ё ц ы д. С ф ё н д к о д т а у ы м ё р ц ё р ы н. Й ё х и ц ё н с а р ё з т а 
к ъ у х д ж ы н, с ы р д д з ё р м т т ё й б а й т ы г ъ т а м у с о н г ё м ё д з ы ё р ц а р д. 
Л ё г ф ё с т ё м ё к у ы н ё з ы н д, у ё д ё м й е ‘ ф с ы м ё р т ё а г у р ё г а ц ы д ы -
с т ы .   У ы ц ы   з а м а н   Д о н ы с ё р м ё   ф ё н д а г   н ё   у ы д ,   ё м ё   ё ф с ы м ё р   д ё р                   
ф ё с т ё м ё   ф ё н д а г   у ы м ё н   н а л   а р д т а .   К ё м   ё р ц а р д ,   у ы м   а р т   б а н -                                                                                                                          
д з ё р с т а ё м ё, ц ё м ё й м а х у ы с с а, у ы й т ы х х ё й- и у д з ы с т ы р к ъ о д ё х т ё 
б а п п ё р с т а. Ё ф с ы м ё р т ё к у ы д д ё р а м ё л т т ё й а р д ё м ё р б а ф т ы д ы с т ы. 
К ё с ы н ц, ё м ё к ё ц ё й д ё р ф ё з д ё г ц ё у ы. Б а ц ы д ы с т ы х ё с т ё г ё м ё 
у ы н ы н ц – а р т д з ы и с, ф ё л ё д з ы з м ё л ё г н ё й. У ё д к ъ у х д ж ы н ё й 
р а й с т о й д з и д з а ё м ё с ё х и ц ё н с к о д т о й ф и з о н ё г. Б а х о р д т о й, у ё д м ё 
ф ё и з ё р, ё м ё с ё х и ф ё с в ё д м ё а й с т о й. С ё х и ц ё н д ё р к у ы н н ё т а р -
с т а и к к о й! Уа л ы н м ё ё х с ё в ы ч и д ё р ф ё з ы н д. Ё р б а ц ё у ё г й ё ц ё с т 
к у ы а х а с т а к ъ у х д ж ы н т ё- й е д т ы л, у ё д й ё з ё р д ё ф е х с а й д т а. Б ё с т о н 
к у ы ё р б а д т, у ё д ё м ё ф с ы м ё р т ё с ё х и р а в д ы с т о й,, с д з ы р д т о й й ё м 
ё м ё к ё р ё д з и к у ы н н ё б а з ы д т а и к к о й! К у ы ё р б а б о н, ё м ё ё ф с ы -
м ё р т ё д ё р с ё а л ф а м б ы л а й к у ы ф е д т о й, у ё д с ё м х о р з ф ё к а с т и с 
а ц ы р а н ё м ё с ф ё н д к о д т о й а р д ё м р а и в ы н. К у ы ё р б а л ы г ъ д ы с т ы, 
к у ы ё р б ё с т о н с т ы, у ё д д у р ы л с а м а д т о й м ё с ы г – А л ё г а т ы м ё с ы г. 
Х е с т а н т ы м ё с ы г д ё р ё й х у ы д т о й. 

Д А Г О М

Д а г о м ё м ё Ц ъ а м а д ё н с ё з ё х х ы т ё ё м а р ё н с т ы. Ф ы ц ц а г т а  
у ы д ы с т ы и у. И с с ы н и у м ё й а г к у в ё н д ё т т ё. И у м ё й а г т ё р х о н д о н – 
М а д и з ё н.

Ф ы д ё л т ё й  к у ы д  ё р ы х ъ у ы с т,  а ф т ё м ё й  О с- Б ё г ъ а т ы р ы  ц о т 
к у ы  б а й у ё р с т о й,  у ё д  Х ъ у с ё г о н ё н  р а д т о й  Д а г о м ы  з ё х х ы т ё.  
Х ъ у с ё г о н а р д ё м ё р л ы г ъ д ё м ё д з ы ц ё р ы н т ё б а й д ы д т а. У ы д и с ы н 

А д æ м о  с ф æ л д ы с т а д

фырттё, уыдон ёрцардысты Дагомы, Урсдоны ёмё Донысёры. Дагом 
уыд стыр хъёу, цард дзы 140 хёдзары: Цёбитё, Агънатё, Бурдзиутё, 
Касатё, Хъаратё, Гёбутё, Джыккайтё, Себеттё, Уанитё, Бигъатё, 
Хъуылатё, Хнеутё, Салытё.

Ёрвадёлтё уыдысты Агънатё ёмё Цабитё; Касатё, Уа нитё, 
Джыккайтё, Бигъатё; Бурдзиутё, Хъаратё, Хъуылатё, Гёбутё, Се-
беттё ёмё Хнеутё.

Сё фылдёрмё уыд мёсгуытё: Цабитём, Хнеутём, Агънатём, 
Касатём, Бурдзиутём, Гёбутём, Хъаратём, Себеттём.

Хъёуы кадджындёр дзуар уыд Мадизён, Тёрхондон, Даго мы Уа-
стырджийы бын. Уым, Мадизёны, тёрхоны лёгтё кастысты ёмё лыг 
кодтой туджы хъуыддёгтё. Тёрхоны лёгтё-иу ёвзёрст ёрцыдысты 
се ‘гъдауы, сё зонд, сё дзыхы уагмё гёсгё.

Ард хордтой Уастырджийы бын. Арды хъуыддаг афтё уыд. 
Хъёуы, зёгъём, искёмёй фесёфт хъуг, фыс йе та ёндёр ис ты, 
уёд-иу кёмёй фесёфт, уый ёрёмбырд кодта ёгас хъёуы ёмё-иу 
сын загъта: «Ныр уыл ёууёндын», – ёмё-иу цъынды радта. Сё 
цъындытё-иу иннётё дёр нывёрдтой Уастырджийы бын, кувён-
доны. Уый фёстё-иу зёрёдтёй исчи загътаид: «Уё Уастырджи, мах 
тёригъёдёй йё фесаф, мах ардём чи цёуын кёны, уый». Уёд-иу 
иннётё загътой: «Оммен, оммен». Уый фёстё-иу иугай цыдысты 
дзуары бынмё ёмё уырдыгёй фёстёмё истой сё цъындытё. 
Ёмё-иу зылын чи уыд, уый йё цъынды нё систаид, нё бацыдаид 
Уастырджийы бынмё, фёлё-иу алыгъд. Мёнг ардёй адём тынг 
тарстысты. Фёстёдёр, куы-иу бафидыдтой, уёд-иу бацыд ёмё 
райстаид йё цъынды.

Цъынды-иу лёвёрдтой хъама, рон, бёрцытё, иу дзырдёй, хорз 
дзаума.

Зёххыл-иу ард куы хордтой, уёд-иу систой дзырддаг зёххёй сё 
фёдджийы, ёмё-иу лёг ацыд, йёхи кёй хуыдта, уыцы зёххыл дзур-
гёйё: «Хуыцау, уёдё мёхи зёххыл цёуын, никёмёй ницы давын, 
ёмё мын баххуыс кён».

Афтё-иу куы бакодта лёг, ард-иу куы бахордта, уёд ём дзурёг нал 
фёцадаид, искёй зёхх куы истаид, уёддёр. Ард бахёрын уыд стыр 
хъуыддаг, уёлдайдёр зёххыл.

СУБИЙЫ ЦЫРТ
Субийы цырт ёвёpд уыд комгёс Цёлладжы-фыртён. Хабар афтё 

уыд. Цёлладжы-фырт хъахъхъёдта ком. Йё цёcт дардмё ёргъёвта. 
Фёлё йын Урсдоны уарзон уыд ёмё, йё зёрдыл куы ‘рбалёууыд, 
уёд ком ёвёгёcёй ныууагъта ёмё ацыд йё уарзонмё. Куыддёр 
дуармё бахёццё, афтё фехъуыста, ус йё сывёллонён куыд зарыд, 
куыд ёй рёвдыдта «Ma ку, ма ку, мё хур: комгёс лымён нын ис 
ёмё йё ныртёккё ардём хъёуы». Ацы ныхёстё йё хъустыл куы 
ауадысты, уёд йё cёpмё нал ёpxacтa бацёуын, йё xёc йё зёр-
дыл ёрлёууыд ёмё фёстёмё аздёхт. Йё бынатмё нёма бахёц-
цё, афтё йыл фeмбёлдыcты тыхгёнджытё. Уыдон ёрбабырстой 
коммё. Koмгёc Цёлладжы-фырт ceмё схёцыд, цалдёры дзы мёртём 
барвыста, фёлё йёхёдёг дёр фёмард. Гёрёхтём гёсгё адём базыд-
той, тыхгёнджытё кёй ёрбабырстой ёмё фёфёдис сты. Фыдгулты 
асырдтой. Цёлладжы-фырт кём фёмард, уым ын cёвёpдтой цырт. 
Ёмё йё адём хоныц Субийы цырт, Цёлладжы-фырты номыл.

ЗЫДТОН УЫН УЁ ФЫДЁЛТЫ
Дзанайты Гаги (Богъ) ёмё Кучиты Прейы фырт Аким хъёдёй ёр-

цёйцыдысты Рассветы уынгты. Хъёддзау xёраг у, афтё фёзёгъынц 
зёронд адём. Кёд зымёг уыди, уёддёр хур ракаст, ёмё Бирёгъты 
Тембол йё хёдзары цур фёскъул бадти. Гаги ёмё Аким cё бёхтё 
ёрурёдтой, Темболы цурмё бацыдысты ёмё йын дё райсом хорз 
загътой. Кёй зёгъын ёй хъёуы, райсом хорз ын нё загътой, зёгъгё, 
уёд Тембол къаддёр нё фёцардаид йё дёс ёмё фондзыссёдз азёй.

Цы базонын хъуыди Темболы, ацы лёппутём ануазын цёуы, уый, 
кёд цёстёй рёвдз нал уыди, уёддёр, ёмё сын дзуапп радта, стёй 
сё мидёмё бахуыдта.

Ёрбацыдысты, уёдё цы уыдаид, ёмё Тембол, йё къух ёрфыгыл 
авёргёйё, фёрсы Гагийы:

– Ды кёй лёппу дё, дё рынтё дын ахёрон? Нарон дзырд кёныс...
Гагийён ёхсызгон куыннё уыдаид ахём фарст, ёмё афтё: 

       – Тембол, ёз Дзанайты Менайы фырт дён, мё ном Гаги, чи зоны, 
ёмё мын мё фыды зыдтаис.

Тембол чысыл ахъуыды кодта ёмё афтё:
– Куыннё, куыннё зыдтон Дзанайты Куылфы.
Акимён уыцы дзуапп худёг куыннё фёуыдаид ёмё кёд хъёрёй 

худын ёфсёрмы кодта, уёддёр йё фёрстыл ныххёцыд ёмё зёрдиаг 
худт фёкодта.

Ёрсабыр фынг, иу цалдёр рёгъы та ракодтой, ёмё та Тембол фёрсы:
– Лёппу, ёмё ды та кёй фырт дё, кёмёй дё?
Аким айтё-уыйтё нал фёкодта ёмё афтё:
– Ёз Тибёй ралидзгё дён, Кучиты Прейы фырт, мё ном та Аким.
– Хорз, мё хур, хорз, Тибы бирё номдзыд лёгтё уыди, дё фыды 

дёр дын хъуыды кёнын, рухсаг уёд мёгуыр Пре, Зруджы чындзхёс-
сёг уыди, ёмё йё мисындзёг фыр нозтёй аскъуыди.

Гъёйтт-мардзё, зёгъгё дын уый Гагийён цы ‘хсызгон уыди, ёмё 
фыр худтёй бакъёцёл.

ХЁЙРЁДЖЫТЫ ХАБЁРТТЁ
ХЁЙРЁГ – ДАВЁГ

Къобы цардис Пъаум, зёгъгё, иу лёг йё фырт Къамароимё. Куыст 
царды фёрёз чи хоны, ахёмтё уыдысты. Сё фёллойы руаджы сём 
уыдис бирё фос. Иурёстёджы хабар айхъуыст, адёмы фосёй, дам, 
алы ёхсёв дёр иу фыс фесёфы.

Кёй зёгъын ёй хъёуы, Пъаум йё фосён тарст, ёмё ёхсёвы са-
райы фосы цур баззадысты. Фосён сё фёйнё фарс схуыссыдысты йё 
лёппуимё. Ёвзонг лёппу фёсёмбисёхсёвты афынёй, фёлё Пъаум 
къёрцхъусёй бадтис. Ёмбисёхсёв фос, тарст уынёр кёнгёйё, фёй-
нёрдём фёпырх сты. Уалынмё фосы астёу февзёрд сылгоймаг. Чи 
дё уый, зёгъгё, лёг фёхъёр кодта. Сылгоймаг хёйрёг фестад ёмё 
уартё фёлидзы. Фыс рацахста ёмё йё фескъёфы. Фыды хъёрмё 
Къамаро фехъал, фётарст ёмё йё къёхтыл нал слёууыд. Йё иу къух 
дёр нал иста. Хёйрёг фыс ахаста.

Райсом хабар айхъуыст ёнёхъён хъёуыл. Пъауммё цыдысты 
бирётё, Къамаройы дёр бёрёг кодтой.

Адём хъуыды кодтой, cё фос хёйрёгёй куыд фервёзын кёной, 
ууыл. Уёд сын иу зёронд лёг загъта: «Уё фосы астёу цырёгътё 
сёвёрут, уыдонмё хёйрёг хёстёг нё цёуы».

Уёдёй фёстёмё фос нал сёфтысты.
Пъаум йё лёппуйы бирё фёдзёбёх кодта, алы дёсныты йём 

хуыдта. Иу дёсны йын афтё: «Дыууё чъирийы скён, cay карк аргёвд 
ёмё cё хёйрёджытён ныххёлар кён. Уё аххосёй, зёгъ, мё лёппу 
йё къахыл нал лёууы, ёмё йын баххуыс кёнут».

Афтё бакодта, ёмё лёппу сдзёбёх. Чи зоны, ёцёгдёр ын баххуыс 
кодтой!

Радзырдта йё Абайты Ленё, 75-аздзыд.
Ныффыста йё Дзуццаты Хасан, Дзёуджыхъёу, 2008 аз

ДЗЫГЪУЫР БЁДУЛ
Хъёдгёроны царди иу ус, Феня, зёгъгё. Хёйрёджыты ёхсёв 

ёрхёццё ис, фёлё йём карк нё уыдис. Базармё ацыдис ёмё балхёдта 
дзыгъуыр бёдул. Изёры йём йё сёрыхицау дзуры: «Радав-ма уыцы 
бёдул, ёз ёй аргёвдон». Феня дзыгъуыр бёдул рахаста, кёсы йём 

ёмё афтё: «Мёнё цы диссаджы рёсугъд у, хёйрёджытён ёвгъау у. 
Нал ёй ёргёвдём, нёхицён ёй уадзём».

Уёд бёдул ныккасти усмё, йё цёстытё ферттывтой, ёмё йё 
бырынкъёй усы цёст ныкъкъупп кодта. Ёxcёвы цёст ныррёсыд, 
нал дзы уыдта. Сё сыхаг зёронд ус ын загъта: «Хёйрёджыты зёрдё 
дыл фёхудтис. Ацу, cay карк балхён, дыууё чъирийы сын скён, сё 
сывёллёттён та гуыл ёмё сё хатыр ракур».

Феня афтё бакодта, фёлё уёддёр йё цёстёй хорз нал уыдта. Хорз 
ёмё йын бынтон нё бакуырм.

Радзырдта ùё Дзуццаты Музё, 70-аздзыд.
Ныффыста ùё Дзуццаты Хасан, Хъёдгёрон, 2002 аз

САКЪО ЁMЁ ХЁЙРЁДЖЫТЁ
Ацы хабар ёрцыд Уёpёce ёмё Турчы хёсты pёcтёг. Турчы ёфсёдтём 

уацары бахауд ирон афицер Гёздёнты Сакъо. Хёст банцади, бафидыдтой. 
Дыууёрдыгёй дёр уацайрёгты баивтой. Сакъо суёгъд ис, фёлё бёрзонд, 
рёсугъд, уындджын ирон лёппу тынг фёцыд туркёгты зёрдёмё. Лёгъ-
стё йын кодтой, мах ёфсады баззай, зёгъгё. Зёрдё йын ёвёрдтой стыр 
бёстыхёйттёй, ёндёр хорздзинёдтёй. Фёлё Сакъо не сразы, загъта: 
«Ирыстоны хёхтё ницёуыл баивдзынён». Гёнён сын нал уыд, ёмё йё 
рауагътой, уый нё, фёлё ма йын хорз бёх дёр радтой. Сакъо дугъы бёхыл 
абадтис ёмё иннё салдёттимё ратындзыдта йё Райгуырён бёстём. 

Цавёр фёндёгтыл цыдысты, чи зоны. Иуахёмы Сакъо ёхсёвыгон 
цыдис фёндагыл. Йё бёх размё тахтис дымгёйау, йё фынк калгё. 
Уалынмё бёх тарст пыррыччытё кёнын райдыдта. Сакъо кёсы, ёмё 
уыцы иу ран лёууы, кёд бёх згъоры, уёддёр. Цыдёр хъыллистытё, 
худынтё йё хъустыл уайынц. «Ай иу уацарёй куы фервёзтён ёмё 
ныр та хёйрёджыты хай куы фёдён», – ахъуыды кодта Сакъо. Уёд йё 
зёрдыл ёрлёууыд, хёйрёджытё, дам, ёлгъитын нё уарзынц. Ёмё цы-
дёриддёр ёвзёр ныхасёй зыдта, уыдон сыл ныккалдта. Уайтагъд цыдёр 
ёрттывдтытё, пёррёстытё фёцыдис, бёх размё атындзыдта. Цас ма 
фёцыдис фёндагыл, чи зоны, фёлё сёрёгасёй сёмбёлдис йё фыды 
уёзёгыл. Бирё фёцардис Сакъо, федта йё цоты цоты. Хёйрёджыты 
кой-иу куы рацыдис, уёд-иу загъта: «Мёхёдёг cё куынё бавзёрстаин, 
уёд мён дёр нё уырнид, хёйрёджытё ёцёг ис, уый».

Радзырдта ùё Гёздёнты Людмилё, 60-аздзыд. 
Ныффыста ùё Скъиаты Зоя, Октябрыхъёу, 2008 аз

ХЁЙРЁДЖЫТЫ МИТЁ АДЁМЁН
Дыууё хёйрёджы, Къёдзилон ёмё Сыффытт, амбёлдысты иу 

ран. Сё размё ёрбацыдысты дыууё ёмбалы, Солтан ёмё Симон. 
Уыдон суанг гыццылёй фёстёмё хёларёй фёцардысты. Иумё каст 
фесты скъола ёмё институт, кёрёдзийён къухылхёцёг уыдысты. 
Кусгё дёр иумё кодтой.

– Мё удхёссёг ахём хёлар адёмёй уынын, – загъта Сыффытт. 

– Хъуамё сё фёхицён кёнон, исты фыдбылыз сын саразон!
– Ницы сын бауыдзён дё бон, – загъта Къёдзилон.
– Уёдё ма-иу кёс, – зёгъта хёйрёг ёмё сё фёстё ацыд.
Уыцы рёстёг дыууё хёлары цыдысты уазёгуаты се ‘мбалмё. 

Уазджытё фынгыл куы сбадтысты, уёд Сыффытт сё хицауы сёры 
фёмидёг, ёмё йё ардауын райдыдта: «Тынг сын бануазын кён, 
бёгёныйыл дёр арахъхъ кён».

Куы ёрталынг и, уёд сёхимё рацыдысты. Кёрты дуармё куы 
‘рхёццё сты, уёд хицауён йё хъусы бадзырдта: «Цёв кардёй Солтаны 
ёмё йё Симоны къухы фёцёв».

Афтёмёй Симоны ахёстоны бакодтой, Солтан та мёрдтём бацыд.
Рацыдис цалдёр азы. Дыууё хёйрёджы та кёрёдзиуыл амбёл-

дысты.
– Цёй, цы рауади дё фёндёй, – бафарста иу.
– Иуы дзы мёрдтём барвыстон, иннёйы ахёстоны бамидёг кодтон. 

Ныр дёр-иу хёларёй цёрёнт, – загъта Сыффытт.
– Уёдё ныр та мёнмё дёр байхъус. Мах, хёйрёджытё, фыдбылыз 

кёнын куыд зонём, афтё хорз дёр зонём.
Ацыди хёйрёг, ёмё дыууё хёлары чи фёхицён кодта, уый сёры 

фёмидёг ёмё йын ёмбарын кёнын байдыдта: «Цы дын кодтой                    
дыууё ёмбалы? Уый дё хёйрёг ардыдта. Ацу, ёмё хабар куыд уыди, 
афтё йё радзур».

Уый дёр та афтё бакодта. Тынг фёсмон кодта йё митыл. Симоны 
рауагътой ахёстонёй, адёмы цёсты дёр сраст и.

Ахём митё кодтой ёмё кёнынц хёйрёджытё адёмён.
Радзырдта йё Скъиаты Маруся, 93-аздзыд.

Ныффыста йё Скъиаты Зоя, Дзёуджыхъёу, 2007 аз

МЁЙЫ ЦАУТЫЛ АФЁЛГЁСТ
►   26 сентябры Мёздёджы районы станицё Ново-Осетин-

скаяйы (Масухъёуы) бындурон цалцёджы фёстё байгом поэт, 
дыгурон литературон ёвзаджы бындурёвёрёг Гуырдзыбегты 
Блашкайы хёдзар куыд Цёгат Ирыстоны Национ музейы хайад. 
Блашка фёмард Маньчжурийы уырыссаг-япойнаг хёсты 37-аздзы-
дёй. Фёстёдёр ын Ирыстонмё йё мард сластой  ёмё йё кадимё 
баныгёдтой Масухъёуы.

►   4 октябры Гёздёнты Гайтойы номыл республикон Фёсивёдон 
библиотекёйы уыд номдзыд поэт Расул Гамзатовы номарён юбилейон 
изёр. Дзёуджыхъёуы 50-ём астёуккаг скъолайы ахуыргёнинёгтё 
аив бакастысты Расулы ёмдзёвгётё уырыссаг, ирон ёмё англисаг 
ёвзёгтыл. Мадзалы архайджытё федтой поэты ёмдзёвгётём гёсгё 
арёзт зарджыты видеотё.

►   6 октябры Хетёгкаты Къостайы номыл Ирон литературёйы 
музейы уыд фыссёг Токаты Алиханы номарён изёр. Мадзалы ар-
хайджытё хуыздёр базонгё сты Алиханы цард ёмё сфёлдыстадимё, 
кастысты йе ‘мдзёвгётё, дзырдтой фыссёгимё баст цаутё. Али-
хан дёсны поэт уыд. Уый ахуыр кодта уырыссаг поэзийы стырдёр 
минёвёрттыл ёмё сын сё аивадёй бирё цыдёртё базыдта ёмё 
ёрбахаста ирон дзырдаивадмё. Сонеты вазыгджын формёйё дёр 
фыццаг Алихан спайда кодта ирон поэзийы историйы.

►   6 октябры Ӕппӕтдунеон ӕхсӕнадон змӕлд «Иры Стыр Ны-
хас»-ы координацион советы ёмбырды ёхсёнады сӕрдарӕй ёмхъё-
лёсёй ӕвзӕрст ӕрцыд Уататы Махарбеджы фырт Зелим. 

►   9 октябры Ирон театры уыд спектакль «Сау лёппу»-йы пре-
мьерё драматург, Цæгат Ирыстоны адæмон артист Айларты Асæхмæты 
пьесæмæ гæсгæ. Ирыстоны театрдзаутён ацы сатирикон комеди уар-
зон ссис ивгъуыд ёнусы 90-ём азты. Уёд фыццаг хатт ёвёрд ёрцыд 
Ирон театры сценёйы. Ныр ёй ног хуызы равдыста режиссер-ёвёрёг 
Цёриаты Валери. Сёйраг рольты ахъазыдысты Тедеты Сослан ёмё 
Хосонты Фатимё. 



Редакци авторы хъуыдытимё алкёд разы нё вёййы.

 Журналы цы ёрмёг рацёуа, уымёй ёндёр мыхуырон оргён куы пайда кёна, 
уёд хъуамё амынд уа, «Мах дуг»-ёй ист кёй у, уый.

Журналмё цы къухфыстытё лёвёрд цёуынц, уыдон редакци рецензи  
нё кёны, стёй сё автортён фёстёмё не здахы.

